
‘An Samhradh Linn’ 

Treasa Bhreathnach 

GABHADH James ‘Whitey’
Bulger (81) i Meiriceá inné tar
éis dó a bheith ar a theit-
headh ó na húdaráis le 16
bliana anuas.  Ba é an duine
ba mhó tóir air ar liosta an
‘FBI 10 most wanted’, agus
bhí iarrachtaí as an nua
déanta ag an FBI mar chuid
dá bhfeachtas chun é a ghab-
hadh ar an 20 Meitheamh
agus iad ag iarraidh ar
dhaoine súil a choinneáil
amach dá pháirtí, Catherine
Grieg (60).  Dúirt urlabhraí de
chuid an FBI gur mar gheall
ar an bhfeachtas úr seo go
bhfuarthas leid faoin áit ina
raibh siad ina gcónaí. Bhí
Whitey Bulger ar liosta an
FBI mar gheall ar an ról, a
deir siad, a bhí aige i 19
ndúnmharú. Bhí baint aige
le smuigléireacht gunnaí
don IRA agus bhí sé chomh
maith mar fhaisnéiseoir don
FBI thar na blianta. 

Rugadh i mBostún
Whitey Bulger do thui-
smitheoirí arbh as Éirinn iad
agus bhí nasc láidir aige le
hÉirinn ar feadh a shaoil
agus deirtear fiú go raibh sé
ina bhfolach anseo agus é ag
éalú ó na húdaráis.  Bhí
Whitey Bulger mar chean-
naire ar an Winter Hill Gang i
mBostún nuair a theith sé in
1995.  Bhí Pat Nee, arb as
Gaillimh ó dhúchas é, ag
obair taobh le Whitey Bulger
ar feadh na mblianta. 

Bhí Síle Ní Bhraonáin agus Loretta Ní Ghabháin ag taifeadadh i nGleann Cholm Cille an tseach-
tain seo don tsraith nua ar TG4, ‘An Samhradh Linn’ a thosnóidh Dé Máirt, 5 Iúil ag 8.30. Tá an
scéal iomlán ar leathanach 26. 

‘Níl go leor spásanna sna Gaelscoileanna’
1,200 dalta curtha ó dhoirse na nGaelscoileanna
Colm Ó Broin

NÍ raibh 1,200 páiste in ann áit
a fháil i ngaelscoil anuraidh de
bharr easpa spáis san earnáil,
de réir figiúirí ó Gaelscoilean-
na Teo.

Bailíonn an eagraíocht
staitisticí ó scoileanna lán-
Ghaeilge faoi líon na bpáistí ar
liostaí feithimh, agus tá na
figiúirí do 2009/2010 eisithe
acu anois.

Ní raibh 890 páiste in ann

dul chuig bunscoil lán-
Ghaeilge sa Phoblacht agus ní
raibh áit i nGaelscoil dara leib-
héal do 340 scoláire eile.

Bhí 367 dalta ar líostaí fei-
thimh bunscoile i mBaile Átha
Cliath, 262 sa chuid eile de

Chúige Laighean, 113 sa
Mhumhain, 100 i gConnachta
agus 38 i nDún na nGall, i
Muineachán agus sa Chab-
hán.

Tá leath de na daltaí dara
leibhéal nach bhfuair áit i

meánscoil lonnaithe i gCúige
Mumhan.

Níl figiúirí do 2010/2011
eisithe ag Gaelscoileanna Teo
go fóill.

Plean chun
acmhainní
nádúrtha na
tíre a dhíol leis
an mBreatain
Treasa Bhreathnach 

TÁ sé d’aidhm ag Rialtas na
hÉireann go mbeadh cósta na
hÉireann mar láraonad tógála
d’fheirmeacha gaoithe chun
breis fuinnimh a dhíol le
greille leictreachais Shasana.  

Ag cruinniú de chuid
Chomhairle na Breataine-na
hÉireann (British-Irish Coun-
cil) ar an Mháirt seo caite,
socraíodh fís do chur chuige
uile-oileánda i leith acmhainní
nádúrtha.  

D’aontaigh an Chomhairle
fís uile-oileánda a bheidh á cur
i bhfeidhm sa Ríocht Aon-
taithe agus in Éirinn. Tá prion-
sabail aontaithe acu don chur
chuige seo agus iad tar éis clár
oibre aontaithe a sheoladh a
bhreathnóidh ar an méid

cumais atá ann do thrádáil
fuinnimh chomh maith le
modhanna oibre i leith
idirnascadh agus
chomhtháthú an mhargaidh. 

Tá sé mar aidhm ag an
bplean, atá cruthaithe ag rial-
tas na Breataine agus é i gceist
acu fordheontas a dhéanamh
air, go mbeadh breis fuin-
neamh in-athnuaite á
sholáthar don Bhreatain.  

Cé go bhfuil gach seans go
mbeidh rialtas na hÉireann in
ann a gcuid spriocanna ó
thaobh fuinneamh in-athnu-
aite de a bhaint amach faoi
2020, is é sin 40%, níl mórán
seans go mbeadh an Bhreatain
in ann a sprioc de 15% a bhaint
amach faoi 2020.

David Norris
chun
tosaigh, dar
le suirbhé
Dar le suirb-
hé atá déanta
ag comhlacht
taighde mar-
gaíochta Mill-
ward Brown
Lansdowne,
tá David Norris chun tosaigh sa rás
d’Uachtaránacht na hÉireann. 

Tá 21% den tacaíocht aige, 3% níos
mó ná Michael Higgins ó Pháirtí an
Lucht Oibre. 

De réir an tsuirbhé, tá ag éirí níos
fearr le Máiréad McGuinness ná Pat
Cox, Avril Doyle agus Gay Mitchell,
iad ar fad as Fine Gael. Tá 10% den
tacaíocht aici. 

Beidh an toghchán ar siúl i mí
Dheireadh Fómhair na bliana seo. 

Fás sa gheilleagar
D’fhás an geilleagar 1.3% sa chéad
ráithe i mbliana, de réir fhigiúirí ón
bPríomhoifig Staidrimh. Ach nuair a
thógtar brabús ó chomhlachtaí
ilnáisiúnta amach, léiríonn na figiúirí
titim 4.3%. Tháinig fás san earnáil
talmhaíochta agus tionsclaíochta ach
thit caiteachas pearsanta 1.9%. D’fhás
easpórtálacha 20% i gcomparáid leis
an gcéad ráithe anuraidh. Bhíothas ag
súil le figiúirí níos measa. 

Seoltar scéalta chuig:
nuacht@gaelsceal.ie

Cruinniú mullaigh an Aontais
Eorpaigh
Chuaigh Enda Kenny go dtí an
Bhruiséil chun páirt a ghlacadh i gcru-
inniú mullaigh an Aontais Eorpaigh
inné. 

An príomhábhar a phléigh siad ná
eacnamaíocht na Gréige agus an tion-
char a bheidh aici sin ar na tíortha eile
san AE agus ar an Euro. 

Dúirt Kenny, go ndéanfadh sé iar-
racht cás na hÉireann a chur chun
cinn. Dúirt sé, “Bheadh ísliú ráta úis
tábhachtach i gcás na hÉireann.” 

Praghas Réadmhaoine Cónaithe Síos ó 
Anuraidh
Dar le figiúirí ón bPríomhoifig Staidrimh, thit
praghas réadmhaoine cónaithe (residential
property) 1.2% an mhí seo i gcomparáid le 1% an
mhí seo caite. 

Ach níl figiúirí Bhaile Átha Cliath ag teacht leis
sin. Chuaigh na praghsanna sin suas 0.3% ach tá
siad fós síos 10.9% le hais an ama seo anuraidh. 

Sna háiteanna eile sa tír, tá praghas
réadmhaoine cónaithe síos 2.1% i mbliana, i
gcomparáid le 1.2% anuraidh. 

Bóithre na
hÉireann
D’fhoilsigh
Comhairle Iom-
pair agus Sáb-
háilteachta na
hEorpa (ETSC)
tuairisc an
tseachtain seo a
léiríonn go
bhfuil an-chuid
dul chun cinn
déanta ag Éirinn

i dtaca le sábháilteacht ar na bóithre le roinnt blianta
anuas. 

Deir sé go bhfuil Éire ar an séú tír is sábháilte ar na
bóithre san Aontas Eorpach.

Ar an lá céanna, fuair triúr bás ar na bóithre taobh istigh
de 4 huaire an chloig in áiteanna éagsúla timpeall na tíre:
Ciarraí, Cill Mhantáin agus Baile Átha Cliath. 

Caismirtí ar ais ar shráideanna
Oirthear Bhéal Feirste
LE seachtain anuas tugadh
siar ar bhóithrín na smaoin-
tí muintir an Trá Ghearr
agus Bhóthar Bhaile  Nua
na hArda agus iad lár báire i
mbun an fhoréigin arís in
oirthear Bhéal Feirste.  

Oíche Mháirt d’fhógair
Seirbhís Póilíneachta
Thuaisceart Éireann go
raibh suas le 500 ar na
sráideanna agus iad ag
caitheamh buamaí baile,
brící agus, cuid den am, ag
scaoileadh urchar.  

Ar an gCéadaoin seo caite
d’ardaigh an figiúr seo go
dtí 700 duine.
Lámhachadh beirt ar an
Mháirt agus duine amháin,
grianghrafadóir preasa, ar
an gCéadaoin agus cé gur
gortaíodh iad níor
maraíodh aon duine.  

Tá an milleán curtha ag
Seirbhís Póilíneachta
Thuaisceart Éireann ar
Óglaigh Uladh (UVF), agus
iad ag rá gurb iad a chuir
tús leis an gcíréib agus leis
an fhoréigean. D’úsáid na
póilíní suas le 66 urchar

rubair (plastic baton
rounds) agus gunnaí móra
uisce chun iarracht a
dhéanamh smacht a fháil ar
an gcíréib.  Tá na póilíní ag
cur an mhilleáin ar ghrúpa
poblachtach don ghri-
anghrafadóir a scaoileadh,
mar fhreagra ar an chíréib a
tosaíodh. 

Is iad seo na heachtraí
foréigneacha is measa dá
bhfacthas sna ceantair seo
le deich mbliana anuas
agus ní comhartha maith
atá ann do shéasúr
máirseála na n-Aontachtóirí
ar an 12 Iúil, am den bhliain
a mbíonn súil ag daoine le
heachtraí círéibeacha. 

Is in 2007 a ghlac Óglaigh
Uladh (UVF) cinneadh chun
sos comhraic a thógáil,
agus d’fhógair siad go
ndearna siad
díchoimisiúnú ar a gcuid
arm dhá bhliain ina dhiaidh
sin.  In 2010 rinne an UVF
dúnmharú an dhílseora
Bobby Moffett a cheadú
agus cáineadh go for-
leathan iad dá bharr.  

Tuairiscítear gur grúpaí
d’fhir óga den chuid is mó a
bhí sna céadta a bhí ar na
sráideanna le linn na seach-
taine, cé go dtuairiscítear
chomh maith go raibh lucht
eagraithe an UVF i mbun an
eagraithe.  

Deir Peter Robinson agus
Martin McGuinness go
bhfuil siad ag iarraidh
‘ceantair imní’ a aithint.
Deir an Taoiseach Enda
Kenny gur cheart ‘díriú go
dian’ ar an staid ina bhfuil
rudaí.  Deir ceannaire Fhi-
anna Fáil Micheál Ó Máirtín
go bhfuil an ‘scála d’fhoréi-
gin imníoch’, agus ‘nár
cheart ligean do na daoine
seo a bheith rathúil’. D’iarr
ceannaire Shinn Féin Gerry
Adams ar ionadaithe ó gach
uile pháirtí “dul go ciúin go
Béal Feirste agus socruithe
a dhéanamh chun cuairt a
thabhairt ar roinnt de na
ceantair ann.”  Agus
Gaelscéal ag dul i gcló ní
raibh dada ráite ag Príomh-
Aire Shasana, David
Cameron. 

Fiosrúchán na Roinne
Sláinte ar an chleachtas
‘Symphysiotomy’
Treasa Bhreathnach 

TÁ sé i gceist ag an Roinn Sláinte
fiosrúchán a dhéanamh ar
chleachtas an ‘symphysiotomy’
in Éirinn.  Is éard atá i gceist le
‘symphysiotomy’ ná go mbristear
peilbheas mná nuair atá breith
dheacair linbh i gceist.  Is cleach-
tas é seo a úsáideadh ar timpeall
1,500 bean idir 1944 agus 1992
agus d’fhág sé mná le deacrach-
taí sláinte fadtéarmacha, fad-
hbanna siúil, pianta agus
neamhchoinneálacht (inconti-
nence).  

Sheol an t-údar agus craoltóir
aitheanta Germaine Greer
tuarascáil ar an Mháirt seo caite
faoin gcleachtas áirithe, ‘Bodily
harm: Symphysiotomy and
Pubiotomy in Ireland 1944-1992’.
Deir údar na tuarascála, Marie
O’Connor, “Ní raibh gearradh
Caesarach ar fáil do na mná seo.
Shocraigh cnáimhseoirí a bpeilb-
heas a bhriseadh ina áit chun
deis níos mó páistí a thabhairt
dóibh.  D’fhéach cnáimhseoirí ar
fhrithghiniúint mar fhadhb

mhorálta.” 
Ní hé ‘symphysiotomy’ an t-

aon chleachtas a bhí á
dhéanamh ar mhná.  Dar leis an
tuarascáil bhí cleachtas ag
dochtúirí san 18ú haois obráid
‘pubiotomy’ a dhéanamh ar
mhná.  Deir O’Connor, “Mura
mbeadh na cnáimhseoirí in ann
an siúnta (joint) symphysis a
fháil, ghearrfadh siad an
chnámh phúbasach ina áit, agus
bhí an obráid seo á cáineadh, fiú
níos mó ná symphysiotomy, ag
dochtúirí i dtíortha eile.”

In 1944 a thosaigh dochtúirí in
Éirinn ag baint úsáide as na
cleachtais ‘symphysiotomy’
agus ‘pubiotomy’ arís, mar gur
shíl dochtúirí go mbeadh mná in
ann an méid is mó páistí a bheith
acu agus a bhí siad ábalta.  Cea-
padh ag an am gur ceathrar
páiste an t-uasmhéid a bhí sáb-
háilte do mhná a bhreith ag
úsáid gearradh Caesarach.  As an
1,500 duine a raibh an obráid seo
acu idir 1944 agus 1992, tá tim-
peall 180 duine acu fós beo
inniu. 

Tá scéim deontas Cholmcille oscailte d’iarrthóirí ar mian leo na 

‘Níl go leor spásanna sna Gaelscoileanna’
1,200 dalta curtha ó dhoirse na nGaelscoileanna
Ar lean ó leathanach a haon

Tá ganntanas spáis i
nGaelscoileanna ina fhadhb le fada
an lá, agus bíonn díomá ar thui-
smitheoirí timpeall na tíre gach uile
bhliain nuair nach féidir leo áit a
fháil i scoil lán-Ghaeilge dá bpáistí.

Cláraíonn roinnt tuismitheoirí a
bpáistí le gaelscoileanna chomh
luath agus a thagann siad ar an saol
de bharr an éilimh ar spásanna.

“Níl go leor spásanna sna
gaelscoileanna,” arsa Seán Mac
Cárthaigh, Príomhoide Ghaelscoil
Chluain Dolcáin i mBaile Átha
Cliath.

“Tá an-éileamh ar an nGaelsco-
laíocht. Bíonn thart ar 30 dalta ar
líosta feithimh na scoile gach bliain,
agus bíonn an-díomá ar na tui-
smitheoirí nuair a deir muid leo
nach bhfuil áit ann dá gcuid páistí.”

“Ba cheart níos mó scoileanna lán-
Ghaeilge a oscailt nó na cinn atá ann
faoi láthair a dhéanamh níos mó, sa
chás go bhfuil spás do sheomraí
breise acu.”

Dúirt an tAire Oideachais Ruairí
Quinn an tseachtain seo caite nach
féidir le 20% de na scoileanna ar fad
sa Phoblacht freastal ar an éileamh
d’áiteanna.

Níl na páistí a bhí cláraithe do
ghaelscoileanna nua a rabhthas ag
iarraidh iad a oscailt ó 2008 i leith
san áireamh sna figiúirí ó
Gaelscoileanna Teo.

Tá spéis léirithe ag tuismitheoirí i
14 ceantar ar leith i mbunscoil lán-
Ghaeilge a bhunú le blianta beaga
anuas.

Cuireadh stop leis an obair a bhí ar
siúl ag roinnt de na coistí bunaithe,
ina measc coistí i Dún Léire, Contae
Lú, i gCromghlinn, Baile Átha Cliath

agus i Ros Mhic Thriúin, Loch Gar-
man, de bharr polasaithe nua na
Roinne Oideachais.

De réir rialacha reatha na Roinne,
ní féidir scoil nua a oscailt mura
bhfuil sé lonnaithe i gceantar ina
bhfuil an daonra ag fás.

Níl aon chinnteacht go mbeidh
tuismitheoirí in ann gaelscoil a
oscailt fiú sna ceantair sin féin
áfach.

Tá an tAire Oideachais i mbun
comhráití leis na heaglaisí agus le
forais eile agus é mar aidhm aige
córas nua pátrúnachta a aontú
roimh dheireadh na bliana.

Chuir an Coimisiún um Chóiríocht
Scoile tuairisc faoi bhráid an Aire i
mí Feabhra a bhí báúil don Ghaeilge.

Dúradh ann gur cheart go mbeadh
áit ag an ngaelscolaíocht sa chóras
nua “trí fhorbairtí campais le
scoileanna eile, nó, nuair is cuí, ar a

suíomhanna féin.”
Deir an Coimisiún chomh maith

gur cheart go mbeadh an rogha ag
scoileanna a dteanga teagaisc a
athrú ó Bhéarla go Gaeilge “chomh
fada agus a aontaíonn na páirtithe
leasmhara go léir leis an athrú agus
nach gciallaíonn sé go bhfuil easpa
cóiríochta sa cheantar.” 

Soiléiriú 
I SCÉAL faoin teideal, ‘Pleananna
Gaeilge á bhforbairt ar fud na tíre’
in eagrán na seachtaine seo caite
de Ghaelscéal (17/6) luadh gur
oifigeach forbartha í Máire Aingeal
Mhic Lochlainn le Comharchu-
mann Ionad Deirbhile Teo san
Eachléim i gContae Mhaigh Eo.  Is
botún a bhí anseo.  Is oifigeach for-
bartha í Máire Aingeal Mhic
Lochlainn le Comhlacht Forbartha
Áitiúil Acla.  Ár leithscéal faoi aon
mhíthuiscint. 

Ar lean ó leathanach a haon

Deir Mattie Cevan, col ceathrar le Pat
Nee as Ros Muc, “Tagann Pat abhaile ó
am go chéile agus chloisfeá é amantaí ag
caitheamh aníos ar Whitey.” An bhfuil
aon seans ann go raibh teagmháil ag Pat
Nee le Whitey agus go raibh a fhios aige
cá raibh sé thar na blianta?  Deir Mattie,
“Dá mbeadh a fhios ag Pat cá raibh sé,
bheadh an reward de $2 milliún faighte
aige faoin am seo!  Bhíodh Pat agus a
dheartháir Peter ag teacht amach ar
cuairt chugainne agus é óg agus bhí sé i
gcónaí contráilte agus é ag caitheamh
cloch síos an tobar ar chúl an tí nuair a
bhí sé 4 nó 5 de bhlianta.  Ach, níl aon
duine níos deise ar domhan le bheith ag
labhairt leo agus deoch a bheith agat leo
sa phub.” 

Bhí sé i gceist ag rialtas na
Breataine feirmeacha gaoithe a
thógáil thart timpeall na Ríochta
Aontaithe, ach de bharr agóidí ina
gcoinne agus fearg an phobail go
millfeadh sé an timpeallacht tá con-
staicí i gcoinne na tógála sin anois.
Cé go bhfuil obair thógála tosaithe
ar idirnasc amháin idir Éirinn agus
Sasana tá caint ar idirnascanna eile a
thógáil. 

Níor aontaigh an tAire
Comhshaoil sa Bhreatain, Charles
Hendry, go mbeadh conspóid ag

baint le tógáil na muilte gaoithe in
Éirinn, “Is cinneadh é seo do rialtas
na hÉireann agus do mhuintir na
hÉireann má tá siad ag iarraidh iad a
thógáil.  Is clár deonach atá i gceist
agus d’fhéadfadh sé an t-uafás
saibhris a thabhairt don tír gan
mórán riosca.”  

Tá súil go mbeidh anailís á
déanamh ar an bplean taobh istigh
de 18 mí agus go gcuirfear tús leis an
straitéis uile-oileánda seo
d’acmhainn nádúrtha faoi 2013. 

Deir Martin Ferris T.D., “Táim ar
bís faoin chinneadh seo ón taobh
polaitiúil agus ón taobh eacna-

maíochta de, ba cheart go mbeadh
straitéis uile-oileánda ann.  Ní ghla-
caim leis go mbeidh na muilte
gaoithe seo mar uafás ar an
tírdhreach, caithfidh siad dul tríd an
bpróiseas pleanála agus tabharfaidh
pleanáil mhaith aire dó sin agus tá
neart modhanna fuinnimh eile i
gceist chomh maith cosúil le tonn
agus taoide.”  Ní shíleann an Teachta
Dála Ferris go mbeidh níos mó
smachta ag rialtas na Breataine ar an
togra seo de bharr a n-ionchuir
mhaoinithe, “Tá dhá rialtas ar an
oileán seo agus sa deireadh is iad
pobal na hÉireann a dhéanann cin-

neadh, ní rialtas mhórthír na
Breataine.” 

Ní aontaíonn baill eile de Shinn
Féin le tuairim Martin Ferris áfach.
Cheistigh an Seanadóir Trevor Ó
Clochartaigh an chiall a bheadh le
ligean do chomhlachtaí móra, “ár n-
acmhainní nádúrtha a ídiú,” chun
cumhacht a chur ar fáil do thír eile.
Rinne sé comparáid idir plean an
rialtais agus an méid a thit amach i
gceantar Ros Dumhach leis an
gcomhlacht Shell.  

Deir Éamon Ó Cuív T.D., “I bpri-
onsabal caithfidh muid an oiread
leasa agus is féidir a bhaint as na

hacmhainní atá againn, is acmhainn
iontach atá againn sa ngaoth, ach
chaithfeá a dhéanamh le tacaíocht
ón bpobal. Caithfidh muid a bheith
cinnte gur chun leasa mhuintir na
hÉireann atá muid á dhéanamh.”

Más féidir linn breis fuinnimh a
tháirgeadh anseo ná mar atá ag
teastáil, cén fáth a gcuirfeadh muid
ár dtírdhreach agus ár n-earnáil
turasóireachta i mbaol?  Dar leis an
Teachta Dála Ó Cuív, “Mar aon le
haon acmhainn eile, cosúil le gás nó
ola, is féidir é a dhíol agus caithfear
é a dhíol agus brabús a dhéanamh
as.”

Plean chun acmhainní nádúrtha
na tíre a dhíol leis an mBreatain

‘Whitey’ Bulger gafa

Treasa Bhreathnach 

IS iad an ‘Independent Star’ a bhain
amach an phríomhdhuais, Gnó is
fearr le Gaeilge, as ucht na sároibre
atá déanta acu i mbliana leis an
Ghaeilge. Bronnadh an duais orthu
ag Gradaim Mhargaíochta na hÉire-
ann le déanaí.  Deir Maeve O’Con-
nell, a bhí i mbun fheachtas mar-
gaíochta Gaeilge an Star, “D’éirigh
thar barr lenár bhfeachtas mar-
gaíochta Gaeilge i mbliana; bhí ardú
mór ar dhíolacháin le linn Sheach-
tain na Gaeilge agus d’éirigh linn

spriocphobail éagsúla a bhaint
amach leis an meascán d’ábhar a
chuir muid amach.”

Le linn Sheachtain na Gaeilge
scaipeadh 126,000 CD ‘Learn Irish’ ,
720,000 póstaer ‘Learn Irish’ agus
150,000 cóip den iris SULT agus
cuireadh tús le colún seachtainiúil i
nGaeilge gach uile Shatharn.

Is in Óstán an Burlington a
reáchtáladh oíche na nGradam, áit a
raibh an tUachtarán Máire Mhic Ghi-
olla Íosa agus an fiontraí mór le rá
Denis O’Brien i láthair.  

Bhain na comhlachtaí Microsoft,

Maigh Eo Media, an ‘Irish Times’
agus an ‘Irish Daily Mail’ aitheantas
amach ar an oíche dá gcuid oibre
leis an Ghaeilge i rith na bliana.  

Is iad Foras na Gaeilge a tha-
caíonn le Gnó le Gaeilge  agus cuire-
ann siad cúnamh praiticiúil,
comhairle mhargaíochta, deontais
bheaga agus eile ar fáil do ghnólach-
taí atá ag iarraidh úsáid níos fearr a
bhaint as an nGaeilge.  Más ag
cuardach comhairle nó cúnaimh atá
tú le do ghnó féin, is féidir dul i
dteagmháil le Foras na Gaeilge ag
gno@forasnagaeilge.ie

Leabhair ar Lacáiste
CÉARD faoi do scíth a ligean an
samhradh seo agus leabhar breá
suimiúil Gaeilge mar chuideachta
agat? 

Is beag rud ar an saol seo atá
chomh deas,  diaga, draíochta ná
bheith i mbun léitheoireachta  ar
thrá fhada ghainimh éigin, i gcéin
nó i gcóngar, tú ar do sháimhín só
agus torann tacaíochta na dtonn
mar cheol cúlra agat. Bhuel, tá
Cló Iar-Chonnacht in ann lámh
chúnta a thabhairt duit ina
thaobh, mar tá togha agus rogha
leabhar Gaeilge ar lacáiste acu,

agus suas le 50% bainte den
phraghas.  Idir leabhair do
pháistí, cnuasaigh filíochta,
gearrscéalta, úrscéalta agus leab-
hair d'fhoghlaimeoirí ba cheart go
mbeadh gach mac máthar agus
iníon athar sásta lena bhfuil ar
fáil. Tá saothar na n-ardmháistrí
scríbhneoireachta  agus filíochta
ann, agus níl thíos ach blaiseadh
beag bídeach dá bhfuil curtha ar
fáil acu. Le haghaidh tuilleadh
eolais, níl ort ach dul chuig
suíomh idirlín Chló Iar-Chon-
nacht ag: www.cic.ie. 

“Ag dul ar
scoil “ -
acmhainn
nua scoile
ar líne do
naíonraí
Caroline Ní Chualáin

TÁ acmhainn nua ar fáil ar líne do
mhúinteoirí agus tuismitheoirí i
naíonraí Gaeilge darb ainm Ag dul
ar Scoil.  Is féidir tús a chur le leanaí
a ullmhú don bhunscoil leis an
dlúthdhiosca seo. 

Deir William Whyte , comh-
stiúrthóir Hometrain Teo, “Tá an
leabhar álainn seo Ag Dul ar Scoil ar
dhlúthdhiosca, deartha chun
cabhrú le páistí an t-aistriú a
dhéanamh go héasca. Is minic an
chéim mhór ón naíonra go dtí an
bhunscoil deacair ag tuismitheoirí
agus páistí, go háirithe i gcás páistí
le riachtanais speisialta.”  

Is féidir éisteacht, léamh agus
foghlaim ón dlúthdhiosca seo go
hiomlán trí mheán na Gaeilge.  Tá
an acmhainn le fáil trí Bhéarla
freisin. Is féidir bileoga oibre, leab-
har dathúcháin, cairt duaiseanna
agus amchlár a phriontáil ón
dlúthdhiosca. Is féidir freisin an
leabhar scéalta a phriontáil ina
iomláine agus a dhathú isteach.   

Is é an comhlacht Hometrain Teo
a chruthaigh an dlúthdhiosca.
Soláthraíonn an comhlacht Éirean-
nach Hometrain, atá á reáchtáil ag
William Whyte agus a bhean chéile
Claire,  acmhainní oideachais do
leanaí le riachtanais speisialta go
príomha, ach tá an dlúthdhiosca
seo deartha freisin do scoileanna
príomhshrutha. Dúirt William
Whyte, “Cosnaíonn an dlúthd-
hiosca €10 agus tá sé le fáil faoi
láthair i ndosaen siopa leabhar
neamhspleách sa tír ach tá súil
againn líon na siopaí a mhéadú. Is
féidir an diosca a cheannach ag ár
suíomh www.hometrain.ie

Fógraíonn Coláiste Hibernia clár nua
ar líne d’Oiliúint Mheánmhúinteoirí 
SHEOL Coláiste Hibernia clár nua ar
líne d’oiliúint mheánmhúinteoirí, an
Dioplóma Iarchéime san Oideachas
Meánscoile, an tseachtain seo.  Tá sé
bunaithe ar an gclár oideachais atá
ann cheana do bhunmhúinteoirí
agus beidh an clár seo á sholáthar trí
mheascán d’fhoghlaim ar líne agus
ranganna teagaisc. Tá an clár nua
dírithe ar dhaoine a bhfuil céim

bainte amach acu cheana agus ar
mian leo bheith ina meánmhúin-
teoirí. 

Dúirt an Dr. Seán Rowland,
Uachtarán Choláiste Hibernia, “Tá sé
mar aidhm ag an gColáiste an
mheánmhúinteoireacht a leathnú sa
tslí is go mbeidh ar chumas daoine
gairmiúla a dtaithí saoil a thabhairt
isteach sa seomra ranga. Táimid

cheana féin ag cur oiliúna ar mheán-
mhúinteoirí ar fud Shasana agus
chuidíomar leis an áisíneacht
oideachais do na scoileanna,
Áisíneacht Oiliúna agus Forbartha
Shasana (English Training and
Development Agency), dul i ngleic
leis an nganntanas múinteoirí mata-
maitice agus eolaíochta a bhí acu
ansin.” 

Soláthraítear an clár in Éirinn tríd
an teicneolaíocht ríomhfhoghlama is
déanaí, lena n-áirítear léachtaí ar
chóras ilmheánach atá in-
íoslódáilte, ranganna teagaisc beo ar
líne agus rochtain ar leabharlann
fhairsing ar líne. Reáchtálfar na ran-
gannna teagaisc ag an deireadh
seachtaine in ionaid dhifriúla tim-
peall na tíre agus tabharfaidh na mic
léinn thrí bhloc de thaithí scoile agus
de chleachtadh múinteoireachta
chun críche.  

Gradaim Mhargaíochta na hÉireann
buaite ag an ‘Independent Star’

‘Glac leis’ á fhógairt ar
fud na nGaeltachtaí
Téann lucht Chonradh na Gaeilge isteach sna Coláistí Samhraidh chun cur in iúl
do na scoláirí “gur féidir leo” an Ghaeilge a labhairt mar theanga laethúil.
D’AINNEOIN ár bhfadhbanna eacna-
maíochta tá na mílte duine óg ag
freastal ar Choláistí Gaeilge ar fud na
nGaeltachtaí faoi láthair – agus tá
lucht Chonradh na Gaeilge ansin
chun cur in iúl dóibh gur féidir leo an
Ghaeilge a úsáid go laethúil.

‘Glac leis’ an t-ainm atá ar an
fheachtas seo ach is é mana clúiteach
Uachtarán Mhéiriceá, ‘Is féidir linn’,
sluaghairm an bhabhta seo.  

Tá an ‘seó bóthair’ ‘Glac leis’ ag dul
le ceithre bliana anuas. 

Is “camchuairt feasachta” atá i
gceist. Cuirtear in iúl do dhaoine óga
“gur féidir leo aoischárta, ceadúnas
tiomána agus pas a fháil i nGaeilge; go
bhfuil sé de cheart ag gach duine an
leagan Gaeilge dá (h)ainm a úsáid; gur
féidir cáin ghluaisteáin agus ríomhd-
holaí a íoc ar líne trí Ghaeilge; agus go
bhfuil sé de cheart ag cách seirbhís
Ghaeilge a fháil ó na Gardaí Síochána.”

Insítear dóibh “faoi na buntáistí a
bhaineann le stádas oifigiúil oibre na
Gaeilge ag leibhéal na hEorpa; faoi na
seirbhísí atá siad i dteideal a fháil trí
Ghaeilge ó chomhlachtaí poiblí in
Éirinn faoi Acht na dTeangacha
Oifigiúla, 2003; agus faoi na
féidearthachtaí fostaíochta agus na
deiseanna úsáide a bhaineann leis an
teanga san Eoraip agus in Éirinn.”

Deir Aodhán Ó Deá, comhor-
daitheoir an fheachtais Glac Leis de

chuid Chonradh na Gaeilge: “Beidh
foireann Glac Leis ag tabhairt cuairte
ar 60 cúrsa Gaeilge éagsúil ó cheann
ceann na tíre idir seo agus deireadh
mhí Lúnasa, chun na mílte duine óg
sna coláistí samhraidh - idir chinnirí
agus scoláirí - a mhisniú agus a chu-
masú le seirbhís Ghaeilge a lorg ó
ranna stáit, ó chomhlachtaí poiblí
agus ó institiúidí Eorpacha i gcónaí."

“Bíonn an-chuid scoláirí sna
coláistí samhraidh ag smaoineamh

faoin Ghaeilge mar ábhar scoile
amháin. Leis an fheachtas Glac Leis
bíonn muid ag tabhairt seans dóibh
labhairt faoin teanga mar theanga
phobail- mar theanga bheo. Téann sé
seo i bhfeidhm go mór ar na daltaí- ní
thuigeann siad uaireanta gur féidir an
Ghaeilge a úsáid le seirbhísí poiblí, le
post a fháil nó fiú ar Facebook!,” a deir
sé. 

Molann foireann na camchuairte
Glac Leis do Ghaeilgeoirí glacadh leis
go bhfuil seirbhís Ghaeilge ar fáil
dóibh gach uair go mbíonn seirbhís
phoiblí nó phríobháideach á lorg acu;
léirítear éileamh ar sheirbhís
Ghaeilge, fiú murab ann don tseirbhís
sin go fóill. Má tá fadhb ar bith ag
éinne agus seirbhís Ghaeilge á lorg
acu, is féidir teagmháil a dhéanamh le
seirbhís tacaíochta Chonradh na
Gaeilge ag glacleis@cnag.ie / +353 (0)1
475 7401.

Iarchéimeanna Fiontar - Scoláireachtaí €2,000 ar fáil!

MA sa Ghaeilge (Sochaí agus Teanga)
MSc i nGnó agus i dTeicneolaíocht an Eolais
Dhá chúrsa shuimiúla sholúbtha ar bhonn páirtaimseartha.
Léachtaí 10-12 deireadh seachtaine sa bhliain.
Deiseanna gairme den scoth do chéimithe.

Déan d’iarratas ar líne ag www.pac.ie roimh 31 Iúil 2011.

    Táillí laghdaithe ar fáil don MSc. 

Fiontar – i lár an aonaigh i bhforbairt na Gaeilge

Scoláireachtaí €2,000 ar fáil do
Mháistreachtaí Fiontar DCU
TÁ deich scoláireacht dar
luach €2,000 an ceann ar fáil
do mhic léinn a chláraíonn ar
an gcúrsa MSc i nGnó agus i
dTeicneolaíocht an Eolais
agus ar an MA sa Ghaeilge
(Sochaí agus Teanga). Bronn-
far na scoláireachtaí ar an
gcúigear mac léinn is fearr a n-
éiríonn leo sa chéad bhliain
den dá chúrsa. Le tacaíocht ón
gclár Ganntanas Scileanna tá
táillí laghdaithe de €2,500 ar
an MSc. Fágann seo go
gclúdóidh an scoláireacht
mórchuid de na táillí iomlána
don chéad bhliain den chúrsa
sin. Gearrtar táille de €3,286
sa bhliain ar an MA. Clár páir-
taimseartha thar dhá bhliain
atá sa dá chúrsa.

Sa chúrsa MSc i nGnó agus i
dTeicneolaíocht an Eolais tug-

tar deis dóibh siúd a bhfuil
bunchéim acu in ábhar seachas
gnó nó teicneolaíocht faisnéise
saineolas a fháil ar na hábhair
sin – margaíocht, bainistíocht,
cumarsáid, ilmheáin san
áireamh. Ar an gcúrsa MA sa
Ghaeilge (Sochaí agus Teanga)
déanann mic léinn staidéar ar
cheisteanna éagsúla a
bhaineann le forbairt na
Gaeilge sa tsochaí chomhaim-
seartha. Foghlaimíonn siad na
scileanna praiticiúla a
chabhróidh leo tionscadail
teanga a dhearadh agus a
bhainistiú. Foghlaimíonn siad
faoi pholasaithe agus chleach-
tais teanga agus faoi fhorbairt
scéimeanna teanga, trí anailís a
dhéanamh ar chás-staidéir
idirnáisiúnta.  

Freastalaíonn mic léinn ar

champas DCU ar 8 deireadh
seachtaine sa bhliain, rud a
thugann deis do dhaoine nach
bhfuil ina gcónaí i mBaile Átha
Cliath tabhairt faoin gcúrsa. Is
féidir le mic léinn a roghnaíonn
gan an tráchtas a dhéanamh ag
deireadh na gcúrsaí Dioplóma
Iarchéime a ghnóthú. Tá deis
Teastas Iarchéime a ghnóthú ar
an MA tar éis bliana. Gné thar-
raingteach den dá chúrsa ná go
bhfuil an mheasúnacht ar fad
bunaithe ar obair scríofa a
dhéanann na mic léinn i rith na
bliana. Is minic a bhíonn an
obair bunaithe ar an jab ina
bhfuil siad. Bíonn an rud céan-
na i gceist leis an tráchtas.

Is é an spriocdháta d’iar-
ratais ná 31 Iúil agus is féidir
tuilleadh eolais a fháil ó
www.dcu.ie/fiontar

Duais Fiontar Éireann bainte
amach ag beirt mhac 
léinn de chuid Fiontar
Treasa Bhreathnach 

IS iad beirt mhac léinn ó
Fiontar in Ollscoil Chathair
Bhaile Átha Cliath a bhain
amach an chéad áit i
gcomórtas Fiontar Éireann,
‘Student Think Outside the
Box Awards’ i mBéal Feirste
Déardaoin seo caite.
Bhuaigh Eoin Markey agus
Oisín Ó Doinn duais de
€10,000 chomh maith le
tacaíocht ó mheantóirí agus
saineolaithe.  Thángadar sa
chéad áit ar 350 duine eile a
bhí in iomaíocht leo don
duais.  

Is é Teicneolaíocht Pro-
motheus an t-ainm atá ar an
chomhlacht agus gléas teic-
neolaíochta forbartha acu
chun cuidiú le fórsaí
dóiteáin agus a bpost a
dhéanamh níos sábháilte.  Is
gléas teicneolaíochta atá i

gceist, a chaithfidh a bheith
suiteáilte i dtrealamh cosan-
ta pearsanta comhraiceora
dóiteáin lena chroíráta agus
a áit a thomhas i mbealach
neamhsháiteach.  

Beidh an t-eolas ar fáil i
bhfíor-am ag tríú páirtí trí
ríomhaire táibléid nó
ríomhaire glúine agus
cuideoidh an t-eolas a
bhailíonn an táirge le
hoifigigh a bhfórsaí dóiteáin
a stiúradh i mbealach níos
éifeachtaí.  Is uirlis bain-
istíochta acmhainní daonna
é an táirge seo go bunúsach
ach is é an rud nuálach a
bhaineann leis an táirge ná
nach bhfuil ar an ngléas dul
i dteagmháil leis an
gcraiceann chun an croíráta
a thomhas. 

Ba é seo an chéad uair a
bhain mac léinn ó Fiontar an
chraobh amach. 

Sa phictiúr (ó chlé), Dr. Ciarán Mac an Bhaird, léachtóir le Fiontar, Eoin Markey, mac léinn Meáin
Digiteach, agus Oisín Ó Doinn, mac léinn le Fiontar. [PICTURE: MICHAEL COOPER]

Tionscnamh conspóideach
eile fuinnimh ar na bacáin
Amharcann Danny Brown ar
phleananna chun taiscéalaíocht 
gáis a dhéanamh ar cheantar a 
dtugtar Imchuach Loch Aillionn air

TÁ tionscnamh nua fuin-
nimh ar bun in Éirinn
agus, de réir cosúlachta,
beidh sé chomh con-
spóideach céanna leis an

tionscnamh gáis in iarthuaisceart
Mhaigh Eo.

Sular fhág Fianna Fáil agus an
Comhaontas Glas oifig i mí Feabhra,
shínigh an tAire Acmhainní
Nádúrtha, Conor Lenihan, conarthaí
le dhá chomhlacht fuinnimh, Tambo-
ran Resources as an Astráil agus
Lough Allen Natural Gas Company as
Éirinn, le taiscéalaíocht gáis a
dhéanamh ar cheantar a dtugtar
Imchuach Loch Aillionn air.

Ag an am céanna, shínigh sé con-
radh le Enegi Oil Plc le taiscéalaíocht
gáis a dhéanamh in Imchuach an
Chláir.

Tá ceantar mór in Imchuach Loch
Aillíonn a chumhdaíonn codanna de
Chontaetha Liatroma, Ros Comáin,
Fhear Manach, Thír Eoghain, Dhún
na nGall, Mhuineacháin, an Chab-
háin agus Mhaigh Eo.

Cumhdaíonn Imchuach an Chláir
iomlán chontae an Chláir agus codan-
na de chontaetha Luimnigh agus
Chiarraí.

Nuair a bhí sé ag síniú na
gconarthaí, dúirt an tAire Lenihan go
raibh géarghá le foinsí dúchasacha
fuinnimh le slándáil breosla na tíre a
chinntiú ach tá gníomhuithe sláinte
agus timpeallachta ar buille faoin
chinneadh.

Tá grúpa atá bunaithe le gairid i
gContae Liatroma i mbun oibre
cheana féin ag bailiú fianaise go
bhfuil an modh taiscéalaíochta a
dtugtar scoilteadh hiodrálach
(hydraulic fraction) air, go bhfuil sé
dochrach don timpeallacht agus go
bhfuil baol ann do shláinte na
ndaoine atá ina gcónaí sa cheantar.

Tá cuid den taighde atá á
dhéanamh acu bunaithe ar thaighde
a rinneadh sna Stáit Aontaithe, áit a
bhfuil na mílte foinse gáis nádúrtha
agus an modh sin in úsáid le gás a
bhaint amach as an talamh.

Cuireadh cuid den fhianaise sin le
chéile sa scannán Gasland a bhí le
feiceáil i bhféile scannánaíochta Guth
Gafa i nGort an Choirce i nGaeltacht
Dhún na nGall ag deireadh na seach-
taine seo a chuaigh thart.

Léiríonn an scannán cuid de na
fadhbanna atá ag daoine atá ina gcó-
naí cóngarach do na toibreacha gáis
ar fud na Stát Aontaithe.

I gcuid mhaith cásanna, bhí ceim-

iceáin ag sileadh isteach sa
screamhuisce (ground water) agus tá
na daoine ag éirí tinn dá dheasca.

Taispeánadh cúpla sampla den
ghás féin ag sileadh isteach sa chóras
uisce tí agus bhí daoine ábalta an t-
uisce a lasadh le lastóir.

Baintear úsáid as na ceimiceáin
mar bhealadh (lubricant) sa
phróiseas agus tá an dáinséar ann go
ndéanfaidh sé truailliú ar an uisce
uilig sa cheantar, de réir na
ngníomhuithe timpeallachta atá ag
seasamh in éadan an tionscnaimh.

Ó thaobh na gcomhlachtaí gáis de,
deir siad uilig nach bhfuil an dara
rogha acu ach scoilteadh hiodrálach a
úsáid leis an ghás a thabhairt i dtír.

Ag tabhairt freagra ar cheisteanna a
cuireadh air faoin bhaol sláinte, dúirt
urlabhraí do Tamboran Resources
gur tharla timpistí i mionlach beag
toibreacha sna Stáit Aontaithe amach
as na mílte tobar atá ag feidhmiú gan
trioblóid ar bith.

Dúirt sé fosta go raibh an scéal
amuigh go raibh cosc ar an mhodh
taiscéalaíochta i dtíortha ar nós na
Fraince agus Cheanada ach dhearb-
haigh sé go raibh na cásanna uilig sin
faoi athbhreithniú ag na húdaráis
agus go raibh siad ag súil go gcuirfí ar
neamhní cibé cosc atá i bhfeidhm
faoi láthair.

Sula dtosaíonn comhlacht ar bith
ar dhruileáil don ghás, caithfear
measúnacht tionchair timpeallachta
a ullmhú agus deir an rialtas gur sin
an rud a chosnóidh an pobal ar imní
ar bith a bheadh orthu as an mhodh
taiscéalaíochta.

Deir na grúpaí timpeallachta, áfach
nach mbeidh rogha ar bith ag an rial-
tas ach ceadúnas a thabhairt do na
comhlachtaí más mian leo an gás a
thabhairt i dtír agus níl na comhlach-
taí ag moladh ach modh tais-
céalaíochta amháin – scoilteadh hio-
drálach.

Níl dabht ar bith ann ach go bhfuil
foinsí nua fuinnimh de dhíth ar an tír
seo ach deir na gníomhuithe timpeal-
lachta nach bhfuil dóthain
infheistíochta déanta ar mhodhanna
sábháilte le fuinneamh a ghineadh
agus go bhfuil eagla an domhain ar
mhuintir na gceantar ina bhfuil siad
le taiscéalaíocht gáis a dhéanamh go
dtarlóidh tubaiste mhór timpeallach-
ta agus go bhfaigheadh daoine bás dá
dheasca.

Go dtí seo, níl polaiteoirí na tíre ag
cur mórán suime sa cheist, taobh
amuigh de chomhairleoirí áitiúla.

Taispeánadh an scannán Gasland
sa Dáil an tseachtain seo a chuaigh
thart agus ní raibh ach triúr Teachtaí
Dála i láthair lena fheiceáil.

Ina measc, bhí an Teachta Dála
neamhspleách Luke Flanagan agus
an Teachta Michael Colreavy as Sinn
Féin.

Bhí díomá ar chuid de na grúpaí
nach raibh níos mó Teachtaí agus
Seanadóirí i measc an lucht
féachana.

Dúirt bean amháin as grúpa beag
áitiúil i gContae Liatroma go mbeadh
cuid mhaith daoine ag stocaireacht
ar son na gcomhlachtaí gáis leis an
rialtas agus le polaiteoirí sa Dáil agus
sa Seanad agus gur deis a bhí sa tais-
peántas scannáin taobh an phobail a
chur ina luí ar na polaiteoirí agus
nach raibh formhór acu sásta fiú
freastal ar an scannán go gcluinfeadh
siad an taobh eile den argóint.

Níl cead ag na comhlachtaí ar
tugadh ceadúnais dóibh druileáil ar
bith a dhéanamh go fóill, cé go mbei-
dh siad ag tástáil sa cheantar gan
mhoill amach anseo.

Go dtí seo, níor fhógair ceann ar
bith acu cad iad na ceimiceáin a
bheas in úsáid acu má thosaíonn siad

ar an scoilteadh hiodrálach ach dúirt
Tamboran go bhfoilseodh siad na
ceimiceáin dá dtabharfaí cead dóibh
an modh taiscéalaíochta sin a úsáid.

Agus beidh an rialtas ag iarraidh
ceadúnas a bhronnadh orthu mar
bheadh an gás iontach úsáideach
dúinn le muid a chur in áit níos fearr
ó thaobh na heacnamaíochta de.

Níl figiúirí cinnte ar fáil ar cá
mhéad gáis atá i gceachtar den dá
cheantar.

Tá rud amháin cinnte, áfach.
Más fíor don mhéid a bhí sa scan-

nán faisnéise Gasland, tá an baol ann
go mbeidh leithéidí formaildéid
(formaldehyde), arsanaice (arsenic)
agus bairiam (barium) sa chóras
uisce sna ceantair ina mbeidh siad ag
taiscéalaíocht don ghás.

Cad é an luach a chuirfeadh na
comhlachtaí gáis agus an rialtas air
sin?

Tá grúpa atá bunaithe le
gairid i gContae Liatroma i
mbun oibre cheana féin ag
bailiú fianaise go bhfuil an
modh taiscéalaíochta a
dtugtar scoilteadh hio-
drálach (hydraulic frac-
tion) air, go bhfuil sé
dochrach don timpeal-
lacht agus go bhfuil baol
ann do shláinte na
ndaoine atá ina gcónaí sa
cheantar. Tá cuid den
taighde atá á dhéanamh
acu bunaithe ar thaighde a
rinneadh sna Stáit Aon-
taithe, áit a bhfuil na mílte
foinse gáis nádúrtha agus
an modh sin in úsáid le gás
a bhaint amach as an
talamh.

Loch Aillionn

Léarscáil de dhíth Finavera Gas d'imchuach Loch Aillíonn.

Cén phragas a bheas ar Uisce?
Seosamh Ó Riain

D’ADMHAIGH an Rialtas le
gairid go ngearrfar dhá
mhuirear cánach d’uisce agus
do réadmhaoin ar
thomhaltóirí amach anseo. 

Is mar chuid de thaosc AE-
IMF (bailout) a aontaíodh ar
na muirir seo a thabhairt
isteach, dar le hurlabhraí de
chuid an rialtais.  D’ainneoin
staid eacnamaíoch thubais-
teach na tíre faoi láthair agus
d'ainneoin na tábhachta thar
cuimse a bhaineann le
caomhnú uisce, is tur
doicheallach fuarchroíoch
aon fháilte a chuirfear roimh a
leithéid de cháin sa bhreis. 

Ní lasmuigh de Dháil Éire-
ann amháin a chloisfear
gothaí troda, ach laistigh di
chomh maith, agus seans fiú i
gcroí an Chomhrialtais féin.
Ní thuigeann an sách an
seang, in am an ghátair, ach
go háirithe.

Ní hiad lucht an AE-IMF, ar
ndóigh, a chuir tús leis an
gcaint uile seo faoi tháillí
uisce, ná baol air. Bhí cur agus
cúiteamh ann go leor, ar
ndóigh, i ndorchlaí stairiúla
Theach Laighean i bhfad
roimhe sin.  Thart ar 18 mí ó
shin, thug an t-iarAire John
Gormley, an Páirtí Glas, le fios
nach mbeadh aon dul as, ach
táillí uisce a ghearradh ar
mhuintir na tíre. 

Bhí an Roinn Airgeadais ag
an am go tiubh tréan ar son na
dtáillí, agus mhol fiú costas
seasta de luach €175 a ghear-
radh ar gach teaghlach, i

ndoiciméid curtha i dtoll a
chéile le haghaidh Bhord Snip
II. D’ainneoin sin, níl aon chur
amach fós ag tomhaltóirí ar an
méid a chaithfear a íoc as
uisce, ar an liúntas saor ó
chostais a gheobhaidh teagh-
laigh ná fiú ar cé a íocfaidh as
na méadair uisce. 

Tá an tAire Comhshaoil,
Pobail agus Rialtais Áitiúil,
Phil Hogan, thar a bheith
tostach beagchainteach faoi
na táillí uisce, agus níl sé sásta
aon eolas a thabhairt ina
dtaobh seachas go mbeadh an
liúntas saor ‘flaithiúil’, agus
gur seachaint táillí uisce a
bheadh i ndán do theaghlaigh
ach an t-uisce a chaomhnú. Ní
móide, áfach, gurb amhlaidh
a thitfidh rudaí amach.  

Tuairimítear gur liúntas
d’idir 40-60 lítear an duine in
aghaidh an lae a bheas ann,
agus úsáideann duine fásta
tuilleadh agus 100 lítear sa lá
ar an meán.

Le coinníollacha de chuid
an IMF a chomhlíonadh, ba
chóir go gcuirfí táillí uisce i
bhfeidhm roimh dheireadh
na bliana 2013. Tógfaidh sé
tuairim is trí bliana, ámh,
chun na méadair uisce a chur
isteach sna 1.2 milliún teach
agus árasán timpeall na tíre.
Creidtear go ngearrfar costas
seasta ar theaghlaigh – tuair-
im is €175 in aghaidh na
bliana – ar feadh trí bliana ar a
laghad ó thús 2012 go 2014. 

Ciallaíonn sé sin go mbeidh
méadar á shuiteáil i ngach
teach, ach is beag spreagadh,
faraor, a bheas ann sa

tréimhse sin ídiú uisce a
laghdú, de bharr nach ar
bhonn a úsáide a ghearrfar
costais ach ar bhonn costais
sheasta. Is é an t-aon adhmad
atá le baint as seo ná gurb
ionann, mar shampla,  an
costas a bheas ar na táillí uisce
do dhuine aonair agus do
theaghlach de cheathrar
clainne. Más amhlaidh an cás,
is ar éigean a thabharfá
cothrom na féinne air, go
háirithe agus an ganntanas
airgid chomh géar sin agus atá
sa tír i láthair na huaire. 

Ní léir fós an mbronnfar
díolúine ar lucht ísealion-
caim. 

Ní fios, ach an oiread, cén
chaoi a gcuirfear maoiniú ar
fáil don chlár méadar uisce.
Dúirt an Rialtas go bhféad-
fadh gur as an gCúlchiste
Náisiúnta Pinsean, an Roinn
Comhshaoil, nó fiú as ceann
de na cláir chostchiorraithe, a
thiocfaidh an maoiniú de
thart ar €500 milliún chun na
méadair uisce a shuiteáil i
dtithe.  Níor chuir urlabhraí
de chuid an Rialtais as an
áireamh, áfach, go dtarlódh
gur ar na teaghlaigh féin a
bheas an fhreagracht íoc as na
costais, seans trí chóras cíosa.
D’aontaigh an Cúlchiste
Náisiúnta Pinsean anuraidh
cheana i bprionsabal chun
suas le €550 a chur ar fáil do
na méadair.

D’fhógair John Gormley
anuraidh pleananna chun
€320 milliún a infheistiú thar
thrí bliana le tabhairt faoi
fhadhbanna sa chóras uisce,
píopaí uisce bríste ina measc.
Cuirtear suas le 56% den uisce
amú sa bhliain!  Rinneadh fail-
lí amach is amach san infreas-
truchtúr le blianta, fiú amháin
i ré an Tíogair Cheiltigh. Is sa
tréimhse sin go háirithe a
chuaigh an córas uisce san
abar de thoradh an méid for-
bartha a bhí ar bun ar fud na
bhfud. Níl sé d’acmhainn
anois ag na húdaráis áitiúla
agus náisiúnta cor dearfach a
chur sa scéal gan dul i dtuillea-
maí na dtáillí uisce.   

Tá Sinn Féin, Comhaontas
na Clé Aontaithe agus an
Páirtí Sóisialach glan in
aghaidh táillí uisce a thabhairt
isteach arís – cuireadh ar ceal
iad don tír ar fad i mí na Nol-
lag, 1996, thart ar sé mhí
roimh an olltoghchán.  De réir
shuíomh idirlín an Pháirtí
Shóisialaigh, beidh sé ina
dheargchogadh uisce, má
dhéantar iarracht na táillí
uisce a thabhairt ar ais.  Tá
gach dealramh ar an scéal
nach bhfuil Páirtí an Lucht
Oibre aon phioc sásta leis na
táillí, ach an oiread, ach go
ngéillfidh siad do mhianta
Fhine Gael ar an ábhar.  

San Earrach, 2010, dúirt
Páirtí an Lucht Oibre go bhfuil
siad fós in aghaidh táillí uisce
agus gur cheart go n-íocfaí
astu trí chóras cánach leas-
aithe. Táthar ann atá den
tuairim nach bhfuil san ‘inter-
im household utility charge’
de chuid Fhine Gael ach táille
uisce faoi ainm eile. Tá seo ag
cothú deacrachtaí nach beag
idir Páirtí an Lucht Oibre agus
Fine Gael: “Ní féidir leat a rá
go ndéanfaidh tú rud amháin
agus ansin rud eile a
dhéanamh,” arsa an T.D
Tommy Broughan, Páirtí an
Lucht Oibre, le gairid. 

Dealraíonn sé go bhfuil
Fine Gael ag iarraidh
eagraíocht neamhspleách
stáit (quango mar a thugann
an Béarla air) seachas

Comhairlí Contae aonair chun
freagracht a ghlacadh as
infheistiú agus bainistíocht
uisce ar bhonn náisiúnta.
Chuir an AE/IMF  brú nach
beag le deireanas ar an nGréig
agus ar an bPortaingéil roinnt
dá gcuid seirbhísí a phríob-
háidiú chun dul i ngleic lena
gcuid fadhbanna airgeadais.
Níl sé le cur as an áireamh go
dtarlóidh an rud ceannann
céanna sa tír againne, agus cá
bhfios, ach go ndéanfar an
eagraíocht uisce nua seo a
phríobháidiú, píosín síos an
bóthar casta ar a bhfuilimid
faoi láthair.   Is é an chontúirt
leis sin ná go gcuirfí brabús
choíche roimh riachtanais
uisce reatha an ghnáthd-
huine, agus mar sin go gcuirfí
beathaí beaguchtacha na

mbocht i mbaol sa bhreis. 
Ná déanaimis dearmad ar

na smaointe scanrúla a chuir
Peter Brabeck in iúl in 2005,
sa chlár faisnéise Ostarach
iontach sin “We feed the
world”. Ba é Brabeck
príomhfheidhmeannach
Nestlé ag an am,  an comh-
lacht bia is mó ar domhan . I
mbeagán focal – ráiteas an-
fhada a thug sé uaidh – dúirt
sé gur cheart praghas mar-
gaidh a chur ar uisce, ionas go
mbeadh meas ag tomhaltóirí
air dá bharr, agus gur tuairim
fhoircneach, dar leis, go
ndéanfaí ceart poiblí d’uisce
agus mar sin go mbeadh sé de
cheart ag duine uisce a bheith
aige! De réir water.org níl fáil
ag billiún duine sa domhan ar
uisce slán sábháilte.

LIÚNTAS ÉADAÍ AGUS COISBHIRT
DON SCOILBHLIAIN NUA

Is íocaíocht tacaíochta speisialta é an liúntas éadaí agus coisbhirt don scoilbhliain
nua a chabhraíonn le tuismitheoirí costas éide scoile agus coisbhirt na leanaí a
chlúdach.

Má tá tú ag fáil íocaíocht leasa shóisialaigh nó íocaíocht de chuid
Fheidhmeannacht na Seirbhíse Sláinte agus má tá leanbh cleithiúnach agat tá
seans ann go mbeidh tú i dteideal an liúntais. Má tá tú ar scéimeanna áirithe
fostaíochta nó traenála atá ceadaithe tá seans ann go mbeidh tú i dteideal an
liúntais.

Is ionann an liúntas agus:

€200 do gach leanbh incháilithe idir 2-11 bhliain d’aois

€305 do gach leanbh incháilithe idir 12-17 mbliana d’aois

€305 do gach leanbh incháilithe idir 18-22 bliain atá in oideachas lánaimseartha

• Tá na socruithe riaracháin don Liúntas Éadaí agus Coisbhirt don Scoilbhliain
Nua in 2011 difriúil ó na socruithe a bhí i bhfeidhm sna blianta roimhe seo. I
mbliana, íocfar tromlach na gcustaiméirí go huathoibríoch.

•• Dá bhrí sin, ní chaithfidh tú foirm iarratais a líonadh amach ná dul i
dteagmháil leis an Roinn chun do theidlíocht a fháil, ag an bpointe seo.

•• Gheobhaidh tú litir ón Roinn níos deireanaí sa mhí ag insint duit cén uair
agus conas a dhéanfar an íocaíocht.

•• Eiseofar na híocaíochtaí seo ó dheireadh mhí an Mheithimh.

• Mura bhfaighidh tú litir faoi dheireadh mhí an Mheithimh, beidh ort foirm
iarratais a líonadh amach. Beidh na foirmeacha iarratais ar fáil ón 30
Meitheamh. Chun foirm a iarraidh, seol téacs FORM BTSCFA le d’ainm agus
do sheoladh ina dhiaidh chuig 51909 (gnáthrátaí téacs atá i bhfeidhm).

• Chun tuilleadh eolais a fháil:

•• Log áil isteach ar www.welfare.ie

•• Buail isteach chuig d’Oifig Leasa Shóisialaigh Áitiúil nó Ionad Eolais do
Shaoránaigh

•• Íosghlao 1890 66 22 44

IDIRNÁISIÚNTA
BLÚIRÍNÍ

Éiríonn an Moon arís
Is é Ban Ki-Moon, ón Chóiré Theas, an
t-ochtú Ard-Rúnaí ar na Náisiúin Aon-
taithe (UN) tar éis gur éirigh leis an
post a fháil arís Dé Máirt seo caite.

Ní dheachaigh aon duine eile ina
choinne agus in ionad vótáil go
hoifigiúil, thug na 192 ball bualadh bos
dó agus rinne sé sin cúis. 

Príomhthosaíocht atá aige dar leis
féin ná iachall a chur ar cheannairí an
domhain dul i ngleic leis an athrú
aeráide agus leis an suaitheadh geil-
leagrach. 

Tá sé ag siúl go mbeadh sé ábalta
“guth a thabhairt do na daoine is
boichte sa domhan.” 

Gunna amuigh
mar gheall ar an
Bhreatnais
Ní hé go bhfuil
‘streachailt
armtha’ ag
briseadh amach
sa Bhreatain
Bheag ach tar éis
do ‘Thiarna Talún’ i dtábhairne cosc a
chur ar an Bhreatnais i dtábhairne in
Gwyedd, ardaíodh an teannas go dtí an
pointe go ndeachaigh puntóir amháin
abhaile chun aerghunna a fháil.

Gabhadh fear (25) mar gheall ar an
eachtra. 

Tá sé á mhaíomh ag muintir na háite go
ndeachaigh an Tiarna Talún, arb as
Sasana dó, “as a bhealach” chun cur
isteach orthu agus gurb é sin a
chruthaigh an teannas. Ní raibh siad ann
ach ar feadh dhá lá. 

Seoltar scéalta chuig:
nuacht@gaelsceal.ie

UAFÁS: Bean cúisithe de bharr a
leanbh a mharú san oigheann
micreathonnach 
I Sacramento i gCalifornia, tá
bean cúisithe de bharr a leanbh
6 seachtainí d’aois a mharú trína
cur isteach san oigheann
micreathonnach.  

Tar éis fiosrúchán 6 seach-
taine ar mharú an linbh Mirabell
Thao-Lo ar an 17 Márta, gabhadh
a máthair Ka Yang.  

Deir imscrúdaitheoirí gur
tháinig siad ar thrí chás eile
cosúil leis an gceann seo i
Meiriceá agus iad i mbun fios-
rúcháin, in Ohio, Texas agus Vir-
ginia.  

Deir comharsana na mná,
“Cheap muid gur timpiste a bhí
ann ... Tá sé cosúil le rud éigin a
d’fheicfeá i scéal uafáis.”   

Bolcán  sa tSile ag cur isteach ar an
Astráil agus ar an Nua-Shéalainn
Bhí ar na haerlínte san Astráil agus sa
Nua-Shéalainn eitiltí a chur ar ceal an
tseachtain seo de bharr bolcáin sa
tSile. 

Bhí Air New Zealand in ann
leanúint ar aghaidh le roinnt eitiltí
ach bhí ar bheagnach gach aerlíne eile
na heitiltí a chur ar ceal.

Thaistil an scamall luaithreamháin
thart ar 10,000 ciliméadar trasna an
Aigéin Atlantaigh agus an Aigéin Indi-
aigh agus chuir sé isteach ar an-chuid
daoine sna tíortha sin.  

Téann al-Qaida faoi Sconsa 
Tá dosaenacha míleatach i ndiaidh éalú ó phríosúin in Éimin
Theas. Míleataigh ‘al-Qaida’ is ea an chuid is mó díobh. 

D’éalaigh na príosúnaigh trí thollán 50 slat agus ionas nach bhfe-
icfeadh gardaí an phríosúin iad, d’ionsaigh grúpaí d’fhir an
príosún ag an am céanna. 

D’fhág siad garda amháin marbh agus garda eile gortaithe.

Ai Weiwei saor arís –
bua do chearta daonna
Seosamh Ó Riain

SCAOIL na húdaráis Shíneacha Ai
Weiwei, an t-ealaíontóir is cáiliúla
sa tSín, amach ar bannaí Dé
Céadaoin, tar éis dó bheith faoi
choinneáil ar feadh 81 lá.   

Is é Weiwei an duine is mó a
bhfuil aithne air dar gabhadh san
fheachtas láidir de chuid rialtas na
Síne in aghaidh easaontach. 

Tosaíodh ar dhaoine a ghabháil i
mí Feabhra de thoradh iarrachtaí a
rinneadh ar an idirlíon Sínigh a
ghríosú chun agóidí in aghaidh an
rialtais, díreach mar a tharla sa
réabhlóid Arabach san Afraic
Thuaidh agus sa Mheánoirthear.
Thuairiscigh Ai Weiwei faoi na gab-
hálacha ar Twitter. 

Imghabháil cánach a cuireadh ina
leith go hoifigiúil, agus de réir na
háisíneachta nuachta stáit, Xinhua,
lig na póilíní saor é de bharr gur
admhaigh sé an choir sin a
dhéanamh.   

Lena chois sin, tugadh le fios go
raibh baint ag neart fadhbanna
sláinte de chuid an ealaíontóra leis
an gcinneadh, óir fulaingíonn sé ó
bhrú fola ard agus diaibéiteas.  

Ní mar a shíltear a bhítear, ar
ndóigh, agus creidtear go for-

leathan gur sciath thar lorg (smoke-
screen) a bhí ann ón tús agus gur
gabhadh Weiwei ar aon chúis
amháin, is é sin mar gheall ar a
sheasamh ar son cearta daonna sa
tSín.

Ar na heasaontaigh eile atá faoi

choinneáil sa tír, tá Liu Xiabo,
léirmheastóir liteartha agus
gníomhaíoch cearta daonna, a
bhuaigh Duais Nobel na Síochána sa
bhliain 2010 mar gheall ar a
“streachailt shíochánta fhada ar son
cearta daonna bunúsacha sa tSín.”

Ai Weiwei, an t-ealaíontóir cáiliúil agus tacadóir láidir de chearta daonna sa
tSín, a scaoileadh  ar bannaí Dé Céadaoin, tar éis 81 lá faoi choinneáil.

Geert Wilders saortha ar
ghríosú chun fuatha
Seosamh Ó Riain

SAORADH Geert Wilders ar
chúiseanna a bhain le daoine a
ghríosú chun fuatha i seomra cúirte
in Amstardam inné.  Polaiteoir fíor-
chonspóideach ar thaobh na heite
deise  agus  tuathghríosóir (dema-
gogue) is ea Wilders, 47. 

Is é ceannaire an Pháirtí um
Shaoirse (PVV) é, an tríú páirtí
polaitíochta is mó san Ísiltír.
Cuireadh i leith Wilders go ndearna
sé leithcheal ar Mhoslamaigh, gur
ghríosaigh sé fuath ina n-aghaidh
agus gur maslú in aghaidh chrei-
deamh Ioslaim iad focail ghéara dá
chuid.  

Rialaigh an breitheamh, Marcel
van Oosten, gur cinnte go raibh rái-
tis Wilders “thar a bheith garbh”,
ach go raibh siad mar chuid dhlis-
teanach den díospóireacht pho-
laitíochta, agus de réir dhlí na
hÍsiltíre nach aon iompar coiriúil a
bhí ann. Rinne Wilders na ráitis ar
shuíomhanna éagsúla idirlín,  ar
fhóraim idirlín agus i nuachtáin san
Ísiltír idir Deireadh Fómhair 2006
agus Márta 2008, agus ina scannán
conspóideach ‘Fitna’
(‘Neamhréiteach’ san Araibis).

Bhuaigh an páirtí neamh-Iosla-
mach, an PVV, 24 suíochán sa phar-
laimint (Staten-General) san oll-
toghchán i mí an Mheithimh, 2010,

tráth nár bhuaigh aon pháirtí le
tromlach na vótaí. Dá thoradh sin,
shocraigh Wilders ar thacaíocht a
thabhairt do Chomhrialtas na
nDaonlathaithe Críostaí agus na
Liobrálach, rud a chuaigh go mór
mór chun sochair dó mar go
bhfuair sé neart lámhaltas ar
inimirce agus ar bheartais
shóisialacha mar mhalairt air sin.

De bharr a dhearcthaí neamhb-
halbha ar Ioslam, is iomaí bagairt
bháis a Wilders le blianta beaga
anuas, agus ní raibh an dara rogha
aige ach bréagriocht  a chur air agus
bogadh go mion minic idir tithe
sábháilte. Tá cónaí air anois i
dteach daingnithe le gardaí cosan-
ta.

Geert Wilders, Ceannaire an Pháirtí
um Shaoirse (PVV), a scaoileadh
saor inné ar leithcheal in aghaidh
Moslamach.

Cén saghas athbheochana atá uainn? 
“Cén saghas Gaeilge is ceart do dhaoine i Longfort, Uíbh Fhailí nó Baile Átha Cliath labhairt?”

Colm Ó Broin

TÁ 120 bliain ann ar a
laghad ó cuireadh tús le
hathbheochan na
Gaeilge, teanga dhúchais
na tíre seo.

I rith an ama sin tá an iliomad
moltaí curtha chun cinn chun an
Ghaeilge a tharrtháil, ach tá
buncheist nár thug an ghluaiseacht
aghaidh uirthi go fóill.

Tá an chuid is mó againn ar aon
fhocal faoi aidhm na hathb-
heochana, an Ghaeilge a athréimiú
mar phríomhtheanga na hÉireann.

Ach cén saghas Gaeilge a bhfuil
muid chun athbheochan a
dhéanamh uirthi?

Tá ar a laghad cúig chineál Gaeilge
ann faoi láthair: cainteoirí dúchais
an trí mhórchanúint (Ulaidh, Con-
nachta agus Mumhain), daoine i
gceantracha iar-Ghaeltachta ar nós
Bhéal Feirste agus cathair Chorcaí a
labhraíonn ceann de na canúintí
Gaeltachta ina mblas áitiúil féin,
agus daoine a labhraíonn meascán
mearaí den Chaighdeán Oifigiúil
agus na canúintí ar fad le chéile,
formhór acu i mBaile Átha Cliath
agus an chuid eile de Chúige
Laighean.

Ón lá gur thosaigh an athb-
heochan níor dhírigh éinne ar an
gceist faoin saghas Gaeilge is ceart
do mhuintir Thiobraid Árann, Ros
Comáin, Fhear Manach nó Uíbh
Fhailí, mar shampla, a labhairt.

Tá go leor daoine Gaeltachta a
cháineann an Caighdeán Oifigiúil,
ach is ar fhoghlaimeoirí na teanga is
mó a rinne an Caighdeán éagóir.

Múintear an Caighdeán do dhaltaí
scoile agus i gCúige Laighean go
háirithe is múinteoirí le canúintí
difriúla a mhúineann é.

Cuirtear mearbhall ar dhaltaí nuair
atá múinteoir amháin ag rá nach
bhfaighfidh ('vy-eg') agus ceann eile
nach bhfaighfidh ('wee-hee').

Deir múinteoir amháin, 'ar an
gclár dubh', deir ceann eile 'ar an
chlár dubh' agus tá roinnt acu a deir
'ar an clár dubh', go bhfóire Dia
orainn !

Nuair atá siad ag bualadh le duine
an ndéarfaidh daltaí 'Conas atá tú?',
'Cén chaoi ina bhfuil tú?', nó 'Cad é
mar atá tú?’

Má tá na daltaí sin ag iarraidh barr
feabhais a chur ar a gcuid Gaeilge trí
chéim a dhéanamh sa teanga,
nochtar rún leo - ní Gaeilge 'cheart' í
an Ghaeilge a múineadh dóibh ar
scoil ar chor ar bith. 

Bíonn orthu canúint Ghaeltachta a
phiocadh agus moltar dóibh an
bealach a labhraíonn siad Gaeilge a
athrú. Insítear do na daoine a bhíodh
ag rá 'Conas atá tú' gur 'Conas atánn
tú' an bealach Gaeltachta chun é a rá.

Cuireann an mearbhall seo isteach
ar líofacht an fhoghlaimeora. Mar
shampla, feictear domsa go bhfuil
cruinneas na bhfoghlaimeoirí ó
Chúige Uladh níos fearr ná fogh-
laimeoirí ó Chúige Laighean, agus is
é an meascán canúintí i Laighin is
cúis leis sin.

Tá go leor daoine in Éirinn nach
labhraíonn Gaeilge dhúchasach, ach
tá níos mó fós nach labhraíonn Béar-
la dúchasach ach oiread. De bharr
tionchar na Gaeilge ní fhuaimníonn
daoine 'th' an Bhéarla mar is ceart
agus tá 'drochghramadach' acu ó
thaobh abairtí ar nós ''I do be' agus
'I'm after going' srl.

Ar cheart do Bhéarlóirí na hÉire-
ann, mar sin, canúint Bhéarla i
Sasana a phiocadh agus iarracht a
dhéanamh labhairt cosúil le Scousers,
Geordiesnó Cockniesb'fhéidir?

Níor cheart, gan amhras. Glactar le
Béarla na hÉireann i measc cainteoirí
na teanga timpeall na cruinne.

Ó thaobh na Gaeilge de, má tá
duine atá líofa ach atá ag iarraidh
Gaeilge na Gaeltachta a fhoghlaim,
an bhfuil bealach ann chun é sin a

dhéanamh fiú? Is beag cúrsa nó leab-
har foghraíochta atá ann.

Má chuireann Gaeilge na Galltach-
ta isteach ar éinne, lucht acadúil go
háirithe, molaim dóibh cúrsaí, leab-
hair nó ceachtanna foghraíochta a
chur ar fáil iad féin seachas a bheith
ag gearán.

Ó thaobh na samplaí a luaigh mé
níos luaithe, Tiobraid Árann, Ros
Comáin agus Fear Manach, an freagra
is simplí ar an saghas Gaeilge ar ceart
dóibh cloí leis ná canúint a gcúige,
rud a tharlaíonn go nádúrtha de bharr
go bhfoghlaimíonn múinteoirí agus
foghlaimeoirí sna cúigí éagsúla a
gcuid Gaeilge sa Ghaeltacht is gaire
dóibh.

Tá sé seo le feiceáil go soiléir i
mBéal Feirste, áit a mbíonn Gaeilge
Dhún na nGall á labhairt ag daoine le
blas Béarla na cathrach, blas atá faoi
thionchar na Gaeilge é féin. Táim cin-
nte de go mbainfidh Gaeilge Bhéal
Feirste áit amach i measc
phríomhchanúintí na Gaeilge amach
anseo.

Ach cad faoi Chúige Laighean?
Cén saghas Gaeilge is ceart do

dhaoine i Longfort, Uíbh Fhailí nó
Baile Átha Cliath labhairt? Níl aon
mholadh ná tuairim fiú ag lucht
acadúil na Gaeilge. Má tá muid chun
an Ghaeilge a athbheochan ar fud na
tíre, caithfear tabhairt faoin gceist seo
toisc nach féidir pobal teanga a bhei-
th ann ina bhfuil canúint dhifriúil ag
gach duine sa phobal sin.

Ón taighde atá déanta agam is
Gaeilge Uladh a bhíodh á labhairt i
gContae Lú, an chuid is mó de chon-
tae na Mí agus tuaisceart chontaetha
Bhaile Átha Cliath, na hIarmhí agus
Longfoirt. Bhí Gaeilge na Mumhan i
gCill Chainnigh agus Gaeilge Chon-
nacht sa chuid eile den chúige.

Tá sé mí-réadúil a cheapadh go
mbeadh daltaí scoile timpeall na tíre
in ann foghraíocht na Gaeltachta a
fhoghlaim, gan iarracht ollmhór ó
lucht múinte na teanga, ach is cinnte
gur féidir cruinneas agus saibhreas na
Gaeltachta a scaipeadh.

Ó thaobh Laighean de b'fhearr i
bhfad dá mbeadh canúint Ghaeltach-
ta amháin á labhairt ag an bpobal, fiú
más i mblas áitiúil an cheantair a
labhraítear é. Má tá muid dáiríre faoin
athbheochan, caithfidh muid ag
bheith ag smaoineamh ar céard a
tharlóidh nuair atá an Ghaeilge go
forleathan mar theanga labhartha sa
chúige. Má leanann an meascán
mearaí ar aghaidh tiocfaidh rud darb
ainm 'koiné' chun cinn, is é sin
canúint nua a eascraíonn as meascán
canúintí.

Maidir le tuairim na Gaeltachta faoi
Ghaeilge Laighean, bhuel níl a lei-
théid ann; níltear ar aon fhocal faoin
ábhar seo. Chaith mé féin bliain go
leith i nGaoth Dobhair. Bhí iontas ar
dhuine amháin nuair a dúirt mé nach
raibh sé ar intinn agam Gaeilge Dhún
na nGall a fhoghlaim agus mé san áit,
ach cúpla mí níos déanaí, nuair a
thug mé faoi deara go raibh sé seo ag
tarlú go nádúrtha de réir a chéile,
dúirt cainteoir dúchais eile nár cheart
dom mo chanúint féin a chailliúint!

Dála an scéil d'fhoghlaim mé rud
eile suimiúil faoin gcaidreamh idir
Gaeilgeoirí na Gaeltachta agus Gaeil-
geoirí eile. Go minic bíonn fogh-
laimeoirí neirbhíseach agus iad ag
caint le lucht na Gaeltachta ar eagla
nach dtuigfidh siad gach rud atá á rá
acu. Ach dealraíonn sé go mbíonn
lucht na Gaeltachta neirbhíseach in
amanna freisin, óir bíonn faitíos
orthu nach dtuigfidh siad an tear-
maíocht nua-aoiseach a bhíonn ag
foghlaimeoirí. Mar a dúradh faoi
Shasana agus Meiriceá tráth, is dhá
dhream muid atá scoilte ag an teanga
chéanna.

Tá go leor daoine
Gaeltachta a cháineann an
Caighdeán Oifigiúil, ach is
ar fhoghlaimeoirí na tean-
ga is mó a rinne an
Caighdeán éagóir. Múin-
tear an Caighdeán do
dhaltaí scoile agus i gCúige
Laighean go háirithe is
múinteoirí le canúintí
difriúla a mhúineann é.

Cén canúint a ba cheart do mhuintir Bhaile Átha Cliath a fhoghlaim? 

Ní thabharfainn vóta d’aon iarrthóir don   

Concubhar Ó Liatháin

TÁ fógra i siopa i mbaile lámh le
ceantar Mhúscraí ina bhfuil cúntóir á
lorg  le “Gaeilge agus Béarla líofa.” 

Is fógra é a bhain stangadh asam
nuair a chonaic mé é den chéad uair
roinnt míonna ó shin.  

An chiall a bhain mé as, bíodh sé
ceart nó mícheart, go raibh an

Ghaeilge á húsáid mar uirlis chun
imircigh a choimeád ó dhoras. 

Ní bheinn riamh ar son an
Ghaeilge a úsáid chun daoine a chur
as an áireamh do phost.  Nó an
mbeinn?  

In ainneoin nach bhfuil dóthain
airgid ann chun toghchán do Údarás
na Gaeltachta a sheasamh, is cosúil
go mbeidh toghchán againn don
Uachtarántacht uair éigin san
fhómhar agus tá na páirtithe
polaitiúla agus pearsana aitheanta ag
ullmhú leo gan aon chaint faoin
ngéarchéim sa Státchiste.

Tá líon na n-iarrthóirí mar mho-
ladh don tsár-obair a rinne Máire

Mhic Giolla Íosa dar le go leor – cé go
bhféadfaí a rá, go mioscaiseach, gur
léargas é ar an bhfadhb
dífhostaíochta sa tír.  

Má bhí na céadta céimí ag cur
isteach ar phostanna in McDonalds,
cén fáth a mbeadh iontas orainn
nuair a chuireann réimse leathan iar-
rthóirí a n-ainmneacha sa hata don
phost is airde céime sa Stát. 

Cé go bhfuil roinnt tráchtairí sa
bhlagaisféar ag tabhairt le fios go
bhfuil an rás imithe chun leadráin
cheana féin, táimse sásta cloí leis.  

Léirigh Máire Mhic Roibín gur mó
seans atá ag iarrthóir ‘taobh amuigh
den bhosca’ má chuireann siad iad

féin i láthair go luath. 
Taca na dtoghchán seo, bíonn go

leor cainte ann faoi ‘mhianach
uachtarántachta’ na n-iarrthóirí
éagsúla.   Bíonn Pat Kenny i gcónaí ag
caint faoin duine a spreagfadh bród
ionainn agus é nó í ag déanamh ion-
adaíochta ar ár son in Áras Mór na
nDaoine i mBeising nó sa Teach Bán
(in Washington agus ní Buiríos Léith
i gContae Thiobraid Árann).

I mo thuairim féin, ba mhaith liom
bheith mórálach as cibé duine a
bheadh ina Uachtarán agus iad ag
tabhairt óráide sa halla pobail áitiúil
nó ag ócáid bronnta gradaim Ghlór
na nGael.   

Is cuimhin liom fós an ócáid nuair
a bhronn Éamon de Valera, agus é
ina Uachtarán, príomhdhuais Ghlór
na nGael ar ionadaithe mo cheantair
féin, Cúil Aodha/Baile Mhuirne, i
1971.   

Tá cuimhne níos glinne fós agam
ar an gcuairt a thug an tUachtarán
Mhic Giolla Íosa ar Mhúscraí anu-
raidh agus an t-ardú meanman a
thug a hóráid spreagúil do na
gníomhaithe pobail sa cheantar agus
do phobal an cheantair ar fad. 

An oiread is go bhfuil mianach
uachtarántachta tábhachtach, tá an
teanga tábhachtach freisin. 

Ní ceist í seo faoin áit atá ag an

Ní gá aon teoiric chasta lena mhíniú
– is fuath leis an UVF Caitlicigh 

Eoghan Ó Néill

COTHROM na seachtaine
seo 45 bliain ó shin
phumpáil Gusty Spence
agus a bheirt chomhgh-
leacaí piléir isteach i

ndroim an ógánaigh Peter Ward
taobh amuigh de theach tábhairne
an ‘Malvern Arms.’ 

Is le doirteadh na fola Caitlicí sin a
saolaíodh is a baisteadh an UVF
‘nua’ i mí an Mheithimh 1966.

Agus dá mbeadh a mian ag an
UVF an tseachtain seo bheadh fuil
Fhíníneach doirte arís eile acu. 

Dé Luain agus iad míshásta leis an
PSNI cad a rinne siad?

D’ionsaigh siad Caitlicigh.
Tá frustrachas orthu nach bhfuil

dílseoirí ag fáil chead a gcinn chun
máirseáil trí cheantair
Chaitliceacha.

Go bhfuil an HET ag fiosrú cuid dá
n-eachtraí.

Go bhfuil an teacht isteach ó na
‘rackets’ tite. 

Cad a dhéanann siad faoi?
Ionsaíonn siad Caitlicigh. 
Tá siad míshásta faoina laghad

dul chun tosaigh a dhéanann a
bpáistí ar scoil agus a n-ógánaigh
san fhórsa oibre. 

Faoina laghad den dhíbhinn
síochána is atá faighte acu. 

Gur mó fearthainn a thiteann ar a
gceantracha siúd ná ar cheantracha
náisiúnacha.

Cad a dhéanann siad faoi?
Ionsaíonn siad Caitlicigh.
Ní gá aon teoiric mhór chasta lena

mhíniú.
Tá an UVF ag déanamh an rud a

dhéanann an UVF nuair atá siad
míshásta.  

Ionsaíonn siad Caitlicigh.
Sin an chúis arb ann dóibh. 
Seicteachas. 
Dá mbeadh siad ag iarraidh baint

den bhochtanas i gceantair
dhílseoirí ná cur le seans fostaíochta
a gcuid ógánach ní ionsódh siad an
chosmhuintir Chaitliceach sa Trá
Ghearr atá sa chás céanna leo féin.

Chuirfeadh siad picéad ar an DUP!
Sin an dream atá in ainm is a bhei-

th ag cur chun tosaigh leas is
aidhmeanna an phobail Phrotastú-
naigh in Oirthear Bhéal Feirste. 

An DUP is an UUP.
Dhá pháirtí a throid a raibh ina

gcnámha chun an scrúdú 11+ a
choinneáil.

Scrúdú a dhamnaíonn glúin i ndi-
aidh glúine de Phrotastúnaigh óga

go saol ag bun an chairn.
Saol gan ollscoil. Gan chéim. Gan

jab ná tuarastal maith. Gan cúis le
bheith uaillmhianach ná
muiníneach. 

Ná cuir an locht ar lucht oibre
Caitliceach na Trá Giorra as droch-
chás an lucht oibre Phrotastúnaigh
ar Bhóthar Bhaile Nua na hArda. 

Tá an DUP is an UUP i ndiaidh na
blianta fada a chaitheamh ag caint
faoi mhórshiúlta, faoi bhagairtí ar a
gcultúr agus faoi scéalta chailleach
an uafáis mar sin seachas a bheith ag
cur jabanna is seirbhísí is oideachais
ar fáil don cheantar.

Is iad na polaiteoirí aontachtacha
is an tOrd Buí is an UVF agus a
macasamhail atá freagach, go mór
mór, as an drochdhóigh atá ar
cheantracha dílseacha Bhéal Feirste
Thoir.

Ní an 2,000 náisiúnach sa Trá
Ghearr atá timpeallaithe ag 90,000
Aontachtach. 

Ach ní suim leis an UVF leas na
cosmhuintire, bíodh siad Protastú-
nach nó Caitliceach.

Is suim leis an UVF airgead, dru-
gaí, cumhacht, agus seicteachas.

Is suim leo a gceantracha féin a
choinneáil faoi smacht. 

Ach tá bealach ag an lucht oibre
Protastúnach chun teacht amach as
an uafás seo.

An rud is mó atá le déanamh acu
ná tacú leis na ceannairí is ábhar
ceannairí ina measc. 

Ba as pobal Aontachtach Bhéal
Feirste Thoir a tháinig David Ervine.
Agus a dheartháir, Brian Ervine.
Agus Dawn Purvis. Sammy Douglas.
John Kyle. 

Agus tá mé cinnte de go bhfuil i

bhfad níos mó ná iad sin ann - go
háirithe i measc an aois óig. 

Is cuma cén lipéad acu, PUP, DUP,
Comhaontas, Neamhspleách, UUP. 

Is éigean daoine maithe a thab-
harfaidh guth agus ceannasaíocht
chiallmhar don phobal. 

Gan amhras tá ról tábhachtach le
himirt ag iarchimí agus ag oibrithe
pobail.

Agus ag mná na háite.
Bhuail mé ar na mallaibh le roinnt

ban ón cheantar agus is mór mar a
chuaigh siad i bhfeidhm orm. 

In ainneoin imeachtaí na seach-
taine seo tá cuid mhór comhfhion-
tair ag titim amach idir Protastú-
naigh Bhéal Feirste Thoir agus a
gcomharsana Náisiúnacha.

Agus níl amhras ann ach go
dtreiseoidh sin nuair a bheidh
críoch leis an bhabhta reatha fornirt.

Sa deireadh ní hiad ceantair an
lucht oibre Phrotastúnaigh amháin
atá thíos leis an bhochtanas, leis an
imeallú agus leis an éadóchas. 

Tá go leor ceantair Náisiúnacha
nach bhfaca mórán de dhíbhinn
síochána.

Na saolta seo is airde agus is
buaine na claíthe dofheicthe sin a
scarann ceantracha saibhre agus
daibhre Bhéal Feirste ná na claíthe
arda feiceálacha idir ceantair Phro-
tastúnacha is Chaitliceacha na
cathrach.  

Caitheadh an dúrud ama is fuin-
nimh is airgid ar athbheochan lár na
cathrach i mBéal Feirste. 

Rud atá go mór ar leas lucht gnó
agus turasóirí. 

Ach cén uair a thabharfar faoi
athbheochan cheart ar
chomharsanachtaí na cathrach, rud
a d’athródh saol laethúil bhunadh
na cathrach mar aon le turasóirí
agus lucht gnó.

An bhfuil aon pháirtí sa Tuais-
ceart a bhfuil an fhís nó an cumas
iontu tabhairt faoi sin?

Mórphictiúir nua de chuid an UVF in Oirthear Bhéal Feirste. Rinneadh é le gairid agus ghlac sé áit cheann eile
síochánta a bhí ag ceiliúradh fhoireann peile áitiúil, Glentoran FC. Glactar leis gur chomhartha é seo ar dhearcadh úr
míliteach i measc an UVF sa cheantar.  [PIC : JOHN BAUCHER]

Deoch – saor in aisce!
Conall Ó Móráin 

CEANN des na póstaeir ba
chliste gur cuimhin liom
agus mé ar an ollscoil ná
ceann a d’úsáid buíon
cheoil agus iad ag lorg

bolscaireachta. Is dóigh go raibh níos
mó spéise ag an mbuíon seo san
airgead ná sa cheol mar chum siad
ainm dóibh féin bunaithe, creidim,
ar an uasmhéid tionchair a d’fhéad-
fadh a bheith acu ar a lucht leanúna
agus ní chun béim a leagan ar a gcuid
ábaltachtaí ceoil.  Creidim freisin go
bhfuil an ceart agam sa mhéid seo
mar nach maireann an bhuíon ach
maireann ainm na buíne i mo
chuimhne. ‘Free Booze’ a thug siad
orthu féin agus ba chuma cé mhéad
uair a chonaic tú póstaeir ar a son
d’fhéachfá air ag ceapadh nó
dóchasach go raibh comhlacht éigin

chun cúpla pionta saor in aisce a
thabhairt do mhic léinn a bhí gan
pingin rua. Ait go leor níor tharla sé
sin riamh.

Cé gur sin sna 1980í deirtear liom
go mbeadh an tionchar céanna ag an
ainm ar mhic léinn na linne seo
freisin ach, anois fós, níl seans ann
go bhfuil duine chun deoch saor in
aisce a dháileadh ort. 

Dá n-imeofá isteach i mbeár agus
babhta deochanna a lorg thabharfaí
duit é. Ach, bheadh an fear beáir ag
lorg do chuid airgid chun díol as na
deochanna. Is iomaí beár sa tír go
bhfuil fógra mór sáite ar an scáthán
taobh thiar den bheár ag fógairt go
lom nach bhfuil aon teacht ar chrei-
dmheas sa teach tábhairne. 

Sin mar atá cúrsaí sa Ghréig. Tá
fear an bheáir ag lorg a chuid airgid
agus níl na Gréagaigh sásta díol. Tá
fhios againn céard a tharlaíonn
anois. Tagann fathach gan mhuineál
ach lámha air chomh mór le
d’aghaidh i do threo agus mura dtu-
gann tú do chuid airgid dó caithfear
tusa, do chairde agus gach gur leat
amach ar an tsráid agus an t-ádh leat
mura dtugann sé barr na bróige duit
freisin. Ní bhfaighidh tú deoch sa
mbeár sin as sin amach agus má
chloiseann tithe tábhairne eile na
háite fút ní bheidh fáilte romhat
iontu siúd ach an oiread. Beidh tart
ort. 

Tá tart mór airgid ar na Gréagaigh.
Cé gur bhuaigh an Príomh-Aire
Papandreou an vóta muiníne ar an
Mháirt seo caite níl ansin ach an
chéad chliath bheag. I rith na seach-
taine seo chugainn tá air vóta mór a
bhuachan chun ciorruithe móra a
chur i gcrích chun an Ciste
Airgeadaíochta Idirnáisiúnta agus an
tAontas Eorpach a shásamh.  Gan é
beidh easpa €12 míle milliún ar an
nGréig an mhí seo chugainn chun
aisíoc a dhéanamh ar na fiachais atá
acu cheana agus ní bhfaighidh siad
pingin. Ait go leor tá amadáin i measc
pholaiteoirí na Gréige freisin agus ar

an lá gur bhuaigh Papandreou an
vóta dúirt an tAire Airgeadais acu go
gcuirfeadh seisean ciorruithe i bhfad
níos déine i bhfeidhm ná mar a bhí á
lorg ag an CAI nó an AE. Ach seo an
rialtas céanna nach raibh in ann, de
bharr na polaitíochta, ciorruithe
séimhe a chur i gcrích de bharr léir-
sithe an phobail. Cén seans atá ann
go bhfuil siad chun pian níos mó a
ghlacadh nó an é nach dtuigim cultúr
na Gréige?

Cosúil leis an tír seo, ach ar bhonn
níos mó agus níos measa, níl seans ag
na Gréagaigh aisíoc a dhéanamh ar a
gcuid fiachas. De réir an chonartha a
rinne siad leis an CAI agus an AE
caithfidh siad sócmhainní na tíre a
dhíol. Ní chiallaíonn sé seo go bhfuil
orthu a gcuid oileáin ghrianmhara
ghleoite nó an Acropolis a dhíol ach
go gcaithfidh siad sócmhainní
náisiúnta ar nós comhlachtaí ginte
leictreachais agus comhlachtaí
cumarsáide a dhíol. Mar atá fhios ag
aon duine go dteastaíonn uathu fiú
teach a dhíol ní féidir a leithéid a
dhéanamh go tapa. Le teach caith-
fear ceadanna tógála agus teideal dlí
a shoiléiriú agus a sholáthar. Ansin
caithfear an teach a mhaisiú agus a
ghlanadh amach. Ansin fógairt a
dhéanamh air agus fanacht ar dhuine
éigin airgead a chur ar an mbord len é
a cheannach. Smaoinigh anois ar
chomhlacht le míle duine fostaithe
ann. Caithfear breathnú ar gach tei-
deal do gach foirgneamh chun a
chinntiú gur leis an gcomhlacht i
gceart iad. Caithfear iniúchadh iom-
lán a dhéanamh ar ghrúpchuntais an
chomhlachta. I gcás go gceapann aon
duine gur sa Ghréig amháin go
gcaitheann an sórt seo iniúchta solas
ar rudaí neamh-ghnácha. Táirgeoir
mór boscaí a bhí i gcomhlacht Smur-
fit, nó sin a cheap taighdeoirí
stocmhargaidh agus iad ag moladh
dá gcliaint na scaireanna a chean-
nach. Ach, tar éis a thuilleadh iniúch-
ta, agus go hiomlán i ngan fhios do
mhórchuid na n-infheisteoirí sa

chomhlacht, bhí Michael Smurfit tar
éis club gailf, an K Club, a cheannach
i ngan fhios don domhan mór agus
ba chomhlacht de shórt difriúil a bhí i
Smurfit dá réir. 

Bunaithe ar an mhéid atá feicthe
againn go dtí seo sa Ghréig an-seans
go mb’fhéidir gur le comhlacht
cumarsáide an Acropolis! Bun agus
barr an scéil ná nach mbeidh aon
airgead ag teacht chucu ó na foinsí
sin go luath.

Nuair (ní ‘má’) a chliseann ar an
Ghréig go heacnamúil laistigh de
chúpla seachtain is ansin a chuirfear
an spotsolas orainne in Éirinn. Tá an-
chuid féidearthachtaí maidir leis an

nGréig. D’fhéadfadh go gcaithfí
amach as an Euro iad (ní dóigh liom
é) agus bhrisfeadh sé sin an Euro
agus bheadh muidne i gcruachás
níos measa.  An-seans go dtabharfar
síneadh dóibh sna haisíocachtaí ó
thaobh ama de agus cé gur buntáiste
an méid sin dúinne cuirfidh sé brú
mór ar an gcóras airgeadais agus
imeoidh rátaí úis in airde.  Bealach
amháin nó bealach eile tá súnámaí
airgeadais ag teacht inár dtreo i
gcionn cúpla seachtain agus de
ghnáth ní dea-thoradh a bhíonn ar na
rudaí seo.

B’fhéidir go bhfuil sé in am dom an
deoch saor in aisce sin a lorg? 

Sin mar atá cúrsaí sa
Ghréig. Tá fear an bheáir
ag lorg a chuid airgid agus
níl na Gréagaigh sásta díol.
Tá fhios againn céard a
tharlaíonn anois. Tagann
fathach gan mhuineál ach
lámha air chomh mór le
d’aghaidh i do threo agus
mura dtugann tú do chuid
airgid dó caithfear tusa, do
chairde agus gach gur leat
amach ar an tsráid agus an
t-ádh leat mura dtugann sé
barr na bróige duit freisin.

nGaeilge sa Bhunreacht agus an ról
atá ag an Uachtarán mar chosantóir
ar an mBunreacht – is ceist chean-
naireachta í le cois. Tá sé ráite ag
gach Rialtas a toghadh ó bhunú an
Stáit seo go bhfuil áit thábhachtach
ag an nGaeilge. Má tá aon bhrí leis na
ráitis seo, ba cheart go mbeadh
Uachtarán an Stáit ábalta agus sásta
an Ghaeilge a labhairt. 

Chomh fada agus a bhaineann sé
liomsa níl aon bhealach go dtabhar-
fainn vóta d’aon iarrthóir don
Uachtarántacht mura raibh Gaeilge
acu.   

Cé go bhfuil meas agam ar an iar-
racht a rinne Máire Mhic Giolla Íosa

an teanga a fhoghlaim, agus an dea-
shampla a thug sí agus í ag freastal ar
Oideas Gael agus an leabhar breá
beathaisnéise ó pheann a múinteora
Ghaeilge, Ray Mac Mánais, a
chéadfhoilsíodh i nGaeilge, b’fhearr
liom go mbeadh Gaeilge líofa ag an
Uachtarán sa chéad dul síos seachas
bheith á foghlaim agus é/í i mbun an
chúraim. 

Ós rud é go bhfuil toghchán
Uachtarántachta le bheith ann, ba
cheart go mbeadh díospóireachtaí
idir na hiarrthóirí i mBéarla agus i
nGaeilge.  Níor cheart go mbeadh
deis ag iarrthóir amháin nó beirt nó
triúr cros a chur ar dhíospóireacht ar

TG4 de bharr nach bhfuil Gaeilge acu
agus nach mbeadh cothrom na
Féinne á thabhairt dóibh dá mbeadh
díospóireacht idir na hiarrthóirí le
Gaeilge.   

Is mó de shéanadh chothrom na
Féinne a bheadh ansin do phobal na
Gaeilge agus sin an slat tomhais is
cothroime agus is daonlathaí sa chás
seo. 

Nuair a chéadmhol mé go mbeadh
díospóireacht ar TG4 i nGaeilge idir
na ceannairí don Olltoghchán atá
díreach caite agus mé faoi agallamh
ag Comhchoiste Oireachtais do phost
ar Bhord TG4 an samhradh seo caite,
tugadh dhá chineál freagra dom.   

Chuir sé iontas ar chuid de na
Teachtaí Dála agus Seanadóirí nach
raibh a leithéid de dhíospóireacht ann
roimhe agus mhol siad mé as an tuair-
im ‘nua’ seo a chur ós a gcomhair.
Cuid eile acu, léirigh siad amhras go
n-éireodh lena leithéid de phlean nó
cad faoin gceannaire gan Ghaeilge?

Tá gaol ag an gceist sin leis an nós
sa Ghaeltacht iompú ar an mBéarla
nuair a thagann duine gan Ghaeilge
isteach sa chomhluadar.   Nílimid ag
tabhairt cothrom na féinne dúinn féin
i gceachtar den dá chás. 

Níor cheart go mbeadh náire orainn
fiafraí de gach iarrthóir don
Uachtarántacht an bhfuil Gaeilge acu

agus mura bhfuil, cén fáth agus cad é
an plean atá aige nó aici í a fhogh-
laim?   

Is le bród agus le muinín is ceart
dúinn a éileamh ar na páirtithe agus
ar na hiarrthóirí éagsúla páirt a ghla-
cadh i nDíospóireacht na nIarrthóirí
ar TG4.  Níor cheart go mbeadh aon
cheist ann ach go mbeadh sé ann. 

Ós rud é gurb é seo an post is airde
céim sa Stát, níor cheart go mbeadh
aon náire ar chainteoirí Gaeilge
cumas sa chéad teanga oifigiúil, de
réir na Bunreachta, a úsáid chun iar-
rthóirí a scagadh óna chéile. 

Ní hionann post an Uachtaráin
agus post mar chúntóir siopa. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Béarla!
Dear Editor

I WOULD like to respond to the
article by Treasa Bhreathnach
about the Guth Gafa Film Festival
which takes place in the Donegal
Gaeltacht, particularly to her final
paragraph in which she criticises
the lack of Irish used in our cata-
logue and in the village of Gorta-
hork, and the lack of Irish films at
the Festival.  I am responding in
English because while I have rela-
tively good comprehension of
Irish, like many people in Ireland I
lack the skills to write a fluent
response in Irish.  I trust you will
not be offended by this and you
will allow me a right to reply in
English.

The lack of Irish used in the
Guth Gafa catalogue reflects quite
simply the lack of support from
Irish language funding agencies.
Last year (2010) we received a total
of €24,000 from Údarás na
Gaeltachta, Foras na Gaeilge and

Ealian na Gaeltachta for the run-
ning of Guth Gafa.  This year, so
far, we have received nothing from
these three agencies, despite the
fact that we create direct and indi-
rect employment for up to 20 peo-
ple and numerous businesses in
the Gaeltacht every year, we gen-
erate a spend in excess of
€100,000 in the Gaeltacht every
year, and we bring over 2,000 peo-
ple to the Gaeltacht every year.
The only Irish language funding in
our 2011 budget came from TG4,
who have remained consistently
supportive of the Festival since we
began in 2006.  TG4’s funding,
while extremely important and
welcome, amounts to just 3% of
our budget, although this is greatly
enhanced by their support-in-kind
through free television advertising
for the Festival, which, by the way,
was in Irish.  All our signage
throughout the village was also in
Irish, and our guest desk team
always had an Irish speaker
amongst them to deal with
enquiries in Irish.

On the issue of the number of
Irish films in the programme, Guth
Gafa is an international documen-
tary film festival, and the only film
festival in Ireland that is exclusive-
ly dedicated to the documentary
genre.  Every year, we screen 25 of
the best award-winning documen-
taries from Ireland and around the
world.  Our programme is roughly
2/3rds international and 1/3rd Irish.
This is already heavily weighted
towards Irish films, even though
Ireland does not have a strong
track record internationally nor
have our films achieved a lot of
recognition outside Ireland. 

Our international programme is
100% curated, and we search hard
and select the very best feature
documentaries from around the
world. Our Irish programme, how-
ever, is an open submission
process to allow more freedom and
flexibility to Irish documentary
makers.  In Ireland, we also
approach TG4 and RTE commis-
sioning editors and the Irish Film
Board for suggestions, and we view

all the submissions and sugges-
tions carefully.  Ultimately, the
decision on which films to screen
comes down to selecting the best
films for our programme and our
audience. The decision is not based
on language.  Having said that, this
year, 4 of our 8 feature documen-
taries were funded by TG4 or BBC
NI’s Irish language unit, plus we
screened two Irish language shorts.

I am also shocked and dismayed
that Gaelscael went ahead and
printed news coverage and photos
of one of the films in our pro-
gramme that was billed as a Secret
Screening.  I believe it was made
very clear in the programme and at
the screening that the audience,
including journalists, were enter-
ing a pact with us not to reveal the
name of the film we showed, so as
not to spoil its premiere at future
film festivals.  The filmmaker of
this year’s Secret Screening gener-
ously allowed us to show his film,
and attended the screening in per-
son, on the basis that it would
remain secret and not be reported

in the press, as the film in ques-
tion, at the time of the Guth Gafa
screening, had not had its’ Euro-
pean premiere.

Kind regards
David Rane
Festival Director
______________
6th Guth Gafa Documentary 
Festival

Agus Béarlachas!
A Eagarthóir, a chara,

Is ait liom go mbeadh rian an
Bhéarla ar na ceannteidil agaibh.

B'fhearr dul i ngleic leis an nGao-
lainn siochas bheith ag gabháilt don
aistriúcháinis. 

M.sh. An cleas is sine sa leabhar =
'The oldest trick in the book'.
Gaelscéal, lch. 12 (10 Meitheamh).

Le meas,
Seán

Slad Shrí Lanca 
B’UAFÁSACH ar fad na radhairc a chonac-
thas ar scannán faisnéise ‘Sri Lanka’s
Killing Fields’ a chraol Channel 4 na
Breataine le linn na seachtaine seo chuaigh
thart.

Léiríodh ann na huafáis a rinneadh agus
cogadh sibhialta Shrí Lanca ag teacht chun
deiridh. 

Ní ceart go mbeadh aon iontas ar dhuine
ar bith agus ní fiú a bheith ag súil go ndéan-
faidh na Náisiúin Aontaithe faic na ngrást
faoi áfach

Bí cinnte go raibh tacaíocht faighte ag
rialtas Shrí Lanca sular chuir siad deireadh

leis na Tíogair Tamil – ceann de na grúpaí
ceannairceacha is éifeachtaí dá raibh riamh
ann go dtí sin.

Ach scriosadh iad go hiomlán taobh
istigh de thamall fíor-ghairid. 

Fuair ar a laghad 40,000 sibhialtach
Tamil bás.

Chun bua iomlán a fháil, is riachtanach
cogadh iomlán a bheith ann agus chuir rial-
tas Shrí Lanca cogadh iomlán, ní amháin ar
na tíogair, ach ar an phobal Tamil ar fad.

Cé go bhfuil na sibhialtaigh Tamil ar fad
ligthe amach as sluachampaí géibhinn
faoin am seo, tá an-leatrom á dhéanamh

orthu fós agus maireann siad faoi dhian-
riail mhíleata. 

Níl a leithéid de rud ann agus troid ghlan
idir shaighdiúirí, is iad mná agus páistí na
daoine a bhíonn ag fulaingt i gcónaí agus
na fir ‘chróga’ i mbun troda.

Ní féidir cogadh sibhialta dlíthiúil ceart,
is barbarach uafásach iad cogaí i gcónaí, níl
aon éalú as. 

Tá sé soineanta chun a chreidbheáil nach
mbíonn an t-éigniú agus dúnmharú sib-
hialtach mar chuid de chogadh, bhíodh sé
agus beidh i gcónaí. 

B’fhearr ár n-iarrachtaí a chaitheamh ar

chogaí a stopadh agus réitigh shíochánta a
fháil seachas a bheith ag ligean orainn féin
gur féidir cogadh sibhialta a bheith ann
agus gur féidir srian na sibhialtachta a chur
ar na fir óga a throideann iontu, is cuma
cén cineál nó cárb as iad. 

B’fhéidir leis na Náisiúin Aontaithe na
coireanna seo a fhiosrú anois go cinnte, ach
nárbh fhearr fiosrúchán a bheith ann faoi
cén fáth nach ndearna siad féin  a dhath
chun cuidiú leis na daoine a fuair bás agus
an slad ar siúil? 

Agus cad é an difear idir Srí Lanca agus
an Libia – sin ceist eile. 

Léigear na Tráighe Giorra
SCAOIL gunnadóir, agus tuigtear gur
easaontóir poblachtach a bhí ann, gri-
anghrafadóir sa leis oíche Dé
Céadaoin. Is trua gur tharla sé seo
agus ba cheart a cháineadh go hiom-
lán. 

Is fíor gur scaoileadh urchair ón dá
thaobh an tseachtain seo agus ‘tri-
oblóidí’ ag briseadh amach, ar imeall
na hiamhchríche (enclave) náisiúnaí
bídí in Oirthear Bhéal Feirste, an
Tráigh Ghearr.

Den chuid is mó, choinnigh RTÉ

agus an BBC go cúramach leis an riail
50% / 50%, i. go raibh an locht céanna
ar an dá ‘thaobh’ sa troid seo.

Ní fíor é. 
Bhí ionsaitheoirí agus cosantóirí

ann, is bréagach léamh ar bith eile ar
an scéal. Ní ionann sin agus an gun-
nadóir amaideach sin a mholadh. 

Ach caithfear a aithint nach raibh
muintir na Tráighe Giorra amuigh ar
na sráideanna ‘i mbun troda seictí’.

Bhíodar amuigh ar na sráideanna ag
cosaint a bpáistí, a seandaoine agus a

dtithe. 
Deir an stair leo nach féidir brath ar

na fórsaí slándála chun sin a
dhéanamh. Mhair siad mar a bheadh
oileáinín ann in Oirthear Bhéal Feirste
leis na scórtha de bhliana de bhrí go
ndearna siad cosaint orthu féin.

Is éasca an seasamh sin a cháineadh
ó áit shlán shábháilte. Is éasca a
thuigbheáil nuair a shamhlaítear tú
féin in áit s’acu.

Ní ionann an tuigbheáil sin agus
tacaíocht d’fhoréigean. 

Sa chás seo, tá an PSNI le moladh as
teacht amach agus a fhógairt go
neamhbhalbh gur ar an UVF atá an
locht, grúpa paraimíleata dílseach, as
an ionsaí seo ar an Tráigh Ghearr a
phleanáil, a eagrú agus a dhéanamh. 

Tá an PSNI le moladh as gan cloí leis
an líne ‘50/50%’.

Tá go leor ceisteanna le freagairt ag
an PSNI áfach faoi cén chaoi a ligtear
don UVF agus do ghrúpaí dílseacha
eile iad féin a eagrú agus a iompar sa
chaoi seo ar chor ar bith. 

CEIST na Seachtaine

Níor cheart 
54.8%

Ba cheart
35.5%

Níl a fhios agam
9.7%

54.8%

9.7%

35.5%

Mar a bhí á rá agam …
Páidí Ó Lionáird

Ó SEA, an tAire Donnchadh Mac
Fhionnlaoich. Sheas sé an fód in
aghaidh na comh-aireachta agus
d’éirigh leis cumhachtaí Údarás na
Gaeltachta a choimeád a bheag nó a
mhór mar a bhí in ainneoin a raibh
tuartha a tharlódh. 

Tá a fhios ag Dia nach bhfuil
mórán cumhachta ag an Údarás ar
aon nós óir áit nach bhfuil airgead,
níl mórán cumhachta dá uireasa. 

N’fheadar dom áfach, an mór an
méid troda a dhein sé ar mhaithe
leis an mBord? 

Táim fhéin den tuairim gur beag
an méid troda a dhein sé mar go
mb’fhéidir go bhfuil sé den tuairim
go raibh Bord an Údaráis faighte
cosúil le céatadán mór de dhaonra
na hÉireann, bog, ró-throm agus in
easpa fuinnimhe agus éifeachta dá
bharr. 

Áit a bhfuil scór nó mar sin
comhalta idir thofa go ‘daonlathach’
agus ainmnithe ag Aire na linne,
amach anseo beidh Bord slim, bear-
rtha agus ocrach thar ceann an
Údaráis, áit nach mbeidh an méid
céanna mion-pholaitíochta ag
teacht salach ar shaothar agus inoib-
ritheacht na heagraíochta. 

Agus mé ag breacadh na bhfocal
sin ‘daonlathach’ agus ‘polaitíocht’,
cím go bhfuil fadhb leo. Nuair a
cuireadh Údarás na Gaeltachta ar
bun ar an gcéad lá in 1980, bhí sé in
ainm agus a bheith go hiomlán
neamh-pholaitiúil, gan aon bhaint

ag páirtithe polaitíochta leis an
eagras ar aon tslí. Tá a fhios againn
ar fad cad a tharla, fuair na páirtithe
ar fad a lámha ar an mbord agus fiú
iadsan, an corr-chomhalta ‘neamh-
spleách’, bhuel bhí a gcuid
polaitíochta á himirt acu san freisin.
Níorbh ann don ndaonlathas mar a
mhínítear é sa bhfoclóir. 

B’fhéidir go mbeidh amach anseo. 
Bíonn fadhbanna go leor le hinoib-

ritheacht institiúide ar bith, cuma an
eagraíocht phobail, phríobháideach
nó pé sort é ach nuair a stoitear déad
fiacail amach is deacair a shamhlú,
nó bheith ag súil le húll a ithe
láithreach! 

Is amhlaidh an scéal é leis an
Údarás, eagras ollmhór le foireann
fhíor-oilte agus fhíor-cháilithe ach
gan stiúir nó gan aon tslí lena n-
árthach a threorú d’fhonn cur lena
líon siúd atá ag obair cheana féin i

gceantracha Gaeltacha na tíre. Tá sé
ró-éasca a bheith cáinteach ach
deintear dearmad ró-éasca freisin,
gur chothaigh postanna a
chruthaigh an tÚdarás na céadta
teaghlach le breis is tríocha bliain
anuas. 

De réir mar a thuigim an scéal, tá
cead ag an Údarás Príomh-Fhei-
dhmeannach nua a cheapadh le
teacht i gcomharbacht ar Phádraig Ó
hAoláin. Tá Seán Ó Labhra ag
seasamh ar an dtairseach sin faoi
láthair ach níl aon tsuim aige sin
ann. 

Ba dheas a shamhlú, pé a cheap-
tar, go mbeadh sé nó sí sásta suí síos
agus sainmhíniú a thabhairt dúinn
ar cad é ról an Údaráis sa mhílaois
seo? Cad iad na spriocanna atá le
baint amach? Cathain a chuirfear
pleananna i gcrích d’fhonn na sprio-
canna sin a chur sa tsiúl a luaithe

agus is féidir? Ansan, beimid lán-
tsásta luí isteach leis an obair, tacú
más féidir agus cinntiú má tá coin-
neal na Gaeltachta le múchadh,
nach múchtar é le linn ár dtréimhse
i gceannas. 

Ba dheas freisin a fháil amach an
bhfuil cur chuige na Straitéise Fiche
Bliain idir lámha ag duine ar bith?
An bhfuil aon ní a d’fhéadfaí a
dhéanamh d’fhonn an togra sin a
thiomáint ar aghaidh ag luas níos
sciobtha? 

Táim cinnte go bhfuil freagraí
cuid de na ceisteanna seo ag an Aire
Mac Fhionnlaoich. Gheofar uaidh in
am trátha iad ach lena cheart a thab-
hairt dó, tá lasar éigin na gcoinnle á
fhadú aige. 

Ar ábhar a pháirtí Fine Gael agus
feachtas ainmniúcháin na n-iar-
rthóirí Uachtaránachta, caithfidh
mé a rá go bhfuil an rás seo ag téamh

suas go deas anois. Tá Michael D
roghnaithe ag Páirtí an Lucht Oibre
agus comhghairdeas leis as ucht a
ainmniúcháin. 

Ach féach cad atá ag tarlú i bhFine
Gael? Ceathrar sa tóir ar ainm-
niúchán óna bpáirtí; na Feisirí Eor-
pacha Gay Mitchell agus Mairead
McGuinness, an t-iarbhall d’Fhian-
na Fáil, an Páirtí Daonlathach agus
anois Fine Gael agus iar-Uachtarán
ar Pharlaimint na hEorpa Pat Cox
agus anois freisin, an t-iarTD agus
Feisire Eorpach, Avril Doyle. 

Beirt bhan agus beirt fhear
fhíorchumasacha a déarfá? Bheadh
lán-cheart agat ach tá níos mó ná an
méid a léann tú nó a chloiseann tú
ag obair anseo. Tá nimh ann. 

Tagann dán an fhile William Con-
greve chun cuimhne; scrígh sé na
focail seo a leanas ins “The Mourn-
ing Bride” in 1697: 

“The base Injustice thou hast done
my Love:

Yes, thou shalt know, spite of thy
past Distress,

And all those Ills which thou so
long hast mourn'd;

Heav'n has no Rage, like Love to
Hatred turn'd,

Nor Hell a Fury, like a Woman
scorn'd.”

Is í Doyle an bhríd-óg sa chás seo
agus tá sí diongbháilte nach
mbuafaidh Mairead McGuinness an
t-ainmniúchán. Tá droch-fhuil agus
naimhdeas eatarthu ón am gur
sheas McGuinness don suíochán
Eorpach in 2004 in aghaidh thoil
Doyle. Toghadh iad beirt ach níor
chneasaigh na gonta sin riamh. 

Seacht mbliana níos déanaí agus
tá díoltas ar intinn Doyle, vóta
McGuinness a mhaolú agus deimh-
niú nach bhfaighidh sí an t-ainm-
niúchán. 

Níor cheart go mbeadh bainisteoirí CLG páirteach sa díospóireacht le RTÉ faoi 
thráchtaire a fháil mar chomharba ar Mhicheál Ó Muircheartaigh: Lucht Léite Gaelscéal
CHUIR muid an cheist oraibh an tseachtain seo
chuaigh thart : Ar cheart go mbeadh bainisteoirí
CLG páirteach sa díospóireacht le RTÉ faoi
thráchtaire a fháil mar chomharba ar Mhicheál
Ó Muircheartaigh? 

D’fhreagair an tromlach agaibh, ach ba ar
éigean é, 54.8%, nár cheart go mbeadh na bain-
isteoirí contae ag plé le RTÉ faoin scéal seo. 

Mar a dúirt Richie Ó hEadhra linn ar Twitter,
“Ba chóir má bhíonn cead ag RTÉ láimh a bheith
acu na bainisteoirí a roghnú. Sílim féin go raibh
seasamh Harte etc seafóideach!”

Ar an lámh eile de, bhí mionlach suntasach
agaibh, 35.5%, den tuairim gur cheart do na
bainisteoirí seasamh a ghlacadh ar an cheist seo.  

D’fhreagair 9.7% agaibh nach raibh a fhios
agaibh

Ceist na Seachtaine seo:
Ar cheart do na meáin Ghaeilge
díriú isteach ar ...
l Scéalta Gaeilge agus Gaeltach-
ta thar aon rud eile.
l Scéalta náisiúnta in Éirinn ach
ní scéalta Gaeilge go háirithe.  
l Iarracht a dhéanamh chun
gach réimse a chlúdach, cosúil
leis na meáin Bhéarla, scéalta
idirnáisiúnta san áireamh.
l Níl a fhios agam.

Tá sé fógartha ag Largo Foods, ceann de na príomh déantúsóirí agus dáileoirí smailc-bhia in Éirinn, go mbeidh breis
infheistíocht de €2.6 milliún a dhéanamh san áis déantúsaíochta atá ag an chomhlacht ar Pháirc Ghnó Ghaoth Dob-
hair i gCo. Dhún na nGall. Ó chlé: Seán Ó Labhraí, Príomhfheidhmeannach Gníomhach, Údarás na Gaeltachta; Liam
Ó Cuinneagáin, Cathaoirleach, Údarás na Gaeltachta; An tAire Stáit do Ghnóthaí Gaeltachta, Donnchadh Mac
Fhionnlaoich T.D  agus Ray Coyle, Príomhfheidhmeannach, Largo Foods. [PIC : CLIVE WASSON]

TEICNEOLAÍOCHT & GNÓ

Athrú ollmhór ag teacht
ar bhunchruth an idirlín 
Diarmuid Ó Muirgheasa

TAMAILLÍN ó shin, agus is
deacair a rá cathain go
díreach, ídíodh go hiom-
lán stoc seoltaí IP nua.
Bhí scéalta ann mar

gheall air ar feadh lae nó dhó, ach
níorbh fhada go ndearna muid ar fad
dearmad mar gheall air. 
Más scéal fiúntach a bhí ann, cén
fáth nach bhfuil deireadh tagtha leis
an idirlíon?
Tá míniú amháin réasúnta simplí:
nuair a deir daoine go bhfuil na seol-
ta imithe, tá siad ag insint bréag. 
Má tá sé sin ró-láidir duit, ar a laghad
is féidir rá go bhfuil roinnt de na
tuairiscí údaí rud beag míchruinn. 
Cé go bhfuil na seolta uilig dáilte,
dáileadh ag comhlachtaí teileachu-
marsáide iad agus tá stoc mór seoltaí
fágtha ag na comhlachtaí sin. 
Cad go díreach a chiallaíonn sé seo ar
fad? 
Tá teorainn leis an méid ríomhairí ar
féidir bheith ar líne ag am amháin.
Ós rud é go bhfuil seoladh ag teastáil
ó gach ceann, tagann an teorainn ón
líon seoltaí atá ann. 
Mar sin de, tá fadhbanna á gcruthú
anois do thíortha atá ag forbairt agus
atá ag lorg seoltaí do na ríomhairí
nua uilig atá acu. 
Cé go bhfuil neart seoltaí breise ag
comhlachtaí agus ollscoileanna sa
chéad domhan, tá luach leis sin agus
go minic bíonn sé iontach deacair na
seoltaí sa bhreis sin a dháileadh ar
dhaoine eile ar aon nós. 
Dúinne sa chéad domhan ní rud mór

é seo, ach dóibh siúd sa tríú domhan
atá ag lorg naisc leis an ngréasán, is
fadhb dháiríre í.
Tá deisiúcháin ag teacht, dar ndóigh,
i bhfoirm ‘IPv6’. In áit an ceithre
bhilliún seoladh atá ann anois, beidh
2^128, nó 2x2x2... 128 ann. 
Don ghnáthdhuine nach n-
úsáideann nodaireacht
theicneolaíochta go
rialta, agus fiú
dóibh siúd a
úsáideann, is
deacair
uimhir dá
leithéid a
shamhlú. 
Chun é a
chur i
gcomhthéacs,
beidh anois neart
seoltaí ann le go
mbeadh

600,000,000,000,000,000,000,000
(nó 6-le-23-náid-ina-dhiaidh) seo-
ladh ann do gach uile méadar cear-
naithe de dhromchla an domhain. 
Má tá sé deacair figiúr mar sin a
shamhlú, tá sé níos deacra fós samh-
lú go dtiocfaidh deireadh leis an stór
riamh.
An nuacht is déanaí air seo ar fad ná
go ndearnadh oll-tástáil ar an teicne-
olaíocht ar 8 Meitheamh, nuair ar
bhain os cionn 1,000 suíomh
mórthimpeall na cruinne úsáid as an
teicneolaíocht. 
Ar thug tú faoi ndeara? 
Mise ach oiread. 
Más féidir brath ar thorthaí na

tástála seo, níl cúis bhuartha ann do
dhuine ar bith. Feicfear IPv6 in úsáid
go forleathan laistigh de chúpla bli-
ain.
Scéal mór eile mar gheall ar an
idirlíon, agus ceann a thabharfaimid

uilig faoi ndeara réasúnta luath, ná
go bhfuil ICANN (Internet Cor-

poration for Assigned
Names and Numbers)

ag labhairt ar pho-
lasaí nua mar

gheall ar
fhearainn
bharrleib-
héil (Top
Level
Domains). 

Is nuacht
mhór í seo,

agus feicfear
an-chuid cainte

air idir seo agus seo-
ladh na seoltaí sin. Mar sin

féin, níl mórán de chomhaontú ann
idir iriseoirí mar gheall ar cén fáth,
go díreach, ar nuacht mhór í.
Faoi láthair níl ann ach 22 fearann
barrleibhéil cineálach (sin iad
‘Generic Top Level Domains’) – lei-
théidí .com, .org agus .net, mar
shampla. Ar a bharr sin tá 250 nó
mar sin ar leibhéal tíre – sin iad .ie,
.co.uk srl. 
I gcruinnithe i Singeapór ag tús na
seachtaine seo bhí caint ar pholasaí
chun fearainn barrleibhéil a oscailt
suas, agus a bhronnadh ar aon duine
ar féidir íoc astu.
Is deis í do chomhlachtaí breis
smachta a fháil ar a suímh, nó sin a

deirtear linn, ach tá mórán le rá faoi
nach bhfuil chomh dearfach. 
An chéad rud ná an costas. An
praghas atá luaite go dtí seo ná
$185,000, agus is léir uaidh sin gur
comhlachtaí móra (agus b’fhéidir
rialtais) amháin a bhainfidh leas as
seo.
Don ghnáthúsáideoir, feicfimid
suíomhanna ar nós “ipod.apple” in
áit apple.com/ipod. Deir daoine
áirithe gur rud mór é, daoine eile
nach fiú trácht air. Rud amháin atá
cinnte ná go bhfuil grúpa mór ag
bailiú agus iad ag iarraidh greim a
fháil ar chuid den talamh nua seo.
Pé rud faoi ainm-bhrandaí, tá ceist
níos mó arís maidir le fearainn bhar-
rleibhéil chineálacha nua (sin iad
.com, .net srl). Lasmuigh den triúir
sin, an féidir leat ceann ar bith eile a
ainmniú? .biz, b’fhéidir? .int? .pro? 
Áit amháin a bhfuil luach dáiríre leis
seo ar fad, b’fhéidir, ná do
chathracha. Tá Nua Eabharc agus
Londain cheana féin ag labhairt ar
.nyc agus .london a chlárú, rud a
ligfeadh do ghnóthaí sna cathracha
sin suíomhanna ar nós food.nyc, nó
museums.london a chlárú. 
Ar lámh amháin, is deacair rá go cin-
nte go gcuideoidh sé seo le rud ar
bith. 
Ar an lámh eile, ní féidir go ndéan-
faidh sé dochar ar bith.
Rud ar féidir a rá go cinnte ná gur
athrú ollmhór é seo ar bhunchruth
an idirlín, athrú den sórt nach bhfe-
ictear go minic ar chor ar bith.Ná
déan dearmad, chuala tú anseo ar
dtús é.

Na milliúin ag tabhairt droma le Facebook
Seosamh Ó Riain

TÁ fianaise ag teacht chun cinn nach
bhfuil Facebook chomh coitianta
agus a bhí sna margaí bunaidh, cé go
bhfuil dul chun cinn fós á dhéanamh
acu sna tíortha i mbéal forbartha. 

Is sna Stáit Aontaithe a bhí an titim
is géire ar líon úsáideoirí Facebook,
dar le Inside Facebook , áit ar thug
ionann agus 5.8 milliún duine a
ndroim le Facebook an mhí seo caite. 

Rinne 1.52 milliún úsáideoir nó 8%
de dhaonra Cheanada amhlaidh
chomh maith agus chuir breis agus

100,000 duine deireadh lena gcuntas
líonraithe shóisialta sa Bhreatain, san
Iorua agus sa Rúis faoi seach. De réir
staitisticí de chuid Inside Facebook,
bhí fás líon na n-úsáideoirí níos ísle ná
mar is gnách i mí Aibreáin agus mí na
Bealtaine. Le 12 mhí anuas, is faoi 20
milliún cuntas nua in aghaidh na
míosa a tháinig fás ar Facebook, ach
laghdaíodh ar an bhfigiúr sin go 13.9
milliún i mí Aibreáin, agus i mí na
Bealtaine thit sé níos faide siar go 11.8
milliún.

Ar ndóigh, is fada an bóthar nach
mbíonn casadh ann, agus bhí rátaí

fáis thar cuimse ag Facebook i
dtíortha eile le dhá mhí anuas. Fuair
siad cúiteamh ar a gcuid caillteanas
sna margaí traidisiúnta (fearacht na
Stát Aontaithe, na Breataine) trí
leathnú isteach i dtíortha móra eile.
Chuir an láithreán líonraithe shóisial-
ta, mar shampla, fáilte is fiche roimh
fhigiúirí fáis de 10% i mí an Mhei-
thimh san India, 7.6% i Meicsiceo
agus 7% sa Téalainn. Tháinig sé sin
sna sála ar fhás de 10% sa Bhrasaíl i
mí na Bealtaine, tír ina bhfuil bonn
custaiméirí acu anois de 19 milliún
duine, gan trácht ar fhorbairtí dear-

facha sa Tuirc, ina bhfuil tuilleadh
agus 29 milliún custaiméir acu, agus
ar an 37.9 milliún úsáideoir Facebook
san Indinéis – an dara tír is mó ó
thaobh líon úsáideoirí Facebook de i
ndiaidh na Stát Aontaithe.  In ain-
neoin na ndeacrachtaí sna Stáit Aon-
taithe agus sna tíortha eile thuaslu-
aite, mheall Facebook 11.8 milliún
custaiméir nua ar fud an domhain an
mhí seo caite, rud a fhágann go bhfuil
bonn custaiméirí domhanda de 687
milliún duine acu. 

B’áil le Mark Zuckerberg,
bunaitheoir agus príomhoifigeach fei-

dhmeannach (CEO) Facebook, líon na
n-úsáideoirí a ardú go 1 billiún amach
anseo. Le géarú a chur ar na geasa
chun na críche sin, caithfidh Face-
book tabhairt faoi mhargadh mór
millteach na Síne. Beidh sé sin deacair
agus casta, mar a léirigh cás Google go
rímhaith sa tír sin. Tá an-smacht ag na
húdaráis ar an margadh Síneach, agus
bí cinnte de go bhfuil súil ghéar acu ar
na tarluithe sa réabhlóid Arabach go
nuige seo,  agus an bealach ar
baineadh úsáid as gréasáin shóisialta
chun roth na réabhlóide a rolladh i
riochtaí na n-uathlathaithe.

Cad go díreach a
chiallaíonn sé seo ar fad?
Tá teorainn leis an méid
ríomhairí ar féidir bheith
ar líne ag am amháin.
Ós rud é go bhfuil seoladh
ag teastáil ó gach ceann,
tagann an teorainn ón
líon seoltaí atá ann. 

FOLÚNTAIS / CÚRSAÍ
MIONFHÓGRAÍ

Teil: 091/595492         Ríomhphost eolas@europus.ie

Ardchúrsa Oiliúna in Aistriúchán
Cáipéisí Dlí agus Cáipéisí Stáit eile

Europus/GMIT i gcomhar leis an 
Roinn Gnóthaí Pobail, Comhionannais agus Gaeltachta

De bharr an méid éilimh a bhí ar an gcúrsa seo blianta eile
reáchtálfaidh Europus/GMIT, faoi urraíocht na Roinne Gnóthaí
Pobail, Comhionannais agus Gaeltachta, dianchúrsa oiliúna
lánaimseartha eile ar aistriúchán cáipéisí dlí agus cáipéisí stáit
eile  i dTír an Fhia i gConamara i mí Lúnasa  agus Meán Fómhair
2011. Glacfar le céimithe a mbeidh caighdeán ard acu i nGaeilge
agus i mBéarla. Fáilteofar roimh iarratais ó dhaoine a bhfuil
cáilíochtaí sa dlí acu. Déanfaidh iarrthóirí agallamh agus scrúdú
scríofa sula nglacfar leo ar an gcúrsa. Ní bheidh aon táille ar an
gcúrsa. Ní ghlacfar ach le líon teoranta daoine ar an gcúrsa.

Seol iarratas mar aon le CV chuig :-

EUROPUS
An Comhlacht Teanga
An Cheathrú Rua
Co na Gaillimhe

roimh Dé Céadaoin an 22 Iúil 2011

Scoláireachtaí
€500 

Áras Uí Thuama
2011/2012

Ionad Cónaithe Gaeilge
Gaeltacht UCC
Irish Language 

Residential Centre

Ar oscailt do mhic 
léinn na hArdteiste

Places still available for
Leaving Cert Students

Eolas/Apply now:
Oifig na Gaeilge 
Labhartha G02 ,
Áras Uí Rathaille, UCC

Teil : 021 – 4902314
Facs : 021 – 4903329

Ríomhphost :
g.labh@ucc.ie
http : www.ucc.ie/ucc/igl

€ €

€ €

An  bhfuil folúntas agat?
Tóg fógra le  Gaelscéal, 

lascaine le  fáil ar  leathanach  folúntais

Déan teagmháil le 
Patricia  ag  086–0234251 

nó   fograi@gaelsceal.ie

FIONTAR
Clár Aimhirgín – Sruth Taighde

Comhaltachtaí Taighde PhD (2011–14)
Tá líon teoranta comhaltachtaí lánaimseartha taighde á dtairiscint ag FIONTAR i réimse na téarmeolaíochta agus
na foclóireachta Gaeilge. Beidh na comhaltaí taighde ag obair go dlúth le meitheal na dtionscadal taighde atá á
bhforbairt ag Fiontar: www.focal.ie, www.logainm.ie, www.ainm.ie, na téarmaí Gaeilge ar www.iate.europa.eu
agus acmhainní téarmaí dlí atá á dtiomsú as foinsí éagsúla.

Is fiú €16,000 sa bhliain na comhaltachtaí seo. Íocfaidh Fiontar na táillí clárúcháin freisin.

Tréimhse bliana a bheidh luaite leis an gcomhaltacht a chéaduair. Féadfar cur isteach ar athnuachan go ceann dhá
bhliain eile ach an próiseas deimhnithe ar an gclár PhD a bheith curtha i gcrích go sásúil i mbliain 1.

Riachtanais
Bunchéim onóracha sa Nua-Ghaeilge (2:1 ar a laghad) móide céim mháistreachta i réimse cuí.

Próiseas Iarratais
Spriocdháta: 16 Lúnasa 2011.

Ní mór d’iarrthóirí coinne a eagrú le Fiontar chun breis eolais a fháil agus iarratas a phlé sula gcuirfear le chéile é.
An Dr Caoilfhionn Nic Pháidín, 

Fiontar, Ollscoil Chathair Bhaile Átha Cliath, Glas Naíon, Baile Átha Cliath 9.
Fón: +353 (0)1 700 5173    /    R-phost: caoilfhionn.nicphaidin@dcu.ie

GNÉ-ALT

Ruairí Mac Easmainn:
Aingeal nó / agus Diabhal?
Tomás Mac Síomóin

CÉARD a thug ar Mario
Vargas Llosa, scríbhneoir
Peiriúch a ghnóthaigh an
duais Nobel anuraidh
úrscéal faoi Ruairí Mac

Easmainn  a chur ar an tsnámh sa
mbliain chéanna? Tá an leabhar seo,
El sueño del celta (Aisling an
Cheiltigh) (Alfaguara, Maidrid, 2010)
aitheanta cheana féin mar éacht
liteartha i ndomhan na Spáinnise.

Mionchur síos atá ann —bunaithe
ar thaighde an údair— ar shaol Mhic
Easmainn, ó rugadh é do chlann
aontachtóirí i gCuas an Ghainimh,
Baile Átha Cliath in 1864 go dtí  gur
crochadh é i bpríosún Pentonville i
Londain ar an 3ú Lúnasa 1916. An
choir a thuill an róipín caol cnáibe:
tréas in aghaidh na Breataine.
Athchruthú
samhalta ar
chuimhní

is ar mhairbhní Mhic Easmainn sa
bpríosún dó agus é ag fanacht leis an
mbás, ar a chomhráití lena bhairdéir,
is séiplínigh Éireannacha Pen-
tonville is ea cnámh droma an
tsaothair seo. 

Trí  shúile an Easmannaigh
blaiseann muid suaimhneas a óige i
gContae Aontroma is a sheal i
gcomhlacht muirthráchtála i
Learpholl Shasana sular chloígh sé le
seirbhís taidhleoireachta na
Breataine. Thug a sheasamh mar
chonsal deis dó fianaise a bhailiú
faoin dúshaothrú neamhthró-
caireach ar dhúchasaigh a bhí ar siúl
i gCongó na Beilge agus in abhantra-
ch an Amasóin. As an obair chon-
túirteach cheannródaíoch seo, d'eas-
cair dhá thuarascáil mhionsonraithe
a bhain geit as an bpobal i dtíortha
na gcoilínithe.  Thuill a chuid oibre i
bPeiriú, inar léirigh sé fulaingt mhíd-
haonna na mbundúchasach
Putomayo a bhí faoi chuing an Peru-
vian Amazon Company, comhlacht
cláraithe i Londain,  ridireacht don
Easmainneach sa mbliain 1911.

An ghné seo de shaothar Mhic
Easmainn a tharraing aird Mario Var-
gas Llosa air. Óir, le linn do

dheachtóireacht Fujimori-Mon-
tesinos 1990-2000 i bPeiriú,

tháinig sé féin faoi ionsaí
Ardeaspag Lima, an

Cairdinéal Cipriani, ball de
Opus Dei agus crann taca na
deachtóireachta. An
phoiblíocht a thug Vargas
Llosa d’fheachtas fuilteach a

thionscain Fujimori lena
gcumas giniúna a bhaint de

300,000 bundúchasach Amasó-
nach a tharraing fraoch an

chairdinéil.     
D'athraigh an Congó saol Mhic

Easmainn.  I litir a chuir sé chuig a
chol ceathrair, Gertrude, ón

dtír úd in 1903, deir sé:
“Beidh tú a chea-

padh go bhfuil mé
as mo mheab-

hair, ach thug
an chuairt seo
ar chroí an
Chongó orm
theacht ar mo
thír féin, ar a
stádas a
thuiscint, ar a
bhfuil i ndán
di... San dufair
seo, ní
hamháin gur

tháinig mé ar ghnúis fhírinneach
Leopold II (Rí na Beilge). Is ansin a
tháinig mé orm féin mar atá mé le
fírinne: Gael dochloíte...”  Agus an
coilíneachas amh á bhlaiseadh aige
san Afraic, thuig sé go mba thoradh é
a náisiún ceansaithe féin, Éire, ar
choilíneachas Shasana. D'fhás rún
daingean in a chroí a dhícheall a
dhéanamh ceangal na hÉireann le
Sasana a bhriseadh.    

Tugann Vargas Llosa suntas do
thiomantas Mhic Easmainn don
Ghaeilge agus don Ghaeltacht mar
chuid riachtanach den atógáil
náisiúnta. I gcomhrá lena shean-
chara, an staraí, Alice Stopford
Green, i bPríosún Pentonville, cuire-
ann an t-úrscéalaí na focla seo ina
bhéal:  “Ceann de na cúiseanna ar
mhaith liom go maolófaí pionós an
bháis ná... go sáfaidh mé mé féin i
bhfoghlaim na teanga agus geal-
laimse duit gur as Gaeilge a
labhróidh mé leat sa bpríosún seo
amach anseo.”(69)  Chuaigh  a
chuairt ar Chonamara i mBealtaine
agus Meitheamh na bliana 1913 go
mór i bhfeidhm air.  Bhí an fiabhras
ballach ag réabadh leis ag an am is
gan  freastal leighis á dhéanamh ar
na hothair. Ghoill seo chomh mór sin
air gur scríobh sé alt don Irish Inde-
pendent faoin teideal “The Irish
Putomayo”.  Níor lig sé maidí le
sruth.  Chruthaigh sé ciste cabhrach
arbh é a chuid airgid féin a thionsc-
nain é. Ghríosaigh sé dochtúirí agus
banaltraí le gabháil go Conamara le
go ndéanfaidís an obair nach raibh á
déanamh ag an gcóras oifigiúil
sláinte. Rinne Mac Easmainn féin trí
thuras ar Chonamara le héadaí,
cógaisí agus bia a dháileadh  ar
theaglaigh a bhí ina gcall. Anuas air
sin, chuir sé coiste le chéile le clinicí
leighis agus bunscoileanna a chur ar
fáil do mhuintir Chonamara. 

Nuair a scar sé le seirbhís
taidhleoireachta na Breataine, ar
chúiseanna sláinte, i samhradh na
bliana 1913, chaith sé a chuid ama
uilig le cúis na hÉireann. Chabhraigh
sé le hEoin Mac Néill Óglaigh na
hÉireann a bhunú agus le heagrú
iompórtáil na ngunnaí trí Bhinn
Éadair mí Iúil 1914. Ina dhiaidh sin
shaothraigh sé ar son Ghluaiseacht
na Poblachta sna Stáit Aontaithe
agus sa nGearmáin. Chuir bád faoi
thoinn Gearmánach, U19, i dtír é ar
Thrá Bhanna, Co. Chiarraí trí la
roimh Éirí na Cásca 1916. Gabhadh é,
tógadh é go Túr Londan agus dao-

radh chun báis é as tréas in aghaidh
na Breataine.

Síleann Vargas Llosa gur homaigh-
néasaí faoi choim a bhí san Easmain-
neach, ach gur chuir sé a chlaonadh
in iúl go samhalta sna “dialanna
dubha” conspóideacha úd. Dar leis—
“agus mé ag tuairimíocht mar
úrscéalaí... scríobh sé nithe áirithe
toisc go raibh fonn air tabhairt fúthu
ach nach raibh sé ann sin a
dhéanamh.” Sin a deir sé san Iarfho-
cal a chuir sé leis an úrscéal féin.
Ach, dá mbeadh an léitheoir taobh le
téacs El sueño del celta  le theacht ar
Ruairí Mac Easmainn, thuigfeadh sé
uaidh gur homaighnéasaí
gníomhach go maith ba ea an fear
céanna. Thóg an “ceadúnas fileata”
tús áite ar bhreithiúnas meáite an
úrscéalaí seo, is cosúil.

Ní shíleann Vargas Llosa, áfach, go
mbaineann amhras den chineál seo
d’éachtaí Ruairí Mhic Easmainn.
“Ach, de réir a chéile táthar ag
glacadh leis mar a bhí sé: ceann de
na trodairí frithchoilíneacha agus de
na cosantóirí cearta daonna is
bundúchasacha ba mhó dá
thréimhse chomh maith le bheith
ina throdaire a rinne íobairtí ar son
shaoirse na hÉireann. De réir a
chéile, tá a chomh-Éireannaigh ag
teacht ar an tuiscint nach neach teibí
é an laoch ná an mairtíreach, ná gal-
lán foirfeachta ach an oiread, ach
neach daonna,  déanta de
chodarsnachtaí is de chon-
trárthachtaí, de laigí is de bhuanna...
is meascán d'aingil is de dhiabhail a
phearsantacht nach féidir iad a
scaradh ó chéile.” Mario Vargas Llosa

Rodger Casement

Tá ceann de na féilte ceoil 
is clúití ar domhan faoi lán 
seoil i láthair na huaire le 

beagnach 175,000 ragairneálaí 
ag damhsa sa chlabar i Somerset 
Shasana.

Agus leithéidí U2, Coldplay 
agus Beyonce ar an phríomhardán, 
mar aon le costas €220 ar gach 
ticéad - a díoladh amach taobh 
istigh de cheithre uair a chloig 
dála an scéil – níl an chuma 
ar Glastonbury gur lárionad 
easaontas polaitiúil é a thuilleadh 
ná go bhfuil na sluaite atá i láthair 
ag cóisireacht in éadan an status 
quo.

Dar le bunaitheoir na féile, 
Michael Eavis, áfach go mbeidh 
tionchar ag na ciorruithe atá á 
ndéanamh ag rialtas na Breataine, 
agus ag rialtais eile ar fud na 
hEorpa, ar mheon dhaoine óga 
an lae inniu, go n-imeoidh a 
bpatuaire agus go léireoidh siad a 
míshásacht ag féilte ceoil amach 
anseo.

“Sílim go n-éireoidh 
Glastonbury níos polaitiúla arís,” 
arsa Eavis, a chuir tús leis an fhéile 
ar a fheirm féin in 1970.

“Ba chineál ardáin muid i 
gcónaí le haghaidh daoine a bhí 
ag iarraidh a nglór a ardú faoi 
dhroch-chuinsí an domhain. 
Cuireann an ghéarchéim seo, agus 
na rudaí a bhaineann leis, fearg 
ar an phobal, gríosaíonn sé chun 
gnímh iad, agus is é sin an treo a 
bhfuil muid ag dul arís.”

Dar leis gurb í an pholaitíocht 
anam Glastonbury agus gurb í sin 
a thugann cúis nó cuspóir ar leith 
don féile.

“Cuirim an-tábhacht sna 
luachanna seo agus le déanaí bhí 
díomá orm go raibh siad ag dul in 
éag. Tá luach maith ar na ticéidí 
ach níl sé ar a n-acmhainn ag gach 
duine iad a cheannach.

“Is fuath liom é a admháil ach 
bhí an faobhar polaitiúil a bhí ag 
an fhéile tráth ag laghdú le tamall 
anuas. Is í an phríomhchúis a 
dtagann daoine anseo anois ná le 
sult a bhaint as ach is dóigh liom 
go bhfeicfear cúiseanna eile san 
am amach romhainn.”

Beidh léiriú éigin ar 
athpholaitiú na féile le feiceáil 
ag Glastonbury i mbliana nuair 
a eagróidh an grúpa Art Uncut 
léirsiú i gcoinne U2 agus iad ar an 
ardán mór anocht, Dé hAoine 24.

Is ealaíontóirí agus ceoltóirí 

iad Art Uncut a bhfuil baint acu 
leis an fheachtas UK Uncut agus 
a leagann béim ar sheachaint 
cánach agus ar chiorruithe do 
sheirbhísí pobail.

Sa bhliain 2006 d’aistrigh U2 
a ndualgas cánach ó Éirinn go 
dtí an Ísiltír ionas nach mbeadh 
orthu an oiread cánach a íoc, 
rud a chiallaíonn go bhfuil an 
t-ilmhilliúnaí Bono agus a chairde 
ag séanadh airgid agus acmhainní 
ar a dtír dhúchais agus ag teacht 
salach ar a bhfeachtais féin chun 
bun ceart a chur faoi fhorbairt 
i dtíortha éagsúla ar fud an 
domhain.

Reáchtálfar aicsin éagsúla darb 
ainm ‘Bono Pay Up!’ le linn na 
ceolchoirme ach deir Art Uncut 
nach gcuirfear isteach ar an gig 
féin.

“Bhog saibhreas ollmhór 
suas an dréimire, ar shiúl ó na 
gnáthdhaoine, de bharr iompar na 
mbanc agus na mboc mór a raibh 
an t-airgead acu ach tá freagra 
moillithe anois á thabhairt air 
sin ag an phobal,” arsa ball de Art 

Uncut.
“De réir mar a thosaíonn an 

rialtas ag gearradh siar, feicfidh 
muid glúin úrnua á polaitiú agus 
taispeánfar sin ag na féilte ceoil.”

Tá láithreacht ag grúpaí 
feachtasaíochta eile ag an fhéile, 
False Economy agus Climate 
Camp ina measc, agus leanann 
Glastonbury leis an traidisiún 
gan urraitheoirí corparáideacha a 
ligean isteach sa suíomh – is iad 
bratacha Greenpeace, Water Aid 
agus Oxfam amháin a bhíonn ar 
foluain ó na hardáin.

Bhí polaitíocht ghlas i gcónaí 
gar do bharr liosta imeachtaí 
Glastonbury agus beidh Tony 
Benn, Caroline Lucas, War 
on Want, agus grúpaí frith-
núicléacha le cloisteáil sa ‘Pháirc 
Ghlas’ go dtí an Domhnach.

Aontaíonn Liz Elliott, 
comhordaitheoir imeachtaí 
timpeallachta, le hEavis sa chiall 
is go gcreideann sise chomh 
maith go bhfuil gné áirithe den 
fheachtasaíocht ag teacht ar ais.

“Cuireadh díomá orm mar 

gheall ar an phatuaire a bhí ann 
le linn na 1990í ach is cinnte go 
bhfuil muid ag imeacht as sin 
anois,” ar sí.

“Tá daoine níos toilteanaí 
seasamh suas agus a gcás a chur 
chun cinn. Tá glúin nua ann a 
bhfuil eolas acu faoi athrú aeráide 
mar shampla agus tá na fíricí acu.

“Tá Glastonbury ag éirí níos 
polaitiúla de réir mar atá an 
domhan ag éirí níos polaitiúla.”

Is fada Glastonbury na linne 
seo ó mheon na hipithe agus 
gluaiseacht CND (Feachtas ar son 
Dí-armála Núicléiche) a spreag an 
fhéile cheoil ar dtús báire 41 bliain 
ó shin agus tá siad ann a déarfadh 
go bhfuil féilte den sórt seo ag 
éirí níos scothroghnaí seachas 
bheith ag brú chun tosaigh 
smaointeoireacht nua pholaitiúil.

Ag an am céanna, thaispeáin 
na hagóidí a rinne mic léinn i 
Londain ag deireadh na bliana seo 
caite go bhfuil feasacht áirithe á 
cothú faoi mhórcheisteanna an lae 
agus gach seans go léireofar sin 
níos soiléire ag féilte óige san am 

atá le teacht.
Ní mór an cheist a chur, mar 

sin, an bhfeicfidh muid féin 
polaitiú na ndaoine óga, agus na 
bhféilte ceoil dá bharr, ar an taobh 
seo de Mhuir Éireann?

Reáchtáil Shell Chun Sáile 
cóisir a raibh teachtaireacht láidir 
aige ag tús mhí an Mheithimh 
nuair a bhailigh daoine le chéile 
i Maigh Eo le haghaidh an Party 
Against The Pipe agus ar ndóigh 
bíonn imeachtaí agus gigeanna 
neamhspleácha ar siúl go minic 
i ngach cearn den tír ar son 
cúiseanna éagsúla, ón Ghaeilge go 
dtí an Phalaistín.

Ó thaobh na mórfhéilte ceoil 
áfach, is beag cúis atá nasctha 
leo agus téann formhór a lucht 
freastail ar mhaithe leis an spraoi, 
mar atá de cheart acu!

Bíonn gné dhíospóireachta 
agus chainte ag baint le leithéidí 
Electric Picnic, a bheas ar siúl 
i gContae Laoise i mí Mheán 
Fómhair, ach díríonn Oxegen - an 
fhéile is mó sa tír a chosnaíonn 
€100 in aghaidh an lae - ar cheol 
tráchtála amháin agus, cé go 
mbeidh sé ar siúl i gceann coicíse, 
ní léir go bhfuil aon agóid ar nós 
Art Uncut beartaithe dó go fóill.

Shílfeá go mb’fhéidir go 
ndéanfaí ráiteas éigin faoi staid 
reatha na tíre ag féilte ceoil an 
tsamhraidh seo ach gach seans go 
mbeidh dúil ró-mhór ag daoine sa 
ragairne.

Má tá aon Ghael amuigh ansin 
mar sin atá ag dul chuig na féilte 
agus suim acu ina n-athpholaitiú, 
beidh oraibh tús a chur leis an nós 
sibh féin...

cúis na féile Amharcann 
Tomaí Ó 
Conghaile ar ról 
na polaitíochta 
i mórfhéile 
Glastonbury 
agus fiafraíonn 
sé an ndéanfar 
aon ráiteas 
polaitiúil ag 
féile ar bith 
in Éirinn an 
samhradh seo?

Ealaíontóirí Thaobh an Bhogaigh
ag seasamh in éadan Dhoire mar
Chathair Chultúir 2013

Treasa Bhreathnach 

TÁ sé i gceist ag Ealaíontóirí
Thaobh an Bhogaigh i
nDoire agóidíocht a
dhéanamh i gcoinne
Dhoire mar Chathair

Chultúir 2013.  
Deir Tom Kelly, duine de thriúr

Ealaíontóirí Thaobh an Bhogaigh,
“Tá sé i gceist againn a bheith mar
rogha mhalartach ar Dhoire mar
Chathair Chultúir 2013.  Níl muid ag
tacú leis. Bhí mise bainteach leis an
Chathair Chultúir nuair a bhí sé i
Learpholl agus i nGlaschú agus is é lár
na gcathracha sin amháin a bhain
leas as an teideal ‘Cathair Chultúir’.  

I gcás Dhoire, dúradh linn go raibh
sé i gceist acu tosú le himeachtaí sna
ceantair imeallacha sa chathair sa
chaoi go mbeadh leas á bhaint ag an
chathair uile as, agus a mbealach a
dhéanamh isteach go dtí an chathair.
Níl aon fhianaise de seo feicthe
againn le bliain anuas.  Tá na coistí
bainistíochta ceannann céanna feic-
the againn agus a bhíonn i gcónaí i
mbun eagrúcháin do Chathracha
Cultúir agus níl aon tagairt in aon
chor déanta d’Ealaíontóirí Thaobh an
Bhogaigh.”  

Is iad na deartháireacha Tom agus
William Kelly agus Kevin Hasson
Ealaíontóirí Thaobh an Bhogaigh
agus is iad a rinne an 12
mhúrmhaisiú (mural) bunaithe ar na
trioblóidí agus Domhnach na Fola i
dTaobh an Bhogaigh in 1994.  Deir
siad nach bhfuil tacaíocht ar bith acu
ón gComhairle Cathrach ná ón
mbord turasóireachta.  Fuaireadar
deontas de £60,000 6 bliana ó shin
chun  obair athchóirithe agus
deisiúcháin a dhéanamh ar na
múrmhaisithe. Deir Tom Kelly, “Bhí
orainn scafalra a fháil don 12
mhúrmhaisiú, péint agus vearnais a
cheannach, mar sin caitheadh gach
uile phingin de air sin.  Is oibrithe
deonacha muid agus ba é sin an
chaoi ar oibrigh muid i gcónaí.  An
fáth gur thug an Chomhairle an t-
airgead sin dúinn mar go dtuigeann
siad cé chomh tarraingteach atá
múrmhaisithe Thaobh an Bhogaigh
do thurasóirí, ní hamháin i dTaobh
an Bhogaigh féin ach sa chathair ina
hiomláine. 

D’íoc na daoine áitiúla ar na
múrmhaisithe ar dtús, ní an
Chomhairle Cathrach.  Tá 6 bliana
ann ó thug siad aon deontas dúinn

agus tá sé in am dóibh airgead a
chaitheamh ar na múrmhaisithe mar
go gcaithfear roinnt obair
athchóirithe a dhéanamh orthu.  Tá
siad i mbun droichead úr a thógáil sa
chathair a chosnóidh £13.5 milliún,
agus tá siad chun obair athnuachana
a dhéanamh ar an Ghildhalla agus tá
a fhios againn go gcosnóidh an
scafalra amháin air sin £3,000 in
aghaidh na seachtaine. Bíonn
airgead á chaitheamh i gcónaí ar
bhallaí na cathrach agus tá siad ion-
tach tábhachtach sa stair s’againn,
ach tá na ballaí i dTaobh an Bhogaigh
chomh tábhachtach céanna mar go
léiríonn siad an stair is déanaí.”  

D’oscail an polaiteoir John Hume
The People’s Gallery in 2009, áit a
mbíonn triúr Ealaíontóirí Thaobh an
Bhogaigh lonnaithe agus tá siad ag
iarraidh é a choinneáil oscailte trí
fhlaithiúlacht an phobail agus
turasóirí a bhfuil suim acu ina gcuid
ealaíne.  Mar sin, an bhfuil aon dóchas
ann go ndéanfaidh an Chomhairle
Cathrach infheistíocht i dTaobh an
Bhogaigh nó in áiléar The People’s
Gallery?  

“Is iad na forchostais atá i gceist leis
an áiléar a choinneáil oscailte ná
£22,000 in aghaidh na bliana agus
muid ar fad ag obair ar feadh 60 uair
an chloig in aghaidh na seachtaine le
trí bliana anuas leis na costais sin a
íoc. Tá an Chomhairle Cathrach tar éis

£5,000 a ofráil dúinn mar dheontas i
mbliana ach caithfidh muid teacht
suas le £17,000 breise muid féin.”

Mar sin céard faoi Chomhairle
Ealaíon Thuaisceart Éireann? Nach
bhfuil neart roghanna maoinithe
leosan agus é d’aidhm acu an ealaín a

chur chun cinn ó thuaidh.  
“Tá stair 40 bliain againn ag cur iar-

ratas chuig an Chomhairle Ealaíon
mar ealaíontóirí aonaracha agus
téann muid siar 17 mbliana ag
déanamh iarratas mar ghrúpa
ealaíne.  Níor thug siad tacaíocht
dúinn riamh, mar ealaíontóirí
aonaracha nó mar ghrúpa ealaíne.
Níor thug siad cuairt ar an áiléar fiú
thar na blianta.  Ceapaim gur muidne
an t-aon ghrúpa ealaíne a bhfuil cei-
thre cinn de thaispeántas acu i dtrí
mhór-roinn faoi láthair, agus gan aon
tacaíocht maoinithe á tabhairt
dúinn.”

Mar sin, má tá Ealaíontóirí Thaobh
an Bhogaigh an oiread sin i gcruachás
airgid agus todhchaí an áiléir féin i
mbaol, cén fáth nach ndíolann siad a
saothar chun beagáinín airgid a
dhéanamh agus an saol a dhéanamh
níos éasca dóibh féin agus an tod-
hchaí a chinntiú?  “Tá an obair uile
bunaithe ar na trioblóidí a bhí anseo,
agus iad bunaithe ar phian agus
fulaingt na ndaoine seo.  Bheadh an
baol ann go mbeadh daoine ag
smaoineamh go raibh muid ag teacht
i dtír ar an phian sin agus níl muid
chun é sin a dhéanamh. 

Tá na mílte duine ag teacht chuig
an chathair seo gach bliain chun na
múrmhaisithe a fheiceáil agus ó tho-
saigh comhlachtaí na dturas treo-
raithe ag teacht go dtí na

múrmhaisithe níor tháinig aon
cheann acu go dtí ár n-áiléar.  Níl aon
deontas tugtha acu riamh i dtreo
obair athchóirithe na múrmhaisithe,
nó fiú i dtreo na bhfeachtas a tho-
saigh muid 6 mhí ó shin leis na
múrmhaisithe a shoilsiú. Tá obair
den sórt seo tosaithe ag na húdaráis
anseo agus iad ag iarraidh na hionaid
agus na taispeántais ealaíne sa
chathair a shoilsiú ach ní thagann na
múrmhaisithe faoin teideal seo, dar
leo.” 

Is féidir na múrmhaisithe seo ar fad
a fheiceáil taobh istigh de 20
nóiméad nó mar sin, agus iad ar fad
lonnaithe i gceantar iontach beag.  Cé
go raibh muintir na háite ag dul i
mbun a ngnó féin, is mór an méid
turasóirí a bhí ag siúl na mbóithre ag
breathnú ar na múrmhaisithe nuair a
thug mé féin cuairt orthu.  Bhí an
chuid is mó acu mar chuid de ghrúpaí
ar turas treoraithe agus is maith an
rud dóibh go raibh,  mar go raibh
ormsa cúpla ceist a chur le Taobh an
Bhogaigh a bhaint amach. 

Deir Tom, “Is é an trua é nach
bhfuil aon chomhartha ann go dtí
Taobh an Bhogaigh féin, ná bac leis
na múrmhaisithe.  Is é seo an dara
tarraingt turasóireachta is mó sa
chathair; tá sé náireach nach bhfuil
comhartha ann.  Tá na húdaráis féin
náirithe go bhfuil an oiread sin suime
idirnáisiúnta curtha sna
múrmhaisithe.  D’oibrigh muid leis
an phobal, chuaigh muid chuig
muintir gach duine a maraíodh nó a
dúnmharaíodh agus gan a gcead siúd
ní bheadh na múrmhaisithe ann.”

Tá aitheantas idirnáisiúnta bainte
amach ag Ealaíontóirí Thaobh an
Bhogaigh  de bharr a gcuid ealaíne.
Anuraidh bhuaigh na healaíontóirí
gradam Eorpach dá saothar, Joseph
Beuys / Demarco European Art Foun-
dation Artists of Achievement Fel-
lowship.  Rinne siad taispeántais ar
fud an domhain, i músaem béaloidis
Smithsonian agus ag an World Expo
sa tSín anuraidh mar shampla.  Sa
tSín bhí orthu urraíocht phríob-
háideach a fháil do dhá cheann dá
gcuid eitiltí ós rud é nach raibh na
Comhairlí Ealaíon, thuaidh ná theas,
ná Culture Ireland sásta urraíocht a
dhéanamh orthu.  

Déanfaidh 2013 comóradh ar 400
bliain ó phlandáil Uladh agus tá sé i
gceist ag Ealaíontóirí Thaobh an
Bhogaigh a gcuid agóidíochta a
bhunú ar 400 bliain de choilíneachas
na Breataine ar fud an domhain. “Tá
an choimhlint mar chuid dár stair
agus dár n-oidhreacht.  Mar gheall ar
an agóidíocht a bheas ar bun againn,
tiocfaidh na meáin chugainn agus ní
chaillfidh muid ár seans,” a deir Tom
Kelly.  

“Tá stair 40 bliain againn
ag cur iarratas chuig an
Chomhairle Ealaíon mar
ealaíontóirí aonaracha
agus téann muid siar 17
mbliana ag déanamh iar-
ratas mar ghrúpa ealaíne.
Níor thug siad tacaíocht
dúinn riamh, mar ealaíon-
tóirí aonaracha nó mar
ghrúpa ealaíne.  Níor thug
siad cuairt ar an áiléar fiú
thar na blianta.  Ceapaim
gur muidne an t-aon ghrú-
pa ealaíne a bhfuil ceithre
cinn de thaispeántas acu i
dtrí mhór-roinn faoi
láthair, agus gan aon
tacaíocht maoinithe á
tabhairt dúinn.”

Cathair na Gaillimhe

Súil le slua de
10,000 duine ag
Féile na nGael
Treasa Bhreathnach 

IS ar an deireadh seachtaine seo a
bheidh Féile na nGael á reáchtáil i
nGaillimh do na himreoirí iomána,
camógaíochta agus liathróid láimhe
is fearr sa tír faoi 14 bliain d’aois.

Tá tús á chur leis an bhFéile inniu
agus leanfaidh sé ar aghaidh go dtí
an Domhnach nuair a chuirfear tús
le paráid na féile ag 7.30in i mBaile
Locha Riach.

Is é Micheál Ó Muircheartaigh a
bheidh ag déanamh tráchtaireachta
ar an bparáid agus tá súil le slua de
suas le 10,000 duine i mBaile Locha

Riach don ócáid. Deir cathaoirleach
choiste Fhéile na nGael, Stiofán Ó
Cathaláin, “Tá an coiste ag ullmhú
don ócáid seo agus ag cur na
bpleananna i bhfeidhm chun a chin-
ntiú go mbainfidh na himreoirí óga,
a gclanna, na bainisteoirí agus an
lucht leanúna taitneamh as an
bhféile bhliantúil.”

Is é seo an cúigiú bliain go mbeidh
Féile na nGael ar siúl i nGaillimh
agus i mbliana beidh 88 foireann
iománaíochta, 68 foireann camó-
gaíochta agus 40 foireann liathróid
láimhe ag glacadh páirte.

Reáchtáladh an chéad Fhéile na
nGael i nGaillimh in 1980 de thoradh
ar smaoineamh de chuid Iar-
Uachtarán CLG, Seamus Ó Riain. 

Is i  bPáirc an Phiarsaigh a bheidh
na cluichí ceannais á reáchtáil ar an
Domhnach agus is féidir amchlár na

gcluichí a aimsiú ag www.feilenan-
gael2011.gaa.ie

Comhfhiontar
Éireannach don
‘Volvo Ocean Race’
Treasa Bhreathnach 

IS cosúil nach bhfeicfidh muid an
luamh, an ‘Green Dragon’, ag
glacadh páirte i rás an ‘Volvo Ocean
Race’ an bhliain seo chugainn. Ceap-
tar gur comhfhiontar a bheidh i
gceist idir na hÉireannaigh agus
foireann na Síne, ‘Team Sanya’.
Beidh an ‘Green Dragon’ á úsáid i
gcomhar áis mhargaíochta d’Éirinn
ag na cathracha éagsúla a mbeidh an
rás ag stopadh iontu. 

Is i nGaillimh a chuirfear deireadh
leis an rás an bhliain seo chugainn
agus súil go mbeidh na luaimh uile
sa rás ag teacht isteach go cuan na
Gaillimhe ar 3 Iúil. Roimhe sin stop-
faidh na luaimh in Alacant, Cape
Town, Abu Dhabi, Sanya, Auckland,
Rio de Janeiro, Miami, Liospóin agus
An Oriant. Beidh féile an ‘Volvo
Ocean Race’ á reáchtáil anseo ó 28
Meitheamh go dtí 7 Iúil agus beidh
sonraí na féile á seoladh Dé hAoine
seo chugainn in Óstán an Galway
Bay. Tá súil go meallfar níos mó ná
600,000 duine chuig an chathair le
linn na féile agus gur fiú suas le €80
milliún don chathair í.

Beidh ‘Global Village’ ollmhór á
thógáil ag an gcomhlacht eagraithe
don fhéile, ‘Let’s Do it Galway’, i
nDugaí na Gaillimhe agus tá súil go
mbeidh sé dhá oiread an méid a bhí
an ‘Race Village’ an uair dheiridh.
Beidh imeachtaí agus struchtúir
éagsúla á reáchtáil agus á dtógáil i
mBóthar na Trá chomh maith leis an
Pháirc Theas.  

Cúrsa faoi chaibidil ach bóthar i mbaol
Máirtín Ó Catháin

CHUIR an Comhairleoir Contae
Seosamh Ó Laoí fainic ar fhei-
dhmeannaigh Chomhairle Chontae
na Gaillimhe faoin gcúrsa a leagfar
amach don bhóthar nua as Scríb go
Gaillimh an tseachtain seo.  Ag cruin-
niú de Choiste Chomhairleoirí Con-
tae Chonamara a bhí sé ag labhairt.
Dúirt an Comhairleoir Ó Laoí (Fine
Gael) go millfí plean an bhóthair uilig
muna gcoinneofaí é go maith ó
thuaidh sa sliabh.

Ag labhairt ina dhiaidh sin dúirt an
Comhairleoir Ó Laoí gur mór é a imní
go mbeidh an cúrsa i mbárr na
ngarantaí ag teacht anoir bealach an
Spidéil agus Chois Fharraige.

“Bheadh sin ag teacht salach ar

mhianta phobal dheisceart Chona-
mara agus iarthar Chonamara – siar
go Carna” arsa Ó Laoí. “Teastaíonn
an bóthar a choinneáil amach ó
thuaidh sa sliabh.”

Dúirt Ó Laoi le feidhmeannaigh na
Comhairle Contae gur cosúil go
bhfuil béim thar cuimse dá chur ar an
dúlra agus ar thabhacht an tsléibhe;
“níor mhór dúinn cuimhniú ar tháb-
hacht an phobail freisin” a deir sé.

Ach d’fhéadfadh sé gur argóintí sa
bhfásach atá iontú uilig; tá cosúlach-
taí ann go bhfágfar an bóthar nua i
ndeisceart Chonamara as Clár
Náisiúnta an Rialtais nua. Bheadh sé
chomh dóigh céanna go bhfágfar an
bóthar sa taobh ó thuaidh de Chona-
mara – an bóthar as an gClochán go
Gaillimh – as an bPlean Náisiúnta

freisin. 
Tá an tuairimíocht seo ann go láidir

anois de bharr na cainte atá dá
déanamh ag an Aire Iompair Leo
Varadkar. Tá leidí ag teacht uaidh le
tamall go bhfuil scannairt le
déanamh ar chaiteachas caipitiúil. Is
sa bhFómhar a d’fhéadfadh an crú a
theacht ar an táirne ach an Rialtas ag
réiteach an Plean Forbartha 5
bhliana. Bhí an bóthar nua ó dheas i
bPlean Forbartha an Rialtais roimhe
seo.

Chomh maith leis sin tá plean for-
bartha dá réiteach le haghaidh an
bhóthair an N59 le cupla bliain – an
bóthar ó thuaidh. Áirítear go bhfuil os
cionn €5m caite anois ar an obair
phleanála ar an dá bhóthar seo i
gConamara. Ach muna mbeidh said

sa bPlean nua Náisiúnta Forbartha
atá le réiteach sa bhFómhar is fánach
orthu. 

“Tá imní mhór orm faoin scéal” a
deir an Teachta Dála Éamon Ó Cuív
(FF) an tseachtain seo. “Má stoptar
an fhorbairt ar bhóithre Chonamara
anois beidh sé níos measa ná ariamh.
Tá an easpa forbartha ar bhóithre
Chonamara níos suntasaí ná ariamh
ó hosclaíodh an motarbhealach nua
as Baile Átha Cliath go Gaillimh. Tá tú
ar imeall chathair na Gaillimhe as an
bpríomhchathair in imeacht cupla
uair an chloig ach d’fhéadfá cupla
uair eile a chaitheamh ag dul siar go
Conamara.  Tá buille mór síceo-
laíochta ag baint leis anois” arsa Ó
Cuív “agus tá imní orm go bhfuil cás
mór le troid againn”.  

Déardaoin
• Blaiseadh dea-mhéine oisrí

Dé hAoine
• Iasc port , margaí tuaithe agus féasta fleáchais bia mara

Dé Sathairn
• Taispeántas cócaireachta le haoi speisialta i láthair, Ross Lewis
• Safari feamainne
• Liamhán síor  agus míol mór
• Cainteanna faoi róin agus saol na mara

Dé Domhnaigh
• Taispeántas cócaireachta le bia mara san áireamh
• Mion-mhargaí
• Comórtas clainne ag tógáil caisleáin ghainimh
• Safari feamainne
• Cleachtadh sábháilteacht farraige
• Cailín óg agus buachaill óg Acla
• Achill got Talent

Ag déanamh ceiliúradh ar chultúr mara oileán Acla agus ar fhómhar
saibhir uiscí an Atlantaigh. 

Éadáil Chósta Acla

Le haghaidh tuilleadh eolais glaoigh ar 00 353 (0) 98 20400 nó téigh
chuig   www.feilenamara.ie

Máire Ní Dhroighneáin a chas amhrán ar an sean-nós don slua a bhí ar Thrá
an Bhanrach ar 9ú Meitheamh chun ceiliúradh a dhéanamh ar Lá an
Phátrúin. PIC: EOIN Ó RIADA

GAFTV ar ais arís
Treasa Bhreathnach 

I MEASC na ndamhsóirí, ealaíon-
tóirí, aisteoirí agus lucht freastail a
bheidh ag tabhairt aghaidhe ar
Ghaillimh le linn Fhéile Ealaíon na
Gaillimhe i mbliana beidh suas le 40
oibrí deonach ag obair ar GAFTV
(Galway Arts Festival TV).  

Mar aon le blianta eile beidh
réamhamhairc, míreanna nuachta
agus agallaimh eisiacha leis na
healaíontóirí ar fáil don lucht
féachana ag GAFTV.ie. Beidh an
suíomh beo ó dheireadh na míosa
seo agus neart ábhar ón bhféile féin
le feiceáil suas go dtí 24 Iúil. I
mbliana beidh GAFTV.ie sindeacái-
tithe ar shuímh éagsúla mar RTÉ
agus The Journal.  

Le linn na Féile Ealaíon in 2010 bhí
lucht féachana de 50,0000 ag
GAFTV agus deir stiúrthóir an
tsuímh Justin McCarthy, “Is é seo an
tríú bliain as a chéile do GAFTV agus
tá a lán dár gcriúnna céanna ag
teacht ar ais arís i mbliana agus tá
muid ag fás agus ag forbairt. Ar
feadh breis agus coicíse i mí Iúil
beidh GAFTV mar an léiriúchán is
mó ar líne in Éirinn! Is gné ar leith é
d’Fhéile Ealaíon na Gaillimhe.”  

Tosóidh na réamhamhairc á
gcraoladh ar 27 Meitheamh agus
beidh fáil ar na míreanna físe ar fad
le linn na féile agus ina diaidh ar
www.gaftv.ie.

Reáchtálfar Féile Ealaíon na Gail-
limhe ó 11 go dtí 24 Iúil. 

Árainn

‘The Cripple 
of Inishmaan’ 
ar Inis Meáin
Treasa Bhreathnach

AR an Domhnach beag seo, don
chéad uair riamh, beidh an léiriú de
chuid Amharclann an Druid, ‘The
Cripple of Inishmaan’, le feiceáil ar
Inis Meáin, Árainn. Is é seo an léiriú
deireanach den dráma in Éirinn tar
éis don Amharclann camchuairt
Éireannach agus Mheiriceánach a
dhéanamh a mhair 5 mhí.  

Ní hamháin go bhfuil muintir an
oileáin chun freastal ar an ócáid ach
tá patrún Amharclann an Druid,
Uachtarán na tíre, Máire Mhic Ghiol-
la Íosa agus a fear céile an Seanadóir
Martin Mac Giolla Íosa, chun a bhei-
th mar chuid den lucht féachana.
Beidh an tAire Ealaíon, Oidhreachta
agus Gaeltachta, Jimmy Deenihan, i
láthair chomh maith leis an drá-
madóir a scríobh an dráma, Martin
McDonagh.  

Is é seo an t-ochtú léiriú de chuid
an Druid ar an oileán, thugadar
cuairt ar dtús ar Inis Meáin in 1982
leis an léiriú, ‘The Playboy of the
Western World’.

Thóg McDonagh inspioráid don
dráma seo ó chuairt Robert O’Flaher-
ty ar Inis Meáin in 1934 chun an scan-
nán ‘Man of Aran’ a dhéanamh.
Díríonn an dráma ar an
bpríomhcharachtar, Billy, a bhfuil sé

d’aidhm aige dul go hInis Mór chun
páirt a ghlacadh i scannán an Fhlait-
heartaigh.  Mar aon le cuid mhór de
shaothar McDonagh tá réimse
leathan carachtar grinn sa dráma seo. 

Cois Fharraige

Ruairí O’Toole 
mar dhuine
d’iomaitheoirí na
gCluichí
Oilimpeacha
Speisialta
Treasa Bhreathnach 

BEIDH an searmanas oscailte de
chuid Chomórtas Domhanda
Samhraidh na gCluichí Oilimpeacha
Speisialta ar siúl in Aithin na Gréige
amárach agus roinnt Gaillimheach
mar chuid d’fhoireann na hÉireann.   

Tá 126 lúthchleasaí ar an bhfoire-
ann náisiúnta agus ceathrar acu siúd
as Contae na Gaillimhe; Christine
Kelly, Linda Cannon, Fionnuala
Treacy agus Emma Finneran atá ag
glacadh páirte sa chomórtas peile;
Denise Flatter sa ghalf; Gary Cun-
ningham sa Chispheil; John Lough-
nane san eachaíocht; Jonathan Grif-
fin sa bhabhláil agus Ruairí O’ Toole
as an Spidéal sa chadhcáil. 

Ní hí seo an chéad uair do Ruairí
O’ Toole páirt a ghlacadh i gComór-
tas na gCluichí Oilimpeacha Speisial-
ta agus é páirteach sna cluichí le os
cionn scór bliain. Ghlac sé páirt sa
chomórtas cadhcála in 2003 nuair a
bhí na Comórtais Domhanda
Samhraidh ar siúl i mBaile Átha

Cliath agus bhuaigh sé bonn cré-
umha.

Is ar an Mháirt seo chugainn a
chuirfear tús leis an gcomórtas cad-
hcála agus leanfaidh siad ar aghaidh
go dtí an Satharn. Guímid gach rath
ar Ruairí agus ar gach iomaitheoir
uile sa chomórtas!

Ciorcail Chomhrá 
i mBaile 
Locha Riach
CUIRFEAR tús le trí chiorcal comhrá
an samhradh seo i mBaile Locha
Riach.

Beidh ciorcal comhrá ar siúl gach
Déardaoin d’fhoghlaimeoirí fásta
agus dóibh sin ar an gcúpla focal. Is ó
8in go dtí 9in ó 7 Iúil go dtí 25 Lúnasa
a bheidh sé ar siúl ar chostas €2 sa
tseachtain i gCúl an Tí, oifigí
Ghaeilge Locha Riach.  

Beidh ciorcal comhrá do mhic
léinn atá sa chéad agus sa dara bliain
ar siúl gach Céadaoin ó 3.30in go dtí
4.30in, ó 6 Iúil go dtí 31 Lúnasa. Na
mic léinn iad féin a dhéanfaidh an
comhrá a stiúradh ach beidh duine
óg ar ardchumas Gaeilge ann mar
áisitheoir agus lena chinntiú gurb í
an Ghaeilge teanga an tseisiúin.  

Beidh ciorcal comhrá ann chomh
maith do Ghaeilgeoirí atá ag iarraidh
an teanga a labhairt agus í a chlois-
teáil gach Céadaoin ag 12in. Bíonn sé
seo ar siúl i rith na bliana agus fáilte i
gcónaí roimh dhaoine, idir óg agus
aosta, ar mian leo comhrá a
dhéanamh i nGaeilge. Ní gá a bheith
líofa ná fíormhaith fiú don chiorcal
comhrá seo. 

Is féidir tuilleadh eolais a fháil trí
ghlaoch a chur ar (091) 870718 nó
ríomhphost a sheoladh chuig
oifig@lochariach.com 

Stiúrthóir na n-Oibríochtaí, Ollscoil na hÉireann, Gaillimh, an Dr Kieran Loftus,
leis an gCláraitheoir agus Leas-Uachtarán, an tOllamh Nollaig Mac Congáil, agus
iad ag glacadh páirte sa lá ‘Rothaigh go dtí an Campas’ atá ag an ollscoil. PIC: AENGUS

Baile Átha Cliath

Féile Bheochana
na Carraige Duibhe
Treasa Bhreathnach 

BEIDH an chéad Fhéile Bheochana á
reáchtáil sa Charraig Dhubh, Baile
Átha Cliath, 27 Lúnasa.

Is togra é seo de chuid Institiúid
Ealaíne, Deartha & Teicneolaíochta
Dhún Laoghaire (IADT) agus é

d’aidhm acu tallann úr a mhealladh
chuig ceird na scéalaíochta le
beochan in Éirinn agus thar lear.
Beidh éagsúlacht scannán á tais-
peáint ag an bhféile sa phictiúrlann
‘pop up’ agus beidh gradam i sé cinn
de chatagóir á mbronnadh chomh
maith.  

Is iad na rannóga ná; An
gearrscannán beochana is fearr do
pháistí; an gearrscannán beochana is
fearr do dhaoine fásta; an scannán is
fearr de chuid céimí/nó scoláire in
Éirinn; an scannán is fearr de chuid
céimí / nó scoláire idirnáisiúnta; an
fadscannán is fearr; an scannán is
fearr déanta ag duine faoi 18 bliana
d’aois.

Beidh duaischiste de €500 ag dul
chuig gach ceann de na buaiteoirí
chomh maith le corn ó Chriostal
Bhaile Átha Cliath.  

Deir Stiúrthóir na Féile, Fion-
nghuala Ní Neill, “Tá tábhacht thar
cuimse le hearnáil na beochana
d’Éirinn agus tóir mhaith air go
hidirnáisiúnta. Tá an tallann anseo
dochreidte agus tá muid ar bís a
bheith in ann ardán a thabhairt dó.”  

Deir Uachtarán IADT, Annie
Donna, “Tá muid ar bís a bheith ag
tacú le Féile Beochana na Carraige
Duibhe. Reáchtálann muid céimean-
na sa bheochan agus i ndéanamh
samhlacha as a dtagann saothar
d’ardchaighdeán ó na scoláirí agus tá
súil againn go mbeidh neart dár mac
léinn féin ag dul san iomaíocht.
Guímid gach rath ar an bhféile.” 

LAIGHIN
NUACHT

Seoltar scéalta chuig:
nuacht@gaelsceal.ie

PIC: PHOTOCALL IRELAND

Margaí  Bharra an
Teampaill
Katie McGreal

GACH deireadh seachtaine bíonn trí
mhargadh ar siúl i mBarra an Team-
paill, Baile Átha Cliath – margadh
bia, margadh dearthóra agus mar-
gadh leabhar.

Gach Satharn ó 10rn go 4.30in
bíonn an margadh bia ar siúl le stal-
laí de gach saghas bia – oisrí, cáis,
feoil agus bia ó Mheicsiceo. Bíonn an
áit lán le bolaithe don lá ar fad. 

Ag an am céanna, bíonn an mar-

gadh dearthóra ar siúl ar Lána na
mBó. Is féidir éadaí, seodra agus
málaí atá lámhdhéanta sa tír seo le
daoine as Éirinn nó lonnaithe in
Éirinn. Bíonn an dearthóir Deirdre
Healy ann le málaí, hataí agus bróistí
lámhdhéanta as bunábhair nua agus
sean. Is féidir éadaí a fháil ó Li Ying
Zhang ón tSín ach atá lonnaithe in
Éirinn ar feadh roinnt blianta anois
chomh maith le réimse stallaí eile. 

Bíonn an margadh leabhar ar siúl
ar an Satharn agus an Domhnach
gach seachtain idir 11rn – 6in. Bíonn
gach cineál leabhair ar fáil anseo –
nua, sean, deacair le fáil chomh
maith le sean-irisí agus ceirníní
vinile.

Bíonn na margaí ar fad ar siúl
taobh amuigh don samhradh agus

cruthaíonn siad atmaisféar iontach
san cheantar.   

Corn Peile Ghlór
na nGael 2011 i
gCeatharlach
Katie McGreal

REÁCHTÁLADH comórtas Chorn
Peile Ghlór na nGael 2011 an tseach-
tain seo caite. Ba blitz sa pheil
ghaelach do pháistí bunscoile é chun
an nasc idir na cluichí gaelacha, an
cultúr agus an teanga againn a
chothú, a chaomhnú agus a neartú. 

Glór Cheatharlach a eagraíonn an

comórtas le tacaíocht ó na múin-
teoirí a chuireann an pheil chun cinn
ina gcuid scoileanna féin.

Rud suimiúil faoin gcomórtas ná
go bhfuil sé teoranta d’imreoirí i
rang a cúig agus níos óige. Ní
cheadaítear daltaí sinsearacha ar an
bpainéal. Tá an comórtas ag dul ó
neart go neart le níos mó scoileanna
páirteach ann bliain i ndiaidh bliana
ó thosaigh sé i 1996. Imrítear na
cluichí ag deireadh na scoilbhliana
agus tugtar cuireadh do na bun-
scoileanna ar fad sa cheantar. 

Imríodh cluichí na gcailíní i
bpáirceanna glasa Éire Óg tráthnóna
Dé Céadaoin, 15 Meitheamh le sé
scoil san iomlán páirteach ann:
Gaelscoil Átha Í, Gaelscoil Cheathar-
lach, Scoil an Teaghlaigh Naofa,

Beann na gCaorach, Baile Haicéad
agus Baile na mBreathnach. Bhí
foireann an-láidir ag Beann na gCao-
rach agus bhí an bua acu. Ghlac cap-
taen na foirne, Róisín Ní Bhraonáin
leis an gCorn.

D’imir na buachaillí ar an Déar-
daoin agus tháinig ocht bhfoireann
chun imirt. Bhí Scoil an Easboig Uí
Fhoghlú, An Tulach, Beann na gCao-
rach, Gaelscoil Cheatharlach,
Gaelscoil Átha Í, Baile Haicéad agus
Baile na mBreathnach ann. Le dhá
rannóg,  bhuaigh Scoil an Easboig Uí
Fhoghlú i rannóg  scoileanna na
mbuachaillí agus bhuaigh Gaelscoil
Cheatharlach i rannóg na scoileanna
measctha. Ghlac na captaein, Lee Ó
Dubhshláine agus Cameron Ó Laith-
easa leis na trófaithe.

LAIGHIN
NUACHT

Seoltar scéalta chuig:
nuacht@gaelsceal.ie

Baile Átha Cliath ar
ghearrliosta do 
dhuais idirnáisiúnta
Katie McGreal

D’FHÓGAIR an tAire Ealaíon,
Oidhreachta, Gaeltachta agus
Oileán, Jimmy Deenihan, ar an
Máirt seo caite go bhfuil Baile
Átha Cliath ar an ngearrliosta
chun an teideal mar
Phríomhchathair Dheartha na
Domhain 2014 a bhaint amach.
Bhí 56 iarratas san iomlán ann
agus is í Comhairle Idirnáisiúnta
na gCumann Deartha Thion-
sclaíoch a chuir an gearrliosta le
chéile. Tá dhá chathair eile ar an
liosta – Bilbao sa Spáinn agus
Capetown san Afraic Theas. Bron-
ntar an duais gach dara bliain ar

chathair a úsáideann an dearadh
ar mhaithe leis an bpobal go
sóisialta, go cultúrtha agus go
heacnamaíoch. 

D’oibrigh an cheithre
Chomhairle Contae sa chathair ar
iarratas Bhaile Átha Cliath ‘Pivot
Dublin, Turn Design Inside Out’.
Dúirt an tAire, “Is rud iontach é a
bheith ar an ngearrliosta. Caith-
fimid ár gcruthaitheacht agus
deartha a úsáid chun Éire a chur
chun cinn go hidirnáisiúnta agus
cabhróidh an duais leis an
turasóireacht, muinín agus fos-
taíocht sa chathair.

Fógróidh an buaiteoir san
fhómhar i mbliana.  

Imeachtaí 
Chúige Laighean
• Ceol, damhsa agus craic 

Bhriotánach ar an Aoine seo 
chugainn, 24 Meitheamh i 
gClub Chonradh na Gaeilge, 
9in.

• Canfaidh Cór Dhuibhlinne an 
ceol san Aifreann ar 12in i 
Séipéal CUS, Sráid Líosain 
Íochtar, Baile Átha Cliath ar an 
Domhnach seo, 26 Meitheamh.

• Seó Amharclainne de Shean
scéalta agus Finscéalta don 
chlann ar fad i bPáirc Naomh 
Éanna, Rath Fearnáin, Co. Átha 
Cliath ar an Domhnach seo ag 
3in.

• Oíche cheoltóra agus 
scríbhneora amhrán ar Shráid 
Camden gach Domhnach ag 
8in.

• Oíche amárach, Satharn, beidh 
siúlóid ghealaí (lunar walk) ar 
siúl i mBaile Átha Cliath ó 10in 
ag tosú ag Óstán Burlington. 

• Seolfar leabhar nua filíochta, 
‘Aibítir Aoise’ le Celia de Fréine
in Áras na Scríbhneoirí,

Cearnóg 
Parnell, Baile Átha Cliath 1 ag 
7.30in ar an gCéadaoin seo. 

• Tá maidin de thuismitheoirí 
agus leanaí á heagrú ag Comh
luadar an Satharn seo idir 11rn – 
12.30in in Áras Mobhí, Conradh 
na Gaeilge, Sráid Fhearchair.

• Oíche de cheol, chraic, spraoi, 
BBQ agus thine chnámh i Ráth 
Chairn, oíche amárach ó 6.30in, 
eagraithe ag Comhluadar.

Corn Ghlór na nGael san aer ag Cailíní Bheann na gCaorach. Pic: Brid de Róiste



Béarra

Chéad fhéile scan-
nán clasaiceach
Maureen O’Hara
Treasa Bhreathnach 

CUIREADH tús le chéad  ‘Maureen
O’ Hara Classic Film Festival’ i
nGleann Garbh i gCorcaigh an
tseachtain seo caite.  Is é
Fondúireacht Maureen O’Hara atá á
reáchtáil, eagraíocht oideachasúil
gan beann ar bhrabús a dhéanann
oidhreacht Maureen O’Hara a
chaomhnú.  
Deir Karin Mustvedt-Plüss comhor-
daitheoir ealaíon na féile, “Tá sé an-
tábhachtach dúinn iarracht a
dhéanamh eolas a thabhairt do
dhaoine faoi na scannáin chla-
saiceacha, chun iad a cheiliúradh
ach chun iad a scagadh chomh
maith.  Le linn na féile bhí muid ag
díriú ar chúlra na scannán, léiriú na
scannán, scéalta faoi na haisteoirí
féin chomh maith le scannáin a
chraoladh.” 
Bhí roinnt aíonna speisialta ag
glacadh páirte sa bhféile féin, Rory
Flynn, iníon le Errol Flynn, ag lab-
hairt faoina hathair agus a chuid
saothair in Hollywood.  D’fhreastail
Pat Shamroy-Shaw, iníon le Leon
Shamroy-Shaw ar an bhféile chomh
maith, fear a bhí ainmnithe 18 n-
uaire le haghaidh gradam Oscar agus
a bhuaigh ceithre cinn acu as a chuid
grianghrafadóireachta.  Ní scannáin
le Maureen O’Hara amháin a bhí á
gcraoladh ag an bhféile; taispeánadh
scannáin chlasaiceacha le réalta
móra Hollywood, Marilyn Monroe,
Humphrey Bogart, John Wayne,
Ingrid Bergman i measc neart eile.  
Bhí Maureen O’Hara féin i láthair ag
an bhféile agus mar chuid den fhéile
craoladh an scannáin faisnéise,
‘Dreaming the Quiet Man’ leis an
stiúrthóir Sé Merry Doyle. Agus é ag
seoladh na féile  deirpríomhfhei-
dhmeannach Fhondúireacht Mau-
reen O’Hara, Frank McCarthy, “Mar
fhéile is é an aidhm atá againn
tuiscint a fháil ar an leas atá déanta
ag scannáin chlasaiceacha don
earnáil scannán. Beidh an t-eolas a
bhailíonn muid tríd an bhféile ion-

tach tábhachtach d’Acadamh Scan-
nán Maureen O’Hara, acadamh as a
dtiocfaidh tallann scannánaíochta
don earnáil dhomhanda scanná-
naíochta amach anseo.   
“Tá a lán aiseolas dearfach faighte
againn faoin bhféile agus dhíol muid
neart ticéad roimh ré agus tháinig a
lán daoine chun a gcuid ticéad a
cheannach ag an doras chomh
maith,” a deir Karin.
Tiocfaidh an fhéile seo chun críche
san oíche amárach le searmanas
bronnta agus is féidir tuilleadh eolais
a fháil ó www.mareenoharafounda-
tion.com/mohcff

Scéalta 
Chorca Dhuibhne 
Le Breandán Mac Gearailt 

‘Comórtas 
an Phráta’ 
BHÍ babhtaí ‘Comórtas an Phráta’ ins
gach paróiste des na sé paróistí in
Iarthar Dhuibhneach an deireadh
seachtaine seo caite le cáiliú don
gcraobhchomórtas, ‘Práta na Bliana’. 

Is í Clóda Uí Shlatarra ó Bhaile ‘n
Rannaigh a bhuaigh i bParóiste
Mhárthain. Bhí an comórtas i dtáb-
hairne Bhric ar an Aoine. I nDún
Chaoin is iad scoláirí na scoile ansúd
go raibh an rogha phráta acu ag
ócáid i dtábhairne Khrugair ar an
Satharn. 

Is i dtábhairne an Bhóthair a bhí
comórtas Pharóiste Mhúraigh ar an
Aoine agus is é Pádraig Ó Sé, ó Bhaile
‘n Mhúraigh, go raibh an rogha phrá-
ta aige. Bhí Paróiste na Cille roinnte
ina dhá chuid. Cuid amháin ná an
Chill, Cois Cnoic mar a raibh an práta
is fearr ag Pádraig Ó Beaglaoi ó
Chathair Deargáin. Bhí an comórtas
sin i dTigh Bheaglaoi i mBaile na
nGall agus is i dTigh TP i mBaile na
nGall a bhí an comórtas do Pharóiste
na Cille, Cois Trá, mar a mbuaigh
Tomás B Mac Eoin, ó Bhaile na nGall. 

Oíche Dé Sathairn i dTigh an
tSaorsaigh ar an mBuailtín, is é
Máirtín Ó Cuanaigh ó Bhaile ‘n Cha-
laidh a thug craobh Pharóiste an

Fhirtéaraigh leis agus i bParóiste
Fhionn Trá i dTábhairne an Chuin-
nigh bhí an rogha phráta ag Tadhg Ó
Dubháin ón mBaile Riach.

Is é Aongus Ó Murchú atá ag cur fé
ar an Muiríg a chéadchuimhnigh ar
an gcomórtas an geimhreadh seo
caite agus d’iarr ar roinnt daoine mar
Eoin Ó Slatarra agus Fionán Ó
hÓgáin cabhrú leis. Dar leis go raibh
an-spórt ag baint leis an gcomórtas
go dtí seo, ach go mba iarracht é le
misneach a chur ar dhaoine a
gceapóg féin prátaí a bheith acu gach
bliain. 

Bhí sé ana-shásta gur ghlac Scoil
Dhún Chaoin páirt sa chomórtas i
mbliana agus tá sé i gceist aige go
mbeadh rannóg dos na scoileanna sa
cheantar an bhliain seo chugainn. 

Cé nár dhein an drochaimsir scrios
ró-mhór ar na prátaí luatha dúirt
Aongus gur dhein gaoth fhean-
naideach aduaidh na Bealtaine ana-
dhiomáiste do churadóireacht, ag
áireamh scata gas prátaí ná raibh
prátaí tagtha i gceart fúthu ag an am.
Thug prátaí an-luath na cosa leo.

Bhí seachtó haon duine istigh ar
an gcomórtas agus beidh an Chraobh
ann oíche Dé Domhnaigh beag seo, i
dTábhairne TP i mBaile na nGall.

Cuairt Staidéir ar
Chorca Dhuibhne
TÁ cuairt staidéir i gceantar Chorca
Dhuibhne an tseachtain seo fé scáth
Coiste Stiúrtha Eorpaigh ar a
ngairmtear MITKE [Bainistiú Cean-
tair Thionsclaíoch i Réimse an Eolais
i.e. BCTE] atá bainteach le tionsc-
namh do Intereg IVc atá curtha le
chéile ag eagraíocht ghnó de chuid
Rialtas Thír na mBascach. I dtionsc-
naimh mar seo caitheann réigiún nó
rialtas do cheann dos na grúpaí nó
eagraíochtaí, ceannasaíocht a ghla-
cadh ar stiúradh agus riaradh an
togra.

Is é atá i gceist leis an dtionsc-
namh ná cuairteanna agus ceardlan-
na a eagrú agus grúpaí oibre a thab-
hairt le chéile sna réigiúin éagsúla

chun taithí na bpáirtnéirí a
mhalartú, athbheochan a chruthú
agus pleananna a roinnt maidir le
feabhsúcháin, pleanáil agus modhe-
olaíocht tograí. 

Gréasáin d’eagraíochtaí ag
comhoibriú le chéile ar mhaithe le
spriocanna an tionscnaimh a
bhaint amach agus go leanfadh an
comhoibriú sin ina dhiaidh sin, is
dócha, an bhunaidhm.

Bheadh sé i gceist go gcuideoidh
MITKE/BCTE le haithint agus
malartú eolais maidir le dea-
chleachtas i mbainistíocht
Páirceanna Gnó agus Eastáit Tion-
scail, feabhsú inmharthana na
bPáirceanna Gnó agus Eastát Tion-
scail, cur le scileanna bainistíochta
ceantar, agus seirbhísí nua a bheith
curtha in oiriúint do FBManna. Ar
na ceantair eile atá bainteach leis
an dtogra tá an Chatalóin sa Spáinn,
Iarthar Yorkshire i Sasana, Rzeszow
agus Lubelskie sa Pholainn, Parma
san Iodáil, Réigiún Iarthar na
Rómáine, Pannon san Ungáir
chomh maith le Comhlacht For-
bartha na Sionna agus Údarás na
Gaeltachta.

Bhí formhór na hoibre ar bun i
bPáirc Ghnó Bhaile ‘n Mhuilinn,
laistiar den nDaingean mar a raibh
cur i láthair á dhéanamh ag cuid
d’fhoireann Údarás na Gaeltachta
ar conas mar a fheidhmíonn an
tÚdarás, go mór mhór i réimse na
tionsclaíochta, cothabháil maoine
agus forbairt pobail. Tá seimineár
leath lae meáite in Ionad an Bhlas-
caoid ar an Aoine seo.

Tháinig an grúpa de thart ar chao-
ga duine dtí an gceantar Dé Máirt
agus bhí fáiltiú dóibh in Óstán na
Sceilge, ar a hocht a chlog. 

Tuigtear go bhféadfadh Aire na
Gaeltachta Jimmy Deenihan TD agus
an tAire Stáit Donnchadh Mac
Fhionnlaoich TD, a bheith i láthair in
Ionad an Bhlascaoid ag an seimineár
tráthnóna Dé hAoine.

An Díseart
BHÍ an Canónach Pádraig Ó Fian-
nachta, Bainisteoir An Díseart sa
Daingean, ana-shásta le cuid des na
hiarrachtaí ealaíon a chonaic sé le
déanaí. Bhí sé ag tagairt do chomór-
tas ealaíon a d’eagraigh An Díseart
do scoileanna an cheantair. D’iarr
Pádraig ar an ealaíontóir mór le rá,
Liam Ó Néill, teacht i gcabhair air
agus an mholtóireacht a dhéanamh.
Bhí Liam agus Ó Fiannachta ana-
thógtha le ‘Lá sa Díseart,’ leabhrán
d’ealaín agus d’fhilíocht a réitigh
scoláirí scoil Éamoinn Rís. Bronnadh
€120 orthu ‘as a ndea-chaighdeán
filíochta, slachta agus ealaíon’.
Tugadh moladh fé leith leis do
Niamh Herkomer ó rang a sé i mBun-
scoil Chaitlíona, Cill Mhic ‘n
Domhaigh agus mhol Liam €200 a
bhronnadh uirthi. Moladh an dara
duais de €100 a bhronnadh ar Liam
Ó Gráda, ó Bunscoil an Chlocháin
agus bhí Sadie Ní Ghrífín agus Ais-
ling Ní Chathail ó Bhunscoil Eoin
Baiste, Lios Póil sa tríú háit le €80.

Fé láthair tá coiste An Díseart ag
ullmhú do ‘Féile Lúnasa’ agus ag
réiteach pleananna le hairgead a
bhailiú do thogra dá gcuid, ‘Gairdín
Chrann na Beatha’. 

MUMHAIN
NUACHT

Seoltar scéalta chuig:
nuacht@gaelsceal.ie

Clinic Cois Abhann ag scor 
an tseachtain seo chugainn
Breandán Mac Gearailt

MAR a thuairisíodh ar Gaelscéal
cheanna beidh ceann den dá
chlinic sláinte sa Daingean ag
dúnadh ag deireadh na míosa mar
nár éirigh leo ceadúnas [i.e. is
gábhadh do dhochtúir teaghlaigh
ceadúnas a bheith aige le freastal
ar lucht cártaí leighis fé láthair] a
ghnóthú ón Údarás Sláinte. 

Sin é an Clinic Cois Abhann
agus tá sé beagnach cinnte anois
go mbeidh an clinic sin ag scor an
tseachtain seo chugainn.

Tá daoine éagsúla, go mór mhór

cuid acu súd atá ag friotháilt ar an
gclinic sin, an-chorraithe agus iad
ag cáiseamh ná beidh ‘aon rogha’
acu anois. 

Dúirt urlabhraí amháin má bhí
sé i gceist ag an Aire Sláinte cead-
únais a ‘dhí–rialú’, go raibh an
chaoi aige beart a dhéanamh de
réir a bhriathair anois. 

Tá sé ráite ag an nDochtúir
Peadar Ó Fionáin ná fuil aon
rogha aige ach an clinic a dhú-
nadh agus scaoileadh leo siúd atá
ag obair ann agus ’bailiú’ leis é
féin. Tá sé ráite arís agus arís eile
aige ná fuil uaidh aon achrann a

adhaint. Tá daoine eile ag rá gur
cheart dó fanacht agus freastal
orthu siúd a bhí ag freastal air
agus go bhfuil árachas príob-
háideach acu. 

Measann lucht eolais gur líon
an-íseal ná fuil cártaí leighis acu
agus ná beadh ach teacht isteach
suarach ag dochtúirí a bheadh ag
brath orthu san. Caithfead a
admháil go bhfuilim dall ar an
gcuid sin den ábhar go dtí seo. Tá
an coiste aitiúil, ‘Grúpa Sláinte
Chorca Dhuibhne’, ag fanacht le
freagra ón Aire Sláinte, an Dr
O’Reilly TD, fén ábhar.

Sagart paróiste Bhaile Bhúirne agus Chúil Aodha, an tAthair Dónal Ó Briain,
ag glacadh le bronntanas de phictiúr de dhealbh Naomh Gobnait leis an ngri-
anghrafadóir Diarmuid Ó Conaill ó bhall de Choiste Scrín Ghobnatan, Tadhg
Ó Conaill, ag ócáid cheiliúrtha 40 bliain ina shagart an tseachtain seo caite in
Óstán Gobnatan i mBaile Bhúirne. PIC: DIARMUID Ó CONAILL



22 • RÉIGIÚNACH GAELSCÉAL 
Dé hAoine, 24 Meitheamh, 2011

An Clár

Gradam ‘Best of
the Best’ do
mhuintir Bhoirne
Treasa Bhreathnach 

TÁ pobal áitiúil agus ag foireann
BurrenLIFE gradam Eorpach dá
dtogra ‘Feirmeoireacht don
Chaomhantas sa Bhoirinn’ an
tseachtain seo.  
Thréaslaigh an tAire Ealaíon,
Oidhreachta agus Gaeltachta, Jimmy
Dennihan an gradam leis an bpobal
agus dúirt, “Roghnaigh baillstáit an
Aontais Eorpaigh an togra seo mar
cheann de na tograí is fearr, ‘Best of
the Best’, as 59 togra a ndearnadh
measúnacht orthu in 2010.  Is é seo
an leibhéal is airde d’aitheantas
idirnáisiúnta ar féidir a thabhairt do
thogra nádúrtha LIFE taobh istigh
de chlár LIFE an Aontais Eorpaigh
agus is onóir mhór é don tír.  Caith-
fear creidiúint  a thabhairt don
tSeirbhís Páirceanna Náisiúnta agus
Fiadhúlra (NPWS) sa Roinn a chuir
tús leis an togra agus do pháirtnéirí
an togra, Teagasc agus Feirmeoirí
Aontaithe na hÉireann sa Bhoirinn
atá tar éis an togra a stiúradh go
rathúil le cúig bliana anuas. Tá
aitheantas tuillte chomh maith ag
feirmeoirí áitiúla a thug cabhair,
tacaíocht agus fuinneamh don
togra.”
Is éard atá i gceist leis an togra Bur-
renLIFE ná gur oibrigh feirmeoirí,
eolaithe agus caomhantóirí as lámha
a chéile chun forbairt a dhéanamh ar
bhealaigh úra feirmeoireachta
caomhantais sa Bhoirinn.  Cos-
naíonn na bealaigh úra seo gnáthó-
ga, flóra, fána agus an oidhreacht
seandálaíochta agus ag an am céan-
na cinntíonn sé go gcoinníonn na
feirmeoirí a slí beatha. 
Forbraíodh modhanna nua oibre i
scór feirm agus tá siad seo anois á
gcur i bhfeidhm in os cionn 100
feirm.  Dá bharr tá beagnach
13,000ha de Limistéar Speisialta
Caomhnaithe tar éis a stádas caomh-
naithe a fheabhsú agus táthar súil go
ndéanfar an clár seo a leathnú
amach go feirmeacha eile sa tod-
hchaí. 

Scéalta Mhúscraí 

Féile Pheil na nÓg
ag teacht go 
Corcaigh agus 
Cill na Martra
Seán Ó Loingsigh 

CUIRFEAR tús i gcathair agus i
gContae Chorcaí an tseachtain seo
chugainn le féile mhór peile - Féile
Pheil na nÓg – a bheidh á reáchtáil
ag Cumann Lúthchleas Gael
d'fhoirne buachaillí agus cailíní faoi
14 ón tír seo agus ó chumainn thar
lear. 

Tá 180 foireann le páirt a ghlacadh
sa bhféile peile agus beidh 80 foire-
ann ó chumainn in Éirinn, Sasana,
Albain agus Meirceá ag fanacht  i
gceantar 68 club de chuid Chumann
Lúthcheas Gael i gContae Chorcaí i
rith na féile a bheidh ar bun ón 30
Meitheamh go dtí an 2 Iúil.

Tá ‘Coiste Féile Chorcaí’ ag ullmhú
le haghaidh Fhéile Pheil na nÓg a bhí
anuraidh ann. Meastar go mbeidh
suas le 4,500 imreoir ag glacadh
páirte sna cluichí.

Socraíodh ar dtúis go nglacfadh 48
club i gCorcaigh páirt sa chomórtas
ach leis an éileamh a bhí sa chontae
ar rannpháirtíocht sa bhféile thug an
coiste náisiúnta cead 20 cumann sa
bhreis a chur leis an gclár.

“Is eisceacht amach agus amach é
seo,” a dúirt Rúnaí Choiste Féile
Chorcaí, Liam Ó Laochdha. 

Tá sé socraithe go mbeidh
comhfhoireann de chumainn na
hAlban ag fanacht ar lóistín i gCill na
Martra i nGaeltacht Mhúscraí, agus
beidh foireann faoi 14 Chumann
Peile Chill na Martra ag glacadh
páirte sa chomórtas peile chomh
maith. 

Bailíodh €2,500 ag Cóisir Tae
Mheirceánach a reáchtáladh sa Halla
Pobail i gCill na Martra le déanaí  mar
chuid d'fheachtas bailithe airgid
chun costas lóistín chuairteoirí na
hAlban a chlúdach. Beidh suas le 27
ball d’fhoireann na hAlban ag
fanacht ar lóistín le dhá theaglach
déag i gCill na Martra. 

Imreofar na cluichí i mbabhtaí na
ngrúpaí ar pháirceanna imeartha ar
fud an chontae, agus tá sé socraithe
go mbeidh foireann faoi 14 Chill na
Martra ag imirt ceann des na cluichí
chéad bhabhta in aghaidh chomh-
foireann na hAlban ar Pháirc Uí
Chuana i gCill na Martra ar an gcéad
lá den fhéile Déardaoin seo
chugainn (2in). 

Tá 6 roinn le bheith i gcomórtas na
mbuachaillí agus ceithre roinn i
gcomórtas na gcailíní. Beidh cluichí
ceannais na ranna éagsúla á n-imirt i
bPáirc Uí Chaoimh agus i bPáirc Uí
Rinn i gcathair Chorcaí i rith an lae
Dé Sathairn, 2 Iúil.

Orthu siúd a bheidh ag glacadh
páirte i gcomórtas na gcailíní beidh
foirerann Dhún Garbhán ó Phort
Láirge agus beidh Cumann Mhichíl

Mhic Craith ón Trá Mhór ag glacadh
páirte i gcomórtas na mbuachaillí. 

Beidh imreoir amháin ó gach
foireann ag iomaíocht i gcomórtas
scileanna peile a bheidh á reáchtáil i
rith na féile chomh maith, agus
beidh na babhtaí craoibhe den
chomórtas scileanna ar bun ar an lá
céanna leis na cluichí ceannais peile.

Tá sé socraithe go mbeidh paráid
mhór des na cumainn agus na him-
reoirí a bheidh ag glacadh páirte sa
bhféile peile á reachtáil i gcathair
Chorcaí ar 7.30 tráthnóna Déardaoin
seo chugainn. Beidh na foirne ag
teacht le chéile sa Mhuirdíog ar 6in,
agus gluaisfidh an mórshiúl go dtí an
bPríomhshráid Theas, ag sroichint
ceann scríbe i Sráid an Chapaill Bhuí,
áit a gcuirfidh Uachtarán CLG
Críostóir Ó Cuana agus Uachtarán
Chumann Pheil na mBan, Pádraig Ó
Cuill, fáilte roimh na foirne. 

Cuireadh Féile Pheil na nÓg ar bun
i gCo an Chabháin go luath sna
1980idí nuair a reáchtáladh í sa
chontae sin trí bliana as a chéile idir
1982 agus 1984, agus táthar á
reachtáil i gcontaetha éagsúla gach
aon bhliain ó shin. Reáchtáladh an
fhéile i gCorcaigh dhá bhabhta
cheana i 1985 agus i 1986.

Féile Peil na nÓg
ag teacht go 
Corcaigh agus 
Cill na Martra
Seán Ó Loingsigh 

CUIRFEAR tús i gCathair agus i
gContae Chorcaí an tseachtain seo
chugainn le féile mhór peile - Féile
Peil na nÓg – a bheidh á reachtáil ag
an gCumann Lúthchleas Gael
d'fhóirne buachaillí agus cailíní fé 14
ón dtír seo agus ó chumainn thar
lear. 

Tá 180 foireann le páirt a ghlacadh
sa bhféile peile agus beidh 80 foire-
ann ó chumainn in Éirinn, Sasana,
Albain agus ó Mheirceá ag fanacht ar
lóistín i gceantair 68 club de chuid
an Chumainn Lúthcheas Gael i
gContae Chorcaí i rith na féile a
bheidh ar bun ón 30 Meitheamh go

dtí an 2 Iúil.
Tá ‘Coiste Féile Chorcaí’ ag

ullmhú le haghaidh Fhéile Peil na
nÓg ó anuraidh. Meastar go mbeidh
suas le 4,500 imreoir ag glacadh
páirte sna cluichí.

Socraíodh ar dtúis go nglacfadh
48 club i gCocaigh páirt sa chomór-
tas ach leis an éileamh a bhí sa chon-
tae ar rannpháirtíocht sa bhféile
thug an coiste náisiúnta cead 20
cumann sa bhreis a chur leis an
gclár.

“Is eisceacht amach agus amach é
seo,” a dúirt Rúnaí Choiste Féile
Chorcaí, Liam Ó Laochdha. 

Tá sé socraithe go mbeidh
comhfhoireann de chumainn na
hAlban ag fanacht ar lóistín i gCill na
Martra i nGaeltacht Mhúscraí, agus
beidh foireann fé 14 Chumann Peile
Chill na Martra ag glacadh páirte sa
chomórtas peile chomh maith. 

Bailíodh €2,500 ag Cóisear Tae
Meirceánach a reachtáladh sa Halla
Pobail i gCill na Martra le déanaí
mar chuid d'fheachtas bailithe air-
gid chun costas lóistín chuairteoirí
na hAlban a chlúdach. Beidh suas le
27 ball de lucht fhoireann na hAlban
ag fanacht ar lóistín le dhá theaglach
déag i gCill na Martra. 

Imreofar na cluichí i mbabhtaí na
ngrúpaí ar pháirceanna imeartha ar
fud an chontae, agus tá sé socraithe
go mbeidh foireann fé 14 Chill na
Martra ag imirt ceann des na cluichí
chéad bhabhta in aghaidh chomh-
foireann na hAlban ar Pháirc Uí
Chuana i gCill na Martra ar an gcéad
lá den bhféile Déardaoin seo
chugainn (2.00). 

Tá sé roinn le bheith i gcomórtas
na mbauchaillí agus ceithre roinn i
gcomórtas na gcailíní. Beidh cluichí
ceannais na ranna éagsúla á n-imirt i
bPáirc Uí Chaoimh agus i bPáirc Uí
Rinn i gcathair Chorcaí i rith an lae
Dé Sathairn an 2 Iúil.

Orthu siúd a bheidh ag glacadh
páirte i gcomórtas na gcailíní beidh
foirerann Dhún Garbhán ó Phort
Láirge agus beidh Cumann Micheál
Mac Craith ón dTrá Mhór ag glacadh
páirte i gcomórtas na mbuachaillí. 

Beidh imreoir amháin ó gach
foireann ag iomaíocht i gcomórtas
scileanna peile a bheidh á reachtáil i
rith na féile chomh maith, agus
beidh na babhtaí craoibhe den

gcomórtas scileanna ar bun ar an lá
céanna leis na cluichí ceannais
peile.

Tá sé socraithe go mbeidh paráid
mhór des na cumainn agus na him-
reoirí a bheidh ag glacadh páirte sa
bhféile peile á reachtáil i gcathair
Chorcaí ar a 7.30 tráthnóna Déar-
daoin seo chugainn. Beidh na fóirne
ag teacht le chéile sa Mhuirdíog ar a
6.00, agus gluaisfidh an mórshiúl go
dtí an bPriomhshráid Theas, ag
sroichint ceann scríbe i Sráid an
Chapaill Bhuí, áit a chuirfidh
Uachtarán CLG Criostóir Ó Cuana
agus Uachtarán Chumann Peil na
mBan, Pádriag Ó Cuill, fáilte roimh
na fóirne. 

Cuireadh Féile Peil na nÓg ar bun i
gCo an Chabháin go luath sna 1980í
nuair a reachtáladh í sa chontae sin
trí bliana as a chéile idir 1982 agus
1984, agus táthar á reachtáil i gcon-
taetha éagsúla gach aon bhliain ó
shin. Reachtáladh an fhéile i gCor-
caigh dhá bhabhta cheana i 1985
agus i 1986.

Port Láirge

Scoil Saoirse na
Mara sa Trá Mhór
ag cur na Gaeilge
chun cinn
Caroline Ní Chualáin

IS í Scoil Saoirse na Mara an chéad
scoil surfála agus eachtraíochta
dhátheangach in Éirinn. I measc na
ngníomhaíochtaí ar féidir tabhairt
fúthu trí mheán na Gaeilge an
samhradh seo tá tonnmharcaíocht,
seoltóireacht talún, dúshláin foirne,
éiceafhánaíocht, an siúl
Lochlannach, tonnmharcaíocht
choirp agus campaí samhraidh
seachtainiúla. 

Is féidir le Scoil Saoirse na Mara na
gníomhaíochtaí seo a mheascadh
chun laethanta ilghníomhaíochta a
dhéanamh. Is féidir le grúpaí
fanacht thar oíche sa bhrú each-
traíochta. Deir comhordaitheoir
teanga Scoil Saoirse na Mara, Ciara
Rooslin, “Bhí an grúpa idirbhliana ó
Choláiste an Phiarsaigh, Co. Chorcaí
a thug cuairt orainn le gairid, sásta
céad míle fáilte a fháil ón bhfoireann
ar fad ag Scoil Saoirse na Mara.
Bhaineamar go léir an-taitneamh as
an dá lá a bhíomar i dteannta a
chéile.  

Ba mhaith linn eispéireas atá
beagán difriúil a sholáthar do ghrú-
paí a thugann cuairt orainn trína
bheith báúil don Ghaeilge. Baintear
níos mó taitnimh as an nGaeilge
nuair a úsáidtear í i gcomhthéacs ar
leith. Níl bealach ar bith níos fearr
chun sásamh a bhaint aisti ná trí
ghníomhaíochtaí a spreagann
aidréanailín." 

Chun tuilleadh eolais a fháil faoi
na cláir atá á dtairscint , téigh i
dteagmháil le Scoil Saoirse na Mara,
Trá Mhór ag 051 386773 nó ar ríomh-
phost ag
info@freedomsurfschool.com nó is
féidir cuairt a thabhairt ar a suíomh,
www.freedomsurfschool.com

Sinéad Ní Chonchubhair, Mairéad Ní Bhroin agus Áine Ní Fhlatharta ag glacadh páirte sa dráma Mangairí a léirigh Buíon
Phádraig, Luimneach, sa Chistin, Sráid Thomáis sa chathair sin le déanaí.Pic: An Comhlachas Náisiúnta Drámaíochta 

Scéalta 
Oirthear Uladh
Tomaí Ó Conghaile

Gradam
Turasóireachta 
ag Cultúrlann 
Uí Chanáin
BEIDH Cultúrlann Uí Chanáin i
nDoire i lár an aonaigh i bhfeachtais
turasóireachta na cathrach sna
blianta beaga amach romhain tar éis
don lárionad Gaelach gradam le
haghaidh ‘Seirbhísí Turasóireachta’ a
fháil ag Gradaim Ghnó Dhoire 2011 le
déanaí.

Bhí iomaíocht ghéar ann sna
gradaim arís i mbliana ach chuaigh
iarrachtaí na Cultúrlainne maidir le
tairiscint turasóireachta na cathrach
agus feabhsú íomhá Dhoire ina iom-
lán i bhfeidhm go mór ar na moltóirí.

Tugadh ardmholadh ar leith
chomh maith don fhoirgneamh féin
a oscalaíodh in 2009 as ucht eis-
péireas an chuairteora a fheabhsú
agus a imeascadh le táirgí eile
tuarasóireachta.

“Is í an Ghaeilge a dhéanann
réigiún s’againne leithleach, rud a
bhíonn á lorg ag turasóirí agus iad ag
pleanáil cuairte,” arsa Anne-Marie
Gallagher, Oifigeach Margaíochta
Chultúrlann Uí Chanáin.

“Tá pacáiste turasóireachta ‘Fáilte
Dhoire’ forbartha ag Cultúrlann Uí
Chanáin atá dírithe ar an saghas seo
turasóirí cultúrtha chuig an chathair.
Tríd an phacáiste táimid in ann gach
gné d’oidhreacht na hÉireann a
thairiscint mar tháirge amháin do
chuairteoirí.

“Is í aidhm atá againne ná ‘toisc
wow’ a sholáthar do chuairteoirí le
go bhfágfaidh siad spreagtha, gafa
agus ag iarraidh tuilleadh eolais.”

Tá an Chultúrlann ina heochair-
pháirtí san fheachtas chun cuid féilte
náisiúnta agus idirnáisiúnta ard-
phróifíle a thabhairt go Doire, Fleadh
Cheoil na hÉireann, Oireachtas na
Gaeilge agus an Fhéile Phan-Cheil-
teach san áireamh.

I measc na dtograí eile
turasóireachta ar thug muintir na
Cultúrlainne fúthu le tamall bhí
cuairteanna trádála chuig SAM le

turasóirí a mhealladh chuig an
chathair agus go leor imeachtaí
cultúrtha a tharraing cainteoirí
Gaeilge as gach cearn den tír, iad ag
iarraidh níos mó eolais ar an teanga
agus ar an athbheochan chultúrtha
san iarthuaisceart.

Seoladh  
‘Bás In Éirinn’
SEOLADH an leabhar dátheangach
gearrscéalta, Bás in Éirinn – May you
Die in Ireland, sa dánlann Belfast
Exposed, Béal Feirste, Déardaoin seo
caite.

Ba é an t-úrscéalaí iomráiteach
Feirsteach, Glenn Patterson, a sheol
an leabhar a chuir Iontaobhas
ULTACH le chéile agus ina bhfuil
saothar le gearrscéalaithe móra na
Gaeilge ó thús ré na hathbheochana,
Liam Ó Flaithearta, Pádraic Ó
Conaire, Seosamh Mac Grianna agus
Séamus Ó Grianna, chomh maith le
scéal comhaimseartha le Dáithí Ó
Muirí.

Aodán Mac Póilin agus Róise Ní
Bhaoill eagarthóirí an leabhair, agus
is iad a chuir na haistriúcháin agus an
ghluais ar fáil. 

Cuireadh ceist ar Mhac Póilin cad
chuige ar roghnaíodh téama chomh
duairc sin. “Léigh an leabhar“, ar
seisean, “agus tchífidh tú go bhfuil
oiread den ghreann ann is atá den
ghruaim, nó b’fhéidir níos mó.

“Bíonn scríbhneoirí Éireannacha
ar a suaimhneas leis an bhás, thig leo
a ghabháil a mhagadh air. Níl agat

ach amharc ar Cré na Cille, níl neach
amháin beo ann ach tá an greann go
smior ann.”

Tá cáineadh trom déanta i réamhrá
an leabhair ar Ann Enright,
eagarthóir The Granta Book of the
Irish Short Story, nach bhfuil aon
gearrscéal Gaeilge ann.

Dúirt Mac Póilin nárbh fhéidir leis
an méid a bhí le rá aici a ligean
thairis:

“Chuir sí bailiúchán gearrscéalta
amach agus ní amháin go ndearna sí
neamart sna scéalta Gaeilge, dúirt sí
nach raibh maith ar bith iontu.
Ráiteas aineolach gan bunús sin,
agus sílim go bhfuil a chruthú sin sa
leabhar seo againn.” 

“Tá scoth na scéalaíochta sa leab-
har seo”, arsa an comh-eagarthóir,
Róise Ní Bhaoill. “Bheir na scríbh-
neoirí Gaeltachta léargas
cumhachtach dúinn ar shaol agus ar
ghnásanna atá beagnach imithe
anois agus seasann Dáithí Ó Muirí an
fód do ghlúin úr scríbhneoirí leis an
fhabhalscéal comhaimseartha
‘Uaigheanna’.

Tá aistriúchán Béarla taobh leis an
bunleagan Gaeilge de gach scéal agus
tá an leabhar féin ar fáil ó Iontaobhas
ULTACH ar 028 90230749 nó
eolas@ultach.org

An Speall 
sa Bhocsa Dubh
BEIDH Scoil Samhraidh Mhic Reach-
tain ar siúl i mBéal Feirste, 25 -31 Iúil,
i mbliana agus mar aon leis an réimse

leathan ranganna agus ceardlanna
Gaeilge a chuireann an fhéile
chultúrtha ar fáil beidh rogha
imeachtaí móra ceoil a mheallfaidh
aird an phobail chomh maith.

Ina measc sin tá ceolchoirm leis an
Chorcaíoch clúiteach, agus cara mór
le Béal Feirste, John Spillane, a bheas
sa Black Box i lár Cheathrú na hArd-
eaglaise Dé Céadaoin 27 Iúil.

Tá gradam Meteor i rannóg an
cheoil thraidisiúnta buaite faoi dhó
ag an Speall agus tá aithne fhor-
leathan air mar gheall ar a mheascán
d’amhráin shéiseacha, scéalta
siamsúla agus liricí fileata.

Bhí an-rath ar na halbaim ‘Irish
Songs We Learned At School’ agus
beidh meascán d’amhráin Ghaeilge
agus amhráin Bhéarla á cheol aige ar
an oíche.

Tá an gig á reáchtáil in éineacht leis
An Droichead, lárionad cultúrtha
agus Gaeilge dheisceart Bhéal
Feirste, agus tá £10 ar na ticéid.

Moltar d’aon duine a bhfuil spéis
acu John a chluinstin sa Bhocsa
Dubh ticéid a chur in áirithe go luath.

Beidh seisiúin cheoil ar siúl gach
oíche i dTí Madden i lár na cathrach
mar chuid de Scoil Samhraidh Mhic
Reachtain chomh maith agus fógró-
far imeachtaí eile ceoil gan mhoill.

Cuirfear clabhsúr ar an tseachtain i
mbliana in Óstan Europa, Dé
Sathairn 30 Iúil, nuair a bhaileoidh
Gaeil Bhéal Feirste le chéile le
haghaidh dhinnéar mór na féile, le
béile trí chúrsa agus ceolchoirm ina
dhiaidh.

Déan teagmháil le Fionnuala Nic
Thom ag Cumann Cultúrtha Mhic
Reachtain, 028 9074 9688 nó
ccmr@btconnect.com, faoi choinne
breis eolais faoi cheolchoirm John
Spillane, an dinnéar mór nó aon
ghné eile den Scoil Samhraidh.

Cóisir sa Choill 
ag muintir 
Charn Tóchair
BHAIN Cumann Forbartha Charn
Tóchair an chéad áit amach i
gcomórtas Ghlór na nGael i mí
Aibreáin agus leis an bhua sin a
cheiliúradh beidh imeacht spraoi

teaghlaigh á reáchtáil acu i sean-
choill Dhroim nDamh an lá
amárach, Dé Sathairn 25
Meitheamh.

Coill ársa taobh le Machaire Rátha
í Droim nDamh agus, mar aon leis
na himeachtaí spraoi féin a bheas á
gcur ar fáil as Gaeilge nó go dáthean-
gach, beidh siúlóid threoraithe thart
ar an fhoraois á tabhairt ag Déaglán
Ó Doibhlín, Oifigeach Forbartha
Gaeilge do Chomhairle Mhachaire
Fíolta, agus beidh beatha linnte na
coille á sampláil ag an saineolaí tim-
peallachta Pól Mac Cana.

Beidh daoine in ann triail a bhaint
as uirlisí ceoil fosta sa cheardlann
drumadóireachta le Tura Arutura
féin agus cuirfidh Cór Thaobh an
Leithid as Gaeltacht Thír Chonaill
scoth na hamhránaíochta i láthair
chomh maith.

Is ceantar tuaithe i ndeisceart
Dhoire é Carn Tóchair agus is mór an
dul chun cinn atá déanta ag an
Choiste Forbartha áitiúil ó thaobh
an Ghaeilge a chur ar ais i réim sa
cheantar agus ó thaobh athfhás
cultúrtha, sóisialta, timpeallachta
agus eacnamaíoch a chothú.

An sprioc mhór atá ag muintir
Charn Tóchair ná a gceantar a athnu-
achan agus an Ghaeilge a chur ar ais i
mbéal na ndaoine mar theanga bheo
phobail.

Bíonn réimse tionscadal ar siúl
ann le linn na bliana – ealaíona,
cultúr, geilleagar sóisialta, oiliúint,
tithíocht agus turasóireacht, iad ar
fáil á reáchtáil go dátheangach – agus
tá sé ar an aon cheantar tuaithe
amháin in Éirinn taobh amuigh den
Ghaeltacht oifigiúil ina bhfuil bunús
pháistí na háite ag fáil a gcuid
oideachais trí Ghaeilge. 

Tá a thuilleadh eolais faoin Charn
agus faoin lá spraoi teaghlaigh ar fáil
ach scairt a chur ar 028 7954 9978

Cúrsaí do chách i
dTír Eoghain
BÍONN saol gníomhach ag Gaeil Thír
Eoghain ó cheann ceann na bliana
agus an samhradh seo beidh deis
eile ag daoine fásta agus daoine óga
araon feabhas a chur ar a gcuid
Gaeilge le dhá champa teanga ar
leith ag titim amach sa chontae.

Ó Dé Luain 4 Iúil go dtí Dé hAoine
8 Iúil beidh scoil samhraidh ar siúl i
gCabhán an Chaorthainn (Pomeroy)
den dara bliain as a chéile le trí rang
ar fáil gach lá.

Is féidir le daoine ar leibhéil
éagsúla Ghaeilge freastal ar an chúr-
sa, ar a bhfuil £45 san iomlán agus
lón san áireamh.

An tseachtain chéanna, ó 4-9 Iúil,
beidh ‘Seal Spraoi’ ar siúl sa Bur-
navon ar an Chorr Chríochach a
chuirfidh ar chumas pháistí na háite
sult a bhaint as an Ghaeilge trí pháirt
a ghlacadh i réimse imeachtaí
spraíúla.

Seo an ceathrú bliain den chúrsa
atá ag dul ó neart go neart ó
bunaíodh é.

£30 an costas faoi choinne na
seachtaine ar fad.

Le haghaidh tuilleadh eolais is
féidir scairt a chur ar 079 200 16106
nó ríomhphost a sheoladh chuig
gaeilge@dungannon.gov.uk. 

ULAIDH
NUACHT

Seoltar scéalta chuig:
nuacht@gaelsceal.ie

Ó Cuinneagáin buíoch de McGinley
Danny Brown 

LABHAIR Liam Ó Cuinneagáin,
Cathaoirleach Údarás na
Gaeltachta, den chéad uair faoi na
hathruithe a fógraíodh don
eagraíocht ag tús na míosa seo.

Bhí sé i láthair, i gcuideachta an
Aire Stáit Dinny McGinley, ag lain-
seáil táirgí nua Bhia Ghaoth Dob-
hair Dé Luain.

Ghabh Ó Cuinneagáin buíochas
leis an Aire McGinley, ag rá gur
sheas sé go tréan leis an Údarás
nuair a bhí brú orthu.

Ag caint ag an ócáid, dúirt an
tAire McGinley gur cruthú a bhí sa
lainseáil go dtiocfadh leis an
Údarás comhoibriú le háisínteach-
taí eile stáit mar Fhiontraíocht

Éireann agus an tÚdarás For-
bartha Tionscail.

Bhí an ócáid ann le poiblíocht a
dhéanamh ar smailceanna úrnua
bia atá á gcur ar an mhargadh ag
Bia Ghaoth Dobhair don bhranda
Tayto.

Faoi láthair tá breis agus 190
duine fostaithe sa mhonarcha ar
Eastát Gnó Ghaoth Dobhair, idir
lán-aimseartha agus páirt-aim-
seartha (ionann is 123 duine lán-
aimseartha) agus tá súil acu 35 eile
a fhostú amach anseo.

Rinneadh infheistíocht €2.6
milliún agus, má éiríonn go maith
leis, beidh an comhlacht, a
dhéanann an chuid is mó dá gcuid
táirgí a easpórtáil, ag díriú ar an
mhargadh is mó fáis ar domhan,

an tSín, lena gcuid gnó a leathnú.
Rinneadh infheistíocht eile de

€2.3 milliún sa chomhlacht anu-
raidh nuair a bhí orthu ath-
struchtúrú a dhéanamh cionn is
nach raibh teacht acu ar chrei-
dmheas ó na bainc anseo in
Éirinn.

Ag an am sin, bhí eagla fá
Ghaoth Dobhair go mbeadh an
mhonarcha ag druidim agus an
obair uilig á haistriú go Contae na
Mí.

Fuarthas bealach thart ar an
fhadhb sin anuraidh agus tá an
mhonarcha i nGaoth Dobhair ag
dul ó neart go neart agus an
comhlacht dóchasach go mbeidh
siad ábalta cur léi sna blianta
amach romhainn.

Eoin Boyle, Gavin Curran agus Maurice Mc Gee ag baint suilt as lá spóirt i
Scoil Eoin Pól Loch  an Iúir.  PIC: EOIN MC GARVEY

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Joe Coll, réalta Manchester United, ag bronnadh duaiseanna ‘Scríobh Leabhar’ ar ghrúpa mór ó Scoil Naomh Fiachra, Eileastran i
nGort an Choirce i gcaitheamh an deireadh seachtaine. PIC: EOIN MC GARVEY

Máirín Breathnach, an Caorán, agus Ryan Beilbigh, Scoil
Náisiúnta Ros an Mhíl a bhain duais ar scéal a scríobh Ryan mar
chuid de cheiliúradh Lá an Phátrúin ar 9ú Meitheamh. Bhí
sraith imeachtaí eagraithe ar Thrá an Bhanrach mar chuid den
cheiliúradh chun comóradh a dhéanamh ar Naomh Colm Cille.    

PIC EOIN O’RIADA

An tOllamh Pádraig Ó Riain as Corcaigh a thug léacht ar Naoimh Mhúscraí ag Tionól na Mumhan
i mBaile Bhúirne, an staraí áitiúil Dónal Mac Suibhne, Uachtarán Chraobh na hÍnse de Chonradh
na Gaeilge, Seán Ó Ceallaigh, agus duine de lucht eagraithe an Tionóil, Cormac Ó hAodha ó Chúil
Aodha. PIC: Ó LOINGSIGH

Feidhlimidh Ó Domhnaill agus Rosey Bn Uí Ruairí a ghlac páirt i bpicnic agus turas staire ar 2
Meitheamh ag an Pholl chun ceiliúradh a dhéanamh ar Scoil Mhín na Manrach sna Rosa a bheith
100 bliain ar an fhód.

Buaiteoir duais Fulbright, Daniel Regan, mac léinn PhD sa
tsíceolaíocht in Ollscoil na hÉireann, Gaillimh. Leanfaidh sé
lena thaighde in Ollscoil California, Berkeley.  Foireann Choláiste Gael Linn Bhun an Inbhir le hÁine Ní Bhreisleáin ó TG4 nuair a tháinig sí ar cuairt. PIC: GAEL LINN

Saoirse chruthaitheach aimsithe ag
ealaíontóir agus scéalaí Éireannach
Cúpla seachtain ó shin, bronnadh dhá mhórdhuais Bisto ar Chris Haughton as a chéad phictiúrleab-
har, ‘A Bit Lost’. Labhair sé le Meadhbh Ní Eadhra faoin leabhar, faoin ealaín agus faoin scéalaíocht.
“BHUEL, is é ‘A Bit Lost’ mo chéad
leabhar agus ní raibh mé ag súil leis
an aiseolas a fuair mé ar an leabhar
ar chor ar bith,” a deir Chris
Haughton agus é ag caint liom faoina
phictúrleabhar álainn. “Le bheith
macánta faoi, is é an trua é nár tho-
saigh mé ag obair ar leabhair níos
luaithe i mo shaol.”

Sular thosaigh Chris ag obair ar an
leabhar seo, bhí sé ag obair mar
mhaisitheoir agus dearthóir le
nuachtáin, le hirisí agus leis an
gcomhlacht People Tree, comhlacht
trádáil chóir. Is Éireannach é ach
bíonn sé ag obair thar lear go minic,
agus bíonn sé lonnaithe i Londain an
chuid is mó den am.

“Cé gur bhain mé sult as an obair
sin, iarradh orm i gcónaí pictiúir nó
dearadh áirithe a dhéanamh, nó
tugadh go leor treorach dom maidir
leis an rud a bhí ag teastáil uathu.
Cheap mé i gcónaí gur mhaith liom
rud éigin a dhéanamh as mo stuaim
féin, mo rud féin a tharraingt agus a
chumadh. Tríd mo leabhar féin a
dhearadh agus a scríobh, bhí saoirse
agam nach raibh agam riamh
cheana,” ar sé.

“Gach bliain le cúig nó sé bliana
anuas, dúirt mé liom féin go
dtosóinn ag obair ar phictiúrleabhar.
Anois tá sé tarlaithe, ar deireadh!”

Deir Chris gur ghlac sé thart ar sé
mhí air an scéal a chumadh, ach bhí
sé ‘ar chúl a chinn’ i gcónaí. Thóg an
obair ealaíne ceithre nó cúig mhí air
freisin.

“Bhí iontas orm cé chomh deacair
agus dúshlánach a bhí sé an pictiúr-
leabhar a dhearadh. Ceapfá agus tú
ag breathnú air go bhfuil cuma éasca
go leor air, ach ní hé sin mar a bhí sé
ar chor ar bith,” a mhíníonn sé.

“Tá go leor gnéithe den phictiúr-
leabhar nach smaoiníonn tú faoi.
Bíonn ort go leor ama a chaitheamh
ag oibriú amach an bealach is fearr
chun an scéal a insint. Mar shampla,
bhí íomhá áirithe i mo chloigeann
den ulcabhán beag agus é athaon-
taithe lena mháthair, agus bhí orm
dhá íomhá - ceann den ulcabhán ag
rith i dtreo a mháthar, agus ceann
eile de féin agus a mháthair ag iar-
raidh barróg a thabhairt dá chéile -
bhí orm na híomhánna sin a nascadh
le chéile ar leathanach amháin, rud a
bhí thar a bheith casta. Bhí an oiread
sin rudaí beaga mar sin ann a

chothaigh go leor deacrachtaí agus
bhí orm na míonna a chaitheamh ag
iarraidh iad a oibriú amach.”

Chaith Chris tréimhse ag
múineadh Béarla do pháistí an-óga i
Hong Kong na blianta ó shin, agus
tuigeann sé go maith céard a mheal-
lann páistí chuig leabhair.

Tá páistí ag cur an-spéis i leabhar
Chris faoi láthair agus iad ag rá ‘Uh-
Oh’ gan stad, rud a chuireann tin-
neas cinn ar a gcuid tuismitheoirí, is
dócha, ach a thugann ardú mór croí
do Chris.

“Tá sé iontach go bhfuil páistí ag
baint suilt as an scéal agus as an
leabhar. Nuair a deir cairde liom go
bhfuil a gcuid páistí ag léamh an
leabhair arís agus arís eile, sin rud a
spreagann go mór mé.”

Bhí an-dúil ag Chris sna ‘Muppet
Annuals’ agus é ina pháiste, agus
thaitin Animal go háirithe leis.

“Gach uair a thiocfadh Animal ar
an teilifís, thosóinn ag léim suas is
anuas,” ar sé.

Foilsíodh leagan Cóiréise de leab-
har Chris bliain go leith sular foil-
síodh an leagan Béarla, rud nach

bhfuil ar eolas ag mórán daoine.
“Chuir comhlacht Cóiréach suim

sa leabhar ar dtús agus d’aistrigh
siad an leabhar go dtí an Chóiréis,” ar
sé. “Ní raibh mórán aistriúcháin le
déanamh ar aon nós. Pictiúir is mó
atá sa leabhar.”

Mar sin, thosaigh Chris ag obair ar
leabhar nua fiú sular tháinig a chéad
leabhar amach sna siopaí i mBéarla.

“Oh no George is ainm don leab-
har, agus is faoi mhadra dána atá sé,”
a mhíníonn Chris. “Fágtar ina aonar
sa teach é agus cé go ngeallann sé go
mbeidh sé go maith, ní mar sin atá
an scéal.”

Beidh an leabhar nua ag teacht
amach i mí an Mhárta 2012.

“Is breá liom a bheith ag scríobh
do pháistí. Tá an oiread sin saoirse
ag baint leis. Tá sé spraíúil agus bain-
im an-sult ar fad as.”

Tá Chris ag obair le People Tree le
7 nó 8 mbliana anuas, agus bíonn sé
ag déanamh a chuid stuif féin
freisin, cosúil le breágáin, cairpéid
srl.

An bhfuil sé deacair airgead a
dhéanamh?

“Bhuel níl airgead ar bith déanta
agam fós!” ar sé ag gáire. “Táim ag
bunú comhlachta le mo chara faoi
láthair, Digital Handmade (digital-
handmade.com), agus táimid ag díol
rugaí (rugs) a dhear muid go dig-
iteach. Táim ag súil go mbeidh
ealaíontóirí agus dearthóirí eile ag
glacadh páirte san obair freisin,
ionas gur féidir linn rugaí speisialta
agus sainiúla a chruthú. Ach ní bhím
go hiomlán sásta riamh,” ar sé. 

Thaitin sé i gcónaí le Chris a bheith
ag tarraingt pictiúr, chomh fada siar
agus is cuimhin leis.

Agus cad faoi a bheith ag insint
scéalta?

“Bhí mé uafásach ar fad ag scríobh
gearrscéalta i mBéarla nó i nGaeilge
ar scoil,” ar sé. “Níor mhothaigh mé
compordach ag scríobh ar chor ar
bith. Ach tá sé éasca go leor dom
smaoineamh ar chúinsí inar féidir
liom scéal a insint, is é sin
smaoineamh ar na pictiúir agus an
timpeallacht ar dtús. I ndáiríre, is iad
na pictiúir a insíonn an scéal, agus is
rud breise iad na focail sna pictiúr-
leabhair. An aidhm atá le mo chuid

leabhar ná gur féidir iad a léamh tríd
na pictiúir amháin, gan bacadh leis
na focail. Is féidir leis na páistí
tuiscint a fháil ar na scéalta tríd na
híomhánna éagsúla.”

Deir sé gur thug sé faoi deara agus
é in Hong Kong agus in áiteanna eile,
go gcaithfidh scéalta agus leabhair
aird na bpáistí a tharraingt agus a
choinneáil, agus cabhraíonn sé nuair
is féidir gníomhaíochtaí a dhéanamh
ag an am céanna, cosúil le do lámh a
chroitheadh agus mar sin de. 

Tá leabhar Chris ar fáil in ocht
dteanga éagsúla cheana féin, agus tá
sé ag obair ar leabhar nua do pháistí
faoi sheangán beag bídeach atá ag
iarraidh a fháil amach cé chomh mór
agus atá an domhan. 

“Téann sé ar aistear agus casann
sé le go leor ainmhithe difriúla,” ar
sé. “An smaoineamh atá taobh thiar
den leabhar ná go bhfeicfidh na
páistí gach rud trí shúile an
tseangáin.”

Is féidir tuilleadh eolais a fháil faoi
Chris ar www.chrishaughton.com,
agus tá blag aige ar an suíomh sin
chomh maith. 

Sarah Hanley (9); ó Scoil Cholmcille, Scrin, Co. na Mí; Eireann Doyle (11); ó Scoil Náisiúnta Bhaile Chonaill, Co. Cheatharlaigh, an tAire Leanaí agus Gnóthaí
Óige, Frances Fitzgerald TD; Eoghan Conway (9) , Scoil Cholmcille, Scrin, Co. na Mí agus Chris Haughton, scríbhneoir agus dearthóir an leabhair do pháistí  ‘A
Bit Lost’ a bhain an duais ‘Bisto Children’s Book of the Year Award’ [PIC : MAXWELLS]

TEILIFÍS agus RAIDIÓ
Le Katie McGreal

‘An Samhradh Linn’ –
Sraith Úrnua ag TG4 
THOSAIGH Síle Ní Bhraonáin, réalt
TG4, ag taifead i nGleann Cholm
Cille don sraith nua ‘An Samhradh
Linn’ an tseachtain seo. 

Is í Síle, láithreoir an sraithe agus
beidh Loretta Ní Ghabháin ag
déanamh tuairiscithe ó mhargaí
áitiúla agus áiteanna eile timpeall an
cheantair.

Beidh naoi gclár ina hiomláin, lon-
naithe in áiteanna éagsúla timpeall
na tíre ag tosú sna bailte Gleann
Cholm Cille agus an Fál Carrach i
nDún na nGall. 

Is sraith siamscaíochta í atá ag iar-
raidh áilleachta na gceantracha
Gaeltachta a léiriú agus a chur in iúl
don phobal. Labhróidh Síle leis na
daoine áitiúla faoi cheol, chó-
caireacht agus rudaí atá ar fáil sa
cheantar do thurasóirí. Chomh
maith leis sin, cuirfidh sí ceist orthu
mar gheall ar cén fáth go dtaitníonn,
nó nach thaitníonn, an ceantar leo.

Tosófar an tsraith le Mícheál de
Brún agus a chairde ag seinm ceol
breá traidisiúnta ar an bhfidil agus ar
an mbosca ceoil i dtigh Roarty i
nGleann Cholm Cille. 

Ansin, buailfidh siad isteach chuig
an amhránaí Margaret Cunningham
agus a fear Derek Mac Liam, an
giotáraí, ionas gur féidir leo amhrán
nó dhó a chasadh dóibh.  

Beidh an cúpla, Micheál agus
Conor Murray sa chéad chlár freisin.

Is ceoltóirí Blues iad, nach bhfuil
ach ceithre bhliana déag. Cé
nár thosaigh siad ag seinm
ach cúpla bliain ó shin, dar
le Síle, “Tá siad absolutley
thar chionn. Really, really
go maith.” Is é seo an chéad
uair ina mbeadh siad ar an
teilifís agus tá an bheirt acu
agus a gclann ag tnúth go
mór leis an sraith
a fheicáil. 

Labhrófar le saineolaí an
cheantair, Paddy Beag Gilespie,
a rugadh agus a tógadh in iard-
heisceart Dún na nGall agus a
chaith a shaol ar fad ann.
Déanfaidh sé cur síos ar
chuid de na háiteanna is
suntasaí in iardheisceart
Dhún na nGall agus na
háiteanna is ceart de
thuarsóirí cuairt a thabhairt
dóibh.

Anois go dtí ‘An Chistin’,
bialann i nGleann Cholm Cille,
áit a bhfuil Gráinne Nic Giolla
Easpuic ina príomhchócaire.
Labhróidh Gráinne faoi roinnt
oideas a úsáideann sí agus beidh
na hoidis ar fáil ar
www.tg4.ie.

Tosóidh an tsraith ar an
Máirt, 5 Iúil ag 8.30 ar TG4.
Beidh cláir lonnaithe sna Gaeltach-
taí i Maigh Eo agus Gaillimh freisin. 

Féach ar:

CHRUTHAIGH an comhlacht
beochana JAM Media, bunaithe i
mBaile Átha Cliath, 22 post nua san
earnáil beochana le déanaí. Dúirt
príomhfheidhmeannach an chomh-
lachta, John Rice, “Táimid i ndiaidh
trí chonradh nua a fháil ó BBC thar
na 12 mí dheireanach agus anois
táimid in ann ár ngnóthaí forbartha,
táirgthe agus bogearraí a fhás.
Beidh 46 ar ár bhfoireann i mí
Dheireadh Fómhair, ciallaíonn sé
sin go mbeadh an comhlacht ag léir-
iú trí shraith in aghaidh na bliana,
chomh maith le cúig thionscadal
nua a bheadh sa phróiseas for-
bartha.”   

Beidh 14 phost cruthaithe san

earnáil táirgeadh beochana ag obair
ar ‘Tilly and Friends’  an togra nua a
thosóidh i mí Dheireadh Fómhair. Is
sraith do pháistí é atá bunaithe ar
na leabhair le Polly Dunbar.  

Beidh sé phost san earnáil forbairt
bogearraí, ceann amháin i riarachán
agus ceann eile in airgeadas. 

I 2010 bhí láimhdeachas €60 mil-
liún san earnáil Éireann beochana.
D’éirigh an-mhaith leis an earnáil le
roinnt bhliain anuas le cúig ainm-
niúchán Oscar ó 2002 agus tá sé fós
ag dul ar aghaidh gan stró.

D’fhógair an tAire Ealaíon,
Oidhreachta agus Gaeltachta Jimmy
Deenihan  22 post nua san earnáil
beochana ar an Déardaoin seo caite. 

Poist nua chruthaithe
i mBaile Átha Cliath

RTE 1: Paul Flynn: Irish Food
Taispeánfaidh an cócaire mór Paul Flynn dúinn
conas béilí blasta, éasca agus éifeachtúla ó thaobh
costais de a dhéanamh sa tsraith nua seo. Sa chéad
chlár, úsáidfidh sé prátaí agus úlla agus taispeán-
faidh sé roinnt oideas nua dúinn. Dé Máirt @ 7in. 

TG4: Siar sna 60aidí
Amharcfar siar ar na 1960aidí ar fad sa tsraith seo. I
measc na n-imeachtaí a bheidh le feiceáil tá bunú
Theilifís Éireann, an chéad uair a craoladh Amhrán
na bhFiann ar an teilifís agus an tUachtarán Éamon
de Valera ar an gcéad oíche craolta. Anocht @ 9in. 

BBC 1: Horrible Histories
with Stephen Fry
Foghlóimid faoin ré
Sheoirseach agus faoin ré
Victeoiriach san eagrán
seo. Gheobhaimid eolas
faoi na airm Sheoirseacha
agus na rudaí a cheap na
Victeoiriaigh, páipéar lei-
thris agus clóscríobháin,
mar shampla. Dé Domh-
naigh @ 6in. 

Éist le:
Raidió na Gaeltachta: Fin-
scéalta Fabhalscéalta
Labhróidh agus míneoidh
an síceolaí, Máirín Ní Nual-
láin faoi sheanscéalta mio-
taseolaíochta na hÉireann
sa tsraith nua seo. Beidh
an scéal Balor na
Drochshúile á mhíniú aici
an tseachtain seo. Dé
Domhnaigh @ 10.30rn. 

Newstalk: Talking History
An tseachtain seo, beidh Patrick Geoghegan ag
craoladh ó Óstán an Shelbourne i mBaile Átha
Cliath agus ag labhairt faoin Éigeandáil in Éirinn
agus an méid gur féidir linn foghlaim as. Dé Domh-
naigh @ 7in.  

RTE 1: Drama on One: ‘A Proper Da’
Cuirtear deireadh leis an séasúr seo de Drama on
One le ‘A Proper Da’ le Maeve Ingoldsby. Tá Johnny
ag iarraidh tosú as an nua lena pháiste ach tá
cuimhní fada ag daoine, go háirithe ar an tráth a bhí
Johnny ina andúileach drugaí agus gan dídean. Dé
Domhnaigh @ 8in.

SA scannán Back to The
Future, ní fios go díreach
cé faoi a bhfuil an Doc ag
caint nuair a úsáideann sé
an t-uaillbhreas ‘Great

Scott’, (deirtear gur cumadh an nath
cainte i rith an chogaidh chathartha
i Meiriceá)  ach tá rud amháin soiléir
ón tríológ sin: tá do thodhchaí agus
do stair fite fuaite ina chéile. Amh-
laidh atá sé i gcás Aoife Scott.

Tá daoine ag fánaíocht thart ag an
London Feis. Tá sé luath go leor
maidin Domhnaigh le bheith ag féile
cheoil, go háirithe dóibh siúd a d'ól
isteach lá iomlán de inné chomh
maith – iadsan le sonrú ar an
salachar ar imeall a mbróg. Dóchas
nach mbeidh sé chomh fliuch inniu.

Tá na stainníní oscailte ar imeall
Pháirc Finsbury anseo i dtuaisceart
Londan, agus ceol ag teacht ón na
stáitsí áirithe cheana féin. Tá Aoife
Scott ag breathnú go neirbhíseach ar
cheoltóir atá roimpi sa sceideal.
Gaoth láidir ag séideadh na scamall,
a gcuid scáthanna ag rith trasna an
talaimh ar nós go raibh an t-am ag
éalú. Is gar go mbeidh sé 1:45in.

Ach ní chóir dí a bheith neirb-
híseach, mar is duais é seo. Bhí an
bua aici ar níos mó ná míle ceoltóir
eile chun áit a bhaint amach ag an
bhféile seo. Idir na babhtaí éagsúla,
tá Aoife tar éis trí dheireadh seach-
taine i ndiaidh a chéile a
chaitheamh i Londain. “I ndáiríre, ní
dóigh liom go mbeidh mí níos fearr
ná seo agam arís i mo shaol!” a dúirt
sí liom níos luaithe. Ach níor bhain
sí an méid seo taitnimh as a bheith
ag canadh i gcónaí. 

“Ag fás aníos, bhí daoine ag súil go
mbeadh ceol agat.” Mar iníon
Frances Black, is as sliocht maith di.
“Ní raibh aon rogha agat i ndáiríre!
Bhí mé cúthaileach ar dtús, ach
chuaigh mé i dtaithí air, cé go raibh
mé ag fáil bháis taobh istigh!” Le
ceoltóirí den scoth sa chlann, caith-
fidh go raibh brú uirthi an
caighdeán céanna a bhaint amach.
Ach is cosúil gurb í féin a chothaigh
an brú seo. “Mhothaigh sé pianmhar
dom a bheith ag canadh, chomh
treascrach sin gur stop mé á
dhéanamh ar feadh tréimhse. Bhí
paisean mór eile agam – sin ag
déanamh cláracha teilifíse, agus
dhírigh mé isteach air sin nuair a bhí
mé ar an gcoláiste. Bhí an ceol fós
ionam, ach rinne mé neamhaird air

ar bhealach.”
Bhí sé tábhachtach di a rud féin a

dhéanamh. Tagann cumhacht agus
féinmhuinín as rogha a dhéanamh i
gcoinne na súilíochta. “Ba cheoltóirí
iad gach duine eile i mo chlann!”
Chabhraigh sé seo léi éirí níos com-
pordaí inti féin, agus faoi dheireadh
d'fhill sí ar an cheol. “Faoin am seo
bhí mé ag iarraidh é a dhéanamh,
agus bhain mé taitneamh as!” 

Chuir sí isteach ar an gcomórtas
seo ar an leibhéal céanna leis na
mílte eile, agus bhuaigh sí. Is léir
dom gur rud mór di an chéim seo a
thógáil léi féin. Is milis na torthaí atá
tuilte. Ach ní shin le rá nach
gcabhraíonn sé bheith san áit cheart
ag an nóiméad ceart. 

Is ar sheit an chlár teilifíse
Seachtar na Cásca a chuala mé Aoife
ag canadh den chéad uair. Tá scéal
ann gur canadh amhráin, i rith na
hoíche, taobh amuigh den GPO le
spiorad na ndaoine istigh ann a
spreagadh le linn sheachtain na
Cásca. Bhí an radharc seo le
taifeadadh. Ach nuair atá tú in ainm
is a bheith sa GPO i mBaile Átha
Cliath i 1916, ach tá tú i seit i Maigh
Cuilinn in 2009, cabhraíonn na
rudaí beaga. Buíochas le Dia, thuig
an stiúrthóir é seo. Bhí Ali Mac Ain-
dreasa, a bhí lárnach i bhforbairt an
chláir, le ‘Bold Fenian Men’ a
chanadh. Ach tar éis tamaill (tógann
na rudaí seo am i gcónaí) bhí air
imeacht lena pháistí a bhailiú ón
scoil. “Cuireadh ceist ormsa é a
chanadh,” arsa Aoife a bhí ag obair
mar bhainisteoir léiriúcháin ar an
gclár “Ní raibh na foclaí ar fad fiú ar
eolas agam ach rinne mé é!” 

Caithfidh mé a admháil, ní raibh
mórán 'aisteoireachta' le déanamh
agam sa radharc sin,  mar gur thar-
raing a cuid canadh na mothúcháin
asam mar théad. Ar an bpointe chuir
an stiúrthóir ceist uirthi canadh ar
an bhfuaimrian don chlár chomh
maith. Tá a leagan taibhsiúil de
sheanamhráin na nGael le cloisteáil
ag deireadh gach clár. “Tá mé fós ag
foghlaim conas taifid a dhéanamh i
gceart i ndáiríre,” a deir Aoife. Tá mé
níos compordaí ag canadh beo ós
comhair daoine. Is é an rud atá uaim
ná na mothúcháin a spreagtar
ionam a chaitheamh amach ar an
lucht féachana tríd an amhrán.” Don
mhórchuid, an taithí atá ag Aoife go
dtí seo ná ceolchoirmeacha beaga,

pearsanta. Ach anois tá sí ag féile –
ag canadh taobh amuigh ar stáitse
atá clúdaithe le puball beag.

Beagnach chomh luath agus a
osclaíonn sí a béal don chéad
amhrán, tosnaíonn sé ag cur báistí
orthu siúd ata amuigh san aer ag
breathnú uirthi.  Báisteach éadrom,
ach tá Aoife in ann duine nó beirt a
fheiceáil ag fágáil. “Tá sé thar a bhei-
th aisteach. Ar dtús tá sé níos deacra
ceangal a dhéanamh le daoine mar
go bhfuil siad ar fad taobh amuigh –
tá an méid sin rudaí eile lena n-aird
a tharraingt. Bhí na Hothouse Flow-

ers ar an stáitse eile! Da mba rud é go
raibh mise sa lucht féachana bheinn
ag breathnú orthusan! Mar sin, bhí
mé buíoch gur fhan daoine ar chor
ar bith!” 

D'fhan an mhórchuid, agus cúpla
amhrán níos déanaí d'imigh an
bháisteach. “Bhí mé neirbhíseach i
rith an chéad trí amhrán, ach ansin
mhothaigh mé an ghrian ar
m'aghaidh. Ar nós go raibh sí tar éis
mé a phiocadh amach. D'imigh gach
rud eile, agus thuig mé go raibh sé
de cheart agam craic a bhaint as
seo.” 

Ní Aoife amháin a bhain craic as.
Mheall a ceol, meascán de cheol
traidisiúnta agus ceol tíre,  daoine
chuici agus nuair a tháinig an t-am
di críochnú, bhí an slua méadaithe
as réimse. Tagann sceitimíní uirthi
nuair a fheiceann sí T-léinte ar díol
lena hainm orthu. “Sin m'ainm!
M'aimn féin, atá ar mo phas agus mo
cheadúnas tiomána – agus anois tá
sé ar T-léine!” Ní bhíonn sí léi féin ar
an stáitse, áfach. Ní fhéadfadh sí é a
dhéanamh gan na ceoltóirí atá léi,
go háirithe a deartháir, Eoghan. “Tá
an t-ádh dearg liom, mar tá ceangal
eadrainn. Mhothaigh mé inniu go
raibh ceann de na hamhráin ag dul
rómhall, ach le sracfhéachaint
amháin eadrainn d'éirigh linn é a
réiteach. Tá sé fíorluachmhar é sin a
bheith agat le seinnteoir giotáir. ”

“Tá mé ríméadach a bheith
anseo. Bhí mé á rá inné le mo chol
ceathrar atá sna Coronas nár chreid
mé go raibh mé ag canadh ag an
bhféile chéanna leo! Tá siadsan
chomh cool gur chuir mé ceist orthu
an bhfuil stylist acu. Dúirt siad nach
bhfuil ach gur dúradh leo a gcuid
siopadóireachta a dhéanamh in All
Saints.” Stopann Aoife ar feadh
soicind ag machnamh ar an gceol a
dhéanann sí féin agus a deartháir
Eoghan. “Ní aontaíonn Eoghan liom
nuair a deirim seo, ach ní dóigh liom
go bhfuil mo chuid ceoil féin cool.
Ach tá me 28 mbliana d'aois agus is
é an cineál ceoil é atá mé ag iarraidh
a dhéanamh, agus tá mé compor-
dach leis sin.”

Buntáiste amháin le bheith luath
ar an sceideal ná go mbíonn deis
agat taitneamh a bhaint as an gcuid
eile den féile agus tú críochnaithe.
Céard atá i ndán di anois? “Beidh mé
ag filleadh ar an obair le Abú Media
ar an Máirt. Thug siad an Luan saor
dom – sin trí seachtainí i ndiaidh a
chéile! Tá siad tar éis an t-uafás
tacaíochta a thabhairt dom.”

Tá an ghrian ag glioscarnach ar
uirlisí práis Van Morisson, agus
Aoife Scott ag damhsa go haerach in
aice liom. Tá sí landáilte san áit ar
chóir di a bheith. Cé gurb é seo an
ceann scríbe a bhí inti i gcónaí, ina
cnámha ó thús, ní taisteal díreach a
bhí ann. Bhí uirthi a bealach féin a
aimsiú, an rud a bhí uaithi féin a
shoiléiriú, agus muinín a bhailiú ar
an mbealach. Ach seasfaidh sé léi. 

Great
Scott!
Labhraíonn Seán T. Ó Meallaigh
le hAoife Scott.

OIDEACHAS

NODANNA
TRASNA
1 Mothúchán láidir míshástachta (5)
4 Duais i gcomórtas? Corn mar shampla (6)
8 Go deimhin! (5)
10 21 scilling (4)
11 An pointe tosaithe (3)
14 Focal a dhéanann beag de dhuine eile (5)
16 Caoi, dóigh, mar a dhéantar (5)
17 Rud a bhíonn istigh clúdach nó litir (5)
18 Deir, inis (5)
21 Mar a dhéanfadh duine le toitín (5)
22 Nósmhaireacht, an bealach a dhéantar rudaí (5)
23 Cur rud síos agus gan a bheith in ann é a aimsiú arís (5)
24 Luath sa saol (2)
26 Scaip, ar a raidió nó teilifís mar shampla (5)
27 Aireacht stáit, cuid den rialtas (5)
28 Contae an Taoisigh: Maigh __ (2)

SÍOS
2 Rinneadh Éabha as ceann acu seo, deirtear (5)
3 Buail, capall mar shampla (5)
5 Dath an tsionnaigh (3)
6 An chéad cheann (4)
7 Cur in ord, cuir ----- ar (5)
9 Cineál, idir fear agus bean (5)
11 Topaic, gné, focal de léacht mar shampla (5)
12 Spórt a mbíonn Bohs agus Shamrock Rovers ag imirt (5)
13 Sa dóigh is... (5)
14 Mo bhuíochas, go raibh ----- agat (5)
15 Ball d’eagraíocht óige in Éirinn (5)
16 Bíonn siad i lár an tábla ag bainis, breithlá srl (5)
19 Áit a mbíonn bó ag innilt le linn an tsamhraidh (6)
20 Rí na n-éan (5)
22 An rud is ceart agus cuí (4)
25 Constaic, gníomh in aghaidh nó in éadan duine eile (3)

Crosfhocal  24.06.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
29.06.2011  chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
17.06.2011
Buaiteoir na Seachtaine seo: 
Séan Micheál Ó Donnachadha, 
Co. Chiarraí.

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta:
Oibrithe trasteorann agus cáin
Ceist: Tá mé i mo chónaí i Liatroim ach tá obair faighte agam i gContae Fhear
Manach. Céard a dhéanfaidh mé faoi thuarisceán cáinioncaim a dhéanamh
agus an mbeidh orm ÁSPC a íoc?

Freagra:
CAITHFIDH tú cáinioncaim a
íoc sa tír ina dtuilleann tú
d'ioncam ach tá do fhreagracht
chánach deiridh leis an tír ina
bhfuil tú i do chónaí. Dá bhrí
sin, caithfidh tú féinmheasúnú
bliantúil a chur isteach sa tír
ina bhfuil tú i do chónaí tú
gach bliain. Mar chónaitheoir
de Phoblacht na hÉireann atá
ag obair sa Tuaisceart, déan-
faidh tú na nithe seo a leanas:

• Cáin a íoc go díreach le
HM Revenue and Customs

• Tuairisceán bliantúil
féinmheasúnaithe a chur
chuig Coimisinéirí Ioncaim
na hÉireann

• Bheith incháilithe
d'Fhaoiseamh Oibrithe

Trasteorann
Is féidir le duine a chó-

naíonn i bPoblacht na hÉire-
ann, a dhéanann
comaitéireacht gach lá/seach-
tain chuig a (h)ionad oibre sa
dlínse eile agus a íocann cáin i
dTuaisceart Éireann éileamh a
dhéanamh ar Fhaoiseamh
d’Oibrithe Trasteorann ar an
ioncam a fhaigheann siad ón
bhfostaíocht sin. Go bunúsach,
tugann sé seo creidmheas nó
faoiseamh d'oibrí teorann
maidir le cáinioncaim a íoctar
sa tír ina bhfuil siad fostaithe.
Ciallaíonn sé seo go gcuireann
na Coimisinéirí Ioncaim san
áireamh aon cháin a d'íoc tú i
dTuaisceart Éireann.

Caithfidh tú iarratas a
dhéanamh ar uimhir Árachais

Náisiúnta sula dtosaíonn tú ag
obair i dTuaisceart Éireann, nó
ní dhéanfar taifeadadh ar do
cháin agus ranníocaíochtaí
Árachais Náisiúnta. Éisíonn an
ghníomhaireacht um shlándáil
shóisialach (Social Security
Agency ) uimhreacha Árachais
Náisiúnta. Tig leat iarratas a
dhéanamh ar uimhir Árachais
Náisiúnta ag aon oifig post
agus sochar (Jobs and Benefits
Office) áitiúil.

Má tá tú fostaithe i dTuais-
ceart Éireann, ní gá duit ÁSPC
a íoc.  Íocann tú rannío-
caíochtaí árachais náisiúnta le
húdaráis na Ríochta Aontaithe.
Más mian leat sochair leasa
shóisialaigh a éileamh anois nó
amach anseo, cuirfidh na
húdaráis san áireamh gach

ranníocaíocht árachais
shóisialta atá íoctha agat. Is é is
ciall leis sin go ndéanfar breith
ar ranníocaíochtaí árachais
náisiúnta a íocadh i dTuais-
ceart Éireann mar aon le ran-
níocaíochtaí ÁSPC a íocadh sa
Deisceart. 

Tá tuilleadh eolais le fáil ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh ‘Bíodh Eolas agat
ar do Chearta’ le chéile.  Cuire-
ann an tIonad seo seirbhís
shaor in aisce agus faoi rún ar
fáil don phobal.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íosghlao 1890 777 121.

POBAL ag seoladh taighde uile-oileánda  
TÁ POBAL, scátheagras
phobal na Gaeilge, ag seoladh
taighde uile-oileánda ar riach-
tanais tacaíochta agus traenalá
múinteoirí i dtaca le páistí le
riachtanais speisialta
oideachais. Bhí seoladh
taighde agus seimineár ag
POBAL ar Riachtanais Speisial-
ta Oideachais in Óstán an Gre-
sham ar 10ú Meitheamh.  

Molann an taighde nua seo,
atá déanta ag POBAL le
tacaíocht maoinithe COGG, go
bhfuil gá le straitéis eolais agus
chumarsáide maidir le riach-
tanais speisialta oideachais
agus oideachas trí mheán na
Gaeilge. Dúirt an taighdeoir,
Caroline Ní Nualláin,  “Is léir
ón taighde go bhfuil na fad-
hbanna céanna le sonrú arís is
arís eile, mar shampla, easpa
oiliúna praiticiúla do mhúin-
teoirí maidir leis an dáthean-
gachas agus an tumoideachas
agus páistí a bhfuil deacrachtaí
foghlama acu; easpa treoir-
línte chun plean tacaíochta a

chur ar fáil do pháistí dáthean-
gacha; easpa áiseanna, go
háirithe scéim chéimnithe sa
léitheoireacht, agus easpa tri-
alacha cuí caighdeánacha. Sin
ráite,  tá dul chun cinn déanta
le roinnt blianta anuas.  Chuir
sé iontas orm an méid tograí
atá idir lámha le hacmhainní
nua, trialacha cuí srl a fhor-
bairt. Caithfimid leas a bhaint
as an stóras eolais seo ionas go
mbeidh tacaíocht phraiticiúil
ann do mhúinteoirí ranga agus
seirbhísí á soláthar agus iad i
mbun oibre.  Seo an chéad
mholadh.” 

Dúirt Janet Muller,
Príomhfheidhmeannach
POBAL, “Feicfimid an táb-
hacht a bhaineann leis an
taighde seo.  Luíonn sé le ciall
go mbeadh tuilleadh
comhoibriú uile-oileánda ann
ar an ábhar seo. Táimid buíoch
den Chomhairle um
Oideachas Gaeltachta agus
Gaelscolaíocht (COGG) as an
dearcadh fadtréimhseach atá

acu ag tacú leis an togra seo.”  
Bhí seoladh ann i mBéal

Feirste Dé Máirt leis an Dr Enlli
Thomas ó Ionad Taighde an

ESRC ar Theoiric agus Cleach-
tadh an Dátheangachais,
Ollscoil Bangor, an Bhreatain
Bheag mar aoichainteoir. 

I láthair ag seoladh taighde uile-oileánda ar riachtanais tacaíochta
agus traenála múinteoirí i dtaca le páistí le riachtanais speisialta
oideachais a bhí ar siúl in Ostán an Gresham ar 10ú Meitheamh, ó
chlé bhí an Dr Jean Ware, Ollscoil Bangor,  Éamonn Murtagh,
Leas-Phríomhchigire, an Roinn Oideachais agus Scileanna, Caro-
line Nolan, Taighdeoir POBAL, Muireann Ní Mhóráin, COGG,
agus Janet Muller, Príomhfheidhmeannach, POBAL

FOGRAÍODH i rith na seachtaine go
mbeidh laochra móra CLG ar nós
Bernard Flynn, Martin Storey, Ollie
Canning, Ray Silke, Brian Whelahan
agus Tony Hanahoe i gceannas ar
thurais speisialta atá á n-eagrú ag
Músaem CLG i bPáirc an Chrócaigh
le linn an tsamhraidh. Cuirfear tús
leis an chéad turas amárach ag 11 a
chlog nuair a bheidh an peileadóir
cáiliúil ó Chontae na Mí, Bernard
Flynn, ag déanamh an cur i láthair.  

Thosaigh na camchuairteanna seo
leis na laochra in 2008 agus ó shin tá
sé ag dul ó neart go neart le go leor
de lucht tacaíochta CLG agus
turasóirí eile ag teacht go Páirc an
Chrócaigh chun bualadh le laoch
mór CLG agus dearcadh pearsanta
s’aige féin a fháil ar an chluiche. I
measc na rudaí atá le feiceáil san
iarsmalann tá taispeántas nua in
ómós do Dermot Earley, peileadóir

agus saighdiúr as Ros Comáin a fuair
bás bliain ó shin, agus beidh an tais-
peántas le feiceáil ann ar feadh
bliana. Tuilleadh eolais le fáil ar an
suíomh idirlín
www.crokepark.ie/gaa-museum.

Seo na laochra a bheidh i láthair i
múseum CLG le linn an tsamhraidh:

• Bernard Flynn – An Satharn 25 
Meitheamh 11.00rn 

• Martin Storey –  An Satharn 9 
Iúil 11.30rn 

• Ollie Canning – An Satharn 23 
Iúil 2.00in   

• Ray Silke – An Satharn 20 
Lúnasa 11.30rn 

• Brian Whelahan – An Satharn 27 
Lúnasa 2.00in 

• Tony Hanahoe – 
Dáta le cinntiú

Formula 1: Grand
Prix na hEorpa 

TUGADH le fios i rith na seach-
taine go bhfuil Éire ag
smaoineamh ar éirí as an Chraobh
Shóisir Dhomhanda Rugbaí F-20 ó
2012 ar aghaidh ar chúiseanna
éagsúla.  An dá phríomhchúis atá
leis seo ná ar mhaithe le leas na n-
imreoirí agus deacrachtaí
maoinithe. Cuireadh tús leis an
chomórtas seo trí bliana ó shin leis
an Nua-Shéalainn ag crochadh na
craoibhe leo gach uile bhliain. 

Caithfidh gach foireann cúig
chluiche a imirt taobh istigh de
sheacht lá dhéag agus tá an IRFU
buartha faoi sin. Baineann an chuid
is mó de na himreoirí le hacadaimh
na gCúigí agus mothaítear gur chóir
go mbeadh siad ag fáil sosa ag an
am seo den bhliain agus ag ullmhú
do thús an tséasúir seo chugainn in

áit a bheith ag imirt ag an Chraobh
Shóisir Dhomhanda. Tharraing na
Stáit Aontaithe, Ceanada agus an
Samó amach as an chomórtas anu-
raidh agus tá an chuma ar an scéal
go mbeidh an Bhreatain Bheag

agus Albain ag tarraingt as chomh
maith. Níl aon ráiteas oifigiúil
éisithe go fóill agus cuirfidh an IRU
brú mór ar Éirinn fanacht sa
chomórtas mar aon leis na foirne
eile Ceilteacha.

CÉ go bhfuil tradisiúin mór tarbh-
chomhraic sa Spáinn ón seachtú
haois ar aghaidh, b’é Franco a chuir
an “spórt” seo chun cinn sna
1930idí mar shiombal náisiúnach
den Spáinn agus mar a bheifeá ag
súil, ní raibh muintir na Catalóine
róthógtha leis. Anuraidh, vótáil
rialtas na Catalóine chun deireadh
a chur leis an tarbhchomhrac in
Barcelona agus mar sin, seo an bhli-
ain dheireanach de. Ó mhí Eanáir
2012 ar aghaidh ní fheicfear an tarb-
hchomhrac sa chathair. An ar
mhaithe leis na tairbh a rinneadh
an cinneadh sin nó ar mhaithe le
náisiúnachas na Catalóine a chur
chun cinn? Is dócha go

mbraitheann an freagra sin ar cén
taobh den chlaí ar a bhfuil tú. 

Cuireadh tús leis na coimhlintí
idir na tairbh agus na matadóirí i
1919 in Barcelona in Plaza de Toros
Monumental, áit atá an-chosúil leis
na hamfaitéatair mhóra a bhíodh sa
Róimh. Cé go mbíonn go leor
turasóirí ag dul chun breathnú air
sa lá atá inniu ann, ní bhíonn
mórán de mhuintir na háite i
láthair. De réir na leabhar
turasóireachta seo rud mór gur
cheart duit a fheiceáil agus tú thall
sa Spáinn, ach má tá spéis agat é a
fheiceáil in Barcelona, déan deifir
mar is gearr eile a bheas sé á
reáchtáil ann.

CÉ go bhfuil roinnt de na
páipéir nuachtáin ag
leanstan Cesc Fabregas ar a
laethanta saoire go deisceart
na Fraince le bean nua
álainn, tá roinnt mhaith acu ag
scríobh faoi thodhchaí
imreoir Arsenal a
d’fhoghlaim a
cheird le
Barcelona.  Tá
scríofa ag go
leor acu go
bhfuil Fab-
regas ag
déanamh a
seacht
ndícheall fil-
leadh ar a sheanchlub.  €40 milliún
nó £35 milliún an fhadhb. Tá Arsenal
ag cuartú an méid sin airgid dó ach
thug Uachtarán Barcelona, Sandro
Rosell le fios i rith na seachtaine
nach bhfuil an club Catalónach sásta

an táille sin a íoc.
Thosaigh Fabregas ag imirt

le Barca nuair a bhí sé óg ach
d’fhág sé an club nuair a bhí sé
16 bliana d’aois ach cé go
ndúirt captaen na Gunners an

tseachtain seo caite go
bhfuil sé sásta ag Arse-
nal, ní rún é gur
mhaith le fear na
Spáinne go mór dul
abhaile.

Rinne Barca iar-
racht faoi dhó anu-
raidh Fabregas a

mhealladh ó
Shasana ach dhiúl-

taigh na Gunners cead
a thabhairt dó imeacht. Deirtear go
mbeidh tairscint eile, níos lú ná €40
milliún, ag dul isteach go Arsenal go
luath ach muna nglacfar leis, sin é.
Níl Barca ná Pep Guardiola sásta níos
mó airgid a chur ar fáil dó.

IS in Valencia na Spáinne atá an
comórtas Formula 1 an deireadh
seachtaine seo.  Bhí an bua ag
Jenson Button do McLaren coicís
ó shin i gCeanada agus fágann sé
sin seasca pointe idir é féin agus
Sebastian Vettel ar bharr an tábla
d’fhoireann Red Bull.  Cé nach
bhfuil muid ach beagnach leathb-
healach tríd an séasúr, tá ráflaí ag
dul thart faoi thodhchaí roinnt de
na tiománaithe móra an bhliain
seo chugainn. Deirtear gur
mhaith le Ferrari Jenson Button a
shiniú agus cé go bhfuil a chon-
radh ag teacht chun deiridh le
McLaren, tá rogha ag McLaren é a
shiniú faoi choinne 2012 más
mian leo. Tá an chuma ar an scéal
gur mhaith leis an dá pháirtí oib-
riú lena chéile arís an bhliain seo
chugainn.

Tá an seans ann nach bhfuil an
teacht le chéile céanna idir Lewis
Hamilton agus McLaren. Tugadh
faoi deara gur chaith sé cúig
bhomaite dhéag ag caint go príob-
háideach le Christian Horner ó
Red Bull agus b’é Hamilton a bhí
ag iarraidh labhairt leis tar éis dó
éirí as an rás ag an Grand Prix i
gCeanada. Tá sé faoi chonradh le
McLaren go dtí 2012 ach ní
bheadh iontas ar éinne dá n-íoc-
fadh sé a bhealach féin amach as a
chonradh.

Deireadh Seachtaine Mór Meá-
naoiseach i gCarraig Thuathail

Má tá suim agat i spóirt
dhifriúla is fiú dul go dtí an Fhéile
agus Aonach Meánaoiseach i
gCarraig Thuathail, Corcaigh ar

9ú agus 10ú Iúil chun féachaint ar
phólóchrosógaíocht, nó
polocross, an spórt eachaíochta is
mó fáis in Éirinn. Is é atá i gceist le
polocross ná meascán de na
cluichí póló agus crosógaíocht
agus imrítear é ar chapaill. Tá bata
ag gach imreoir le raicéad a bhfuil
cineál póca air déanta as snáithe
ina gcuirtear an liathróid agus is é
aidhm an chluiche ná an liathróid
a chaitheamh isteach i gcúl an
fhreasúra.

Seo an tríú bliain den fhéile seo
ina bhfeictear lámhach créphlá-
taí, taispeántais agus trialacha
madraí, seabhcóireacht, taispeán-
tais capall agus con, neart bia
áitiúil agus go leor leor eile. Beidh
siamsaíocht mheánaoiseach le
feiceáil chomh maith agus beidh
an chraic uilig ag Caisleán Chúirt
an Bharraigh. 

Cesc Fabregas ag
dul go Barcelona?

Éire chun tarraingt amach as an
Chraobh Dhomhanda Rugbaí F-20?

Camchuairt Laochra CLG

Deireadh leis an 
Tarbhchomhrac in Barcelona 

Ar an gclaí 
‘Cheapfá nach raibh aon
phlean ag an Ghaillimh’
John Allen

INDIAIDH chraobh peile
Laighean 2009 caithfidh go
bhfuil an-chluiche i ndán
dúinn nuair a chasann
príomhfhoirne Laighean (i

láthair na huaire),  BÁC agus Cill
Dara, ar a chéile an Domhnach seo. 

Sa chluiche deireaneach i gcoinne
Laoise rinne na Dubs go maith cé
nach rabhadar go hiontach. Bhí
Stephen Cluxton an-sábhailte sa
chúl agus taobh amuigh de chor-
rchic amach bhí a chiceáil thar barr
(agus cúpla cic 45 freisin.) Bhí an
líne lánchúil go maith ach d’fhéad-
fadh an líne bheith níos fearr faoi
chiceanna amach an fhreasúra. I lár
na páirce ní dóigh liom go bhfuil an
bheirt is fearr faighte ag Pat Gilroy
fós . Dar ndóigh is sa líne lántosach
atá na himreoirí is dainséaraí, is iad
sin na deartháireacha Brogan . Má
fhaigheann siad an liathróid go
tapaidh agus go minic beidh Cill
Dara faoi bhrú uafásach. I gcoinne
Co. Laoise ní dóigh liom gur fhogh-
laimíodar mórán mar níor chuir
foireann Justin McNulty dúshlán
dian go leor rompu in aon chor .

Is cluiche an-tábhachtach é don
dá fhoireann mar is dóigh go
mbuafaidh buaiteoirí an chluiche
seo craobh Laighean .

Tá an dá fhoireann ar ard-
chaighdeán ó thaobh aclaíochta de
agus oibríonn siad go han-dian agus
is cinnte nach mbeidh mórán
eatarthu ag an deireadh.

Ar aghaidh linn go Connachta. An
dá uair dheireanacha a d’imigh
Maigh Eo thar sáile go Londain sna
blianta 1996 agus 2006 bhuadar
ann, dar ndóigh, agus chuadar ar
aghaidh chun craobh Chonnacht a
bhuachaint agus ansin sheoladar
chomh fada le craobhchluiche na
hÉireann .

Bhuel n’fheadar an mbeidh sé
amhlaidh i mbliana? Bhí an t-ádh
dearg leo teacht as Ruislip mí ó shin
leis an mbua. Más sin an caighdeán
atá acu ní bheidh siad ag imirt i
bPáirc an Chrócaigh ar an tríú
Domhnach de Dheireadh Fómhair,
ní bheidh siad fiú ag imirt i gCraobh
Chonnacht i gceann trí seachtaine.

Ní raibh fir an Iarthair ag
buachaint i lár na páirce ar feadh
cuid mhaith den chluiche ach nuair
a tháinig Aidan O’Shea isteach rinne
sé difríocht mhór. Chruthaigh na
tosaithe go leor deiseanna scórála
ach níor chríochnaíodar a ndóthain
díobh. Thóg sé am breise chun solas

lae a chur idir na foirne. 
An é go raibh Londain chomh

maith san nó an é nach bhfuil Maigh
Eo ag na rásaí i mbliana? Tuilleadh
eolais ar an Domhnach.

Ar an taobh eile den scéal ní hé go
bhfuil an Ghaillimh ag teacht isteach
sa choimhlint seo ar ard-form. Níl,
ná baol air, ach b’fhéidir go
gcabhróidh bua iontach na foirne
faoi 21 leo cé gur míbhuntáiste  é
gurb é seo an chéad chluiche craoib-
he dóibh i mbliana.

Is dócha, tríd is tríd, go dtéann
form amach an fhuinneog nuair a
chasann an dá fhoireann seo ar a
chéile.

Tá babhta cluichí cáilithe peile ar
siúl an deireadh seachtaine seo
freisin agus istigh ina measc tá
coimhlint amháin d’fhéadfadh bhei-
th an-suimiúil agus sin an cluiche
idir an Lú agus Co. na Mí . Seo seans
ar dhíoltas do leaids Lú ach, má
imríonn siad mar a d’imir siad i

gcoinne Cheatharlach coicís ó shin,
seans nach mbeidh an lá leo. 

Ní hé sin le rá go bhfuil gach rud
go breá ag muintir na Mí le déanaí .
As an bpáirc tá easaontas faoi chin-
neadh an bhainisteora Banty McE-
naney an seanfhondúir Graham
Geraghty a thabhairt ar ais ar an
bpainéal, i ndiaidh trí bliana sa
bhfásach, agus é ocht mbliana is
tríocha d’aois, ach ar pháirc na
himeartha is dóigh go bhfuil foire-
ann níos fearr ag muintir na Mí agus
ceapaim go mbeidh an lá leo .

San iománaíocht seachtain ó shin,
thug Corcaigh le fios nach bhfuil a
séasúr thart fós. Bhí bearna ollmhór
idir iad féin agus Laois agus is dócha
go mbeidh siad róláidir d’Uíbh Fhailí
amárach.

Ar an Satharn thug iománaithe
BÁC foláireamh gur foireann le
plean iad, gur foireann le muinín
iad, gur foireann le spiorad iad agus,
níos mó ná aon rud eile, gur foire-

ann iad nach bhfuil eagla rompu
roimh aon chontae i láthair na
huaire .

Bhí i bhfad níos mó dúile acu ná
an Ghaillimh sa bhua ar an Satharn.
Cheapfá nach raibh aon phlean ag
an Ghaillimh. Taobh amuigh de Joe
Gantly agus Joe Canning bhí na
tosaithe go hainnis .

Rinne na cúlaithe maith go leor
agus iad faoi bhrú ar feadh an chuid
is mó den chluiche.

Ach tríd is tríd ba thaispeántas
míshásúil é ach beidh an seans
deireanach acu an scéal a réiteach
an tseachtain seo chugainn nuair a
thagann an Clár ar cuairt chuig Staid
an Phiarsaigh.

D’imir an Clár ardchluiche i
gcoinne Thiobraid Árann an Domh-
nach seo caite agus más féidir leo an
caighdeán sin a shroichint arís beidh
sé deacair go leor iad a bhualadh .

Bainigí taitneamh as na cluichí.
Beir Bua .

Ní raibh fir an Iarthair ag
buachaint i lár na páirce ar
feadh cuid mhaith den
chluiche ach nuair a
tháinig Aidan O’Shea
isteach rinne sé difríocht
mhór. Chruthaigh na
tosaithe go leor deiseanna
scórála ach níor
chríochnaíodar a ndóthain
díobh. Thóg sé am breise
chun solas lae a chur idir
na foirne.  An é go raibh
Londain chomh maith san
nó an é nach bhfuil Maigh
Eo ag na rásaí i mbliana?
Tuilleadh eolais ar an
Domhnach .

Joe Gantley, Gaillimh ag streachailt i gcoinne Fergal Moore agus John McCaffery ó Bhaile Átha Cliath i gCluiche Leathcheannais Laighean Dé Sathairn seo
caite. Chaill Gaillimh an cluiche 2-7 go 0-19. [PIC: RAY MCMANUS / SPORTSFILE]

Tús Maith leis na 
Babhtaí Cáilithe CLG
Gráinne McElwain

Dé Sathairn: Craobh Peile - Babhta
Cáilithe 1
Londain v Fear Manach, Ruislip @
1.30in

Is beag nár bhuail Londain Maigh
Eo cúpla seachtain ó shin nuair a
theastaigh am breise ó fhir an
iarthair le teacht slán as an
chluiche ach tá bainisteoir Londan,
Paul Goggins, muiníneach gur
féidir leo an lámh in uachtar a fháil
ar Fhear Manach amárach agus a
gcéad chluiche a bhuachan sa
chraobh ó 1977. Beidh go leor ag
brath ar iar-imreoir na Gaillimhe,
Paul Geraghty, a fuair 1-1 in
aghaidh Mhaigh Eo ach tá imní faoi
Killian Phair (teannán na
hioscaide) agus ní bheidh an
cosantóir John Scanlon ag imirt
mar go bhfuil a chos briste. 

Cé gur bhuaigh Fear Manach in
aghaidh Londan sa tsraith, seo
cluiche iomlán difriúil agus beidh
Fear Manach airdeallach faoi.
Chaill siad go dona in aghaidh
Dhoire i gCraobh Uladh ach bheifeá
ag súil go mbeadh siad in ann an
bua a fháil amárach. Ach ní bheidh
iontas ar éinne má chailleann siad
ach an oiread.

Bua: Fear Manach

Aontroim v An Iarmhí 
Páirc Mhic Easmainn @ 2.00in

Níor imir Aontroim go maith in
aghaidh Dhún na nGall sé seach-
taine ó shin agus bhí fadhb mhór
acu le gortuithe le linn na sraithe.
Níl siad uilig glanta suas ach an
oiread mar tá gortuithe fós ag cur
as do Kevin McGourty (rúitín) agus
Andrew McClean (glúin) agus ní

bheidh siad ag imirt.
Tá an fhadhb chéanna ag an

Iarmhí le himní mhór faoi Frank
Boyle (droim), Kieran Gavin
(rúitín), Michael Ennis (gualainn)
agus Dessie Dolan (teannán na
hioscaide). Ba chúis díomá an
Iarmhí, go háirithe sa chosaint, in
aghaidh Loch Garman i gCraobh
Laighean agus bí cinnte go bhfuil
obair déanta acu air sin.  Tá seans
ann go bhfeicfimid John Heslin ag
tosnú den chéad uair sa gheansaí
marúin agus bán. Deacair a mheas
cén tionchar a bheas ag an
bhriseadh sé seachtaine ar Aon-
troim ach tá an buntáiste baile táb-
hachtach anseo.

Bua: Aontroim

An Clár v An Dún
Páirc Uí Chíosóg @ 3.00in

An t-aon bhuntáiste atá ag an
Chlár ná go bhfuil siad ag cur fáilte
roimh an Dún sa bhaile ach seo
dúshlán ró-mhór d’fhir na
Mumhan. Bhíothas ag súil le níos
mó ón Dún tar éis gur chaill siad
Cluiche Ceannais na hÉireann
anuraidh in aghaidh Chor-
caí le cúilín amháin ach
níor imir siad go maith
in aghaidh Ard
Mhacha i gCraobh
Uladh i mbliana. Ó
shin, d’éirigh John
Clarke as an fhoire-
ann.  Chríochnaigh
an Clár i lár an
tábla i
roinn a

ceathair sa tsraith agus bhí bua
éasca ag Corcaigh ina n-aghaidh i
gCraobh na Mumhan (1-23 le 0-11).
Ba chóir go mbeadh bua éasca ag
an Dún anseo.

Bua: An Dún

An Cabhán v An Longfort
Páirc Kingspan Breffini @ 5.00in

Seo an chéad uair riamh go mbei-
dh an dá fhoireann seo ag imirt in
aghaidh a chéile i gcomórtas na
craoibhe. Caithfidh an Longfort
feabhsú ó thaobh a gcuid seansan-
na a thógáil ón imirt mar chuir siad
16 seans ar fóraoil nuair a d’imir
siad in aghaidh Laoise i gCraobh
Laighean agus níor chaill siad ach
le cúilín amháin. Ní raibh an Cab-
hán go maith in aghaidh Dhún na
nGall i gCraobh Uladh ach is ar an
todhchaí atá siad ag smaoineamh,
go háirithe mar gur bhuaigh an
fhoireann f-21 Craobh Uladh i
mbliana agus chuaigh siad chomh
fada le Cluiche Ceannais na hÉire-
ann, cé gur chaill siad in aghaidh
na Gaillimhe ar an lá mór. Tá
tosaithe maithe ag an Longfort, ina

measc Paul Barden, Seán
McCormack agus Brian

Kavanagh, agus más féidir
leo na scóranna a thógáil
as a gcuid deiseanna,
beidh an lá leo.

Bua: An Longfort

Cill Mhantáin v Sligeach
Eachroim @ 5.00in
Tá roinnt athruithe ar

fhoireann Shligigh ó chaill
siad in aghaidh Liatroma i

gCraobh Chonnacht, cluiche
nach raibh éinne ag súil go
gcaillfidís ach sin a tharla. Tá an
lántosaí Kenneth Sweeney

imithe go Londain don
samhradh agus ní bheidh an
cosantóir Brian Curran ná an
tosaí Alan Costelloe ag imirt
mar go bhfuil siad ar fionraí.
Tá David Kelly fós gortaithe
ach seans go bhfeicfimid
Johnny Davey, Mark Breheny

agus Colm Breheny ag fil-
leadh ó ghortuithe fadtéar-

macha. Bhí bua maith ag Cill Dara
ar Chill Mhantáin i gCraobh
Laighean. Seans maith go mbeidh
Sligeach ag dul ar ais ar an bhóthar
ceart anseo.

Bua: Sligeach

Laois v Tiobraid Árann
Port Laoise @ 7.00in

Tosnóidh Pádraig Clancy i lár na
páirce agus tá Donie Kingston agus
MJ Tierney ainmnithe sna tosaithe
do Laois. Fuair Tiobraid Árann an
lámh in uachtar ar Laois sna babh-
taí cáilithe anuraidh (0-13 le 0-12)
ach beidh Tiobraid Árann gan
Conor Sweeney, Peter Acheson
agus Matthew O’Donnell atá imithe
thar lear. Seans ag imreoirí Laoise
céim eile a thógáil anseo.

Bua: Laois

Lú v An Mhí
Páirc Kingspan Breffini @ 7.00in

Cluiche mór an tSathairn,
cluiche atá thar a bheith táb-
hachtach don dá fhoireann agus
iad ag iarraidh fanacht sa chraobh
pheile i mbliana.  Is beag duine
nach bhfuil a fhios acu faoi chúl
Joe Sheridan anuraidh i gCluiche
Ceannais Laighean, an cúl nár
cheart a bheith céadaithe.  Cé nach
mbeidh aon chorn san ardán an
uair seo, tá deis ag Lú beagáinín
díoltais a bhaint amach, ach is deis
chomh maith é don Mhí a thais-
peáint go bhfuil siad níos fearr ná
na comharsana atá acu. Má chail-
leann an Mhí amárach, beidh an-
bhrú ar a mbainisteoir Seamus
McEnaney agus seans maith go
dtabharfar an bóthar dó. Tá gortu-
ithe ag cur as don dá fhoireann. Tá
imní mhór faoi Andy McDonnell
(cos) agus John O’Brien (teannán
na hioscaide) do Lú ach cuirfear
fáilte ar ais roimh Paddy Keenan,
Mick Fanning agus Derek Crilly a
raibh gortuithe ag cur as dóibh.

Tá imní faoi Stephen Bray
d’fhoireann na Mí agus tá Brian
Farrell ar fionraí ach tá Peadar
Byrne ar ais ar an phainéal tar éis
naoi mí fionraí. Beidh slua mór ann
agus bí cinnte go mbeidh cluiche

crua fisiciúil againn chomh maith.
Déarfainn go mbeidh an bua ag an
Mhí, ach ar éigean.

Bua: An Mhí

Uíbh Fhailí v Muineachán
Páirc Uí Chonchúir, Tulach Mhór
@ 7.00in

Bhí go leor cainte faoi pheilead-
óirí Uíbh Fhailí le tamall anuas ach
ní ar a gcumas peile a bhí an cur
síos. Cáineadh peileadóirí an chon-
tae le déanaí mar gheall ar an
droch-chluiche a d’imir siad in
aghaidh Loch Garman nuair a chaill
siad 0-8 in aghaidh 2-16. Mar sin
beidh bród agus croí na n-imreoirí
á scrúdú amárach agus feicfimid
cén sórt freagra a thabharfas siad
dá bharr.

Seo an chéad uair don dá fhoire-
ann seo bualadh in aghaidh a
chéile sa chraobh ach beidh
Muineachán gan Dessie Mone a
fuair cárta dearg sa chluiche in
aghaidh Thír Eoghain agus beidh
Dick Clerkin ar ais.

Bua: Muineachán

Craobh Iomána - Babhta Cáilithe  1 
Páirc Uí Chaoimh @ 2.30in
Corcaigh v Uíbh Fhailí

Ní raibh Denis Walsh, bainisteoir
Chorcaí, sásta leis na seansanna a
bhí acu ar chúil a cuireadh amú in
aghaidh Laoise an deireadh seach-
taine seo caite, cé gur chríochnaigh
siad le 10-23 i gcoinne 1-13. Droch-
chomhartha é sin d’Uíbh Fhailí.
Seans go mbeidh Brian Carroll agus
Brendan Murphy ag imirt d’Uíbh
Fhailí amárach tar éis dóibh fáil
réidh le cúpla gortú. Ní bheidh an t-
imreoir lár páirce Derek Molloy leo
mar go bhfuil sé imithe go dtí na
Stáit Aontaithe don samhradh.

Bua: Corcaigh

Aontroim v Ceatharlach
Páirc Mhic Easmainn @ 4.00in

Ba chúis mhór díomá iad
Ceatharlach in aghaidh na hIarmhí,
go háirithe na cúil bhoga a lig siad
isteach. Tá agus beidh Aontroim ró-
láidir dóibh agus iad sa bhaile.

Bua: Aontroim

Foireann Peile
na mBan á
bunú ag na
Gaeil Óga
TÁ an club peile lán-Ghaeilge i
mBaile Átha Cliath, Na Gaeil
Óga, chun foireann na mban a
bhunú.

Beidh an chéad seisiún
traenála ar siúl ag 6.30in Dé
Máirt seo chugainn (28/06) i
bPáirc an Fhionnuisce, in aice
leis an ‘magazine fort.’

Má tá suim ag aon bhean a
bheith páirteach inti is féidir
leo teacht chuig an seisiún sin,
nó má tá tuilleadh eolais uait,
cuir glaoch ar Lesley ar
0851090418. 

Joe Sheridan, Co. na Mí [PIC : BARRY CREGG / SPORTSFILE]

Mac Giolla Bua!
McIlroy i gCill Airne don Chomórtas Oscailte

NÍ raibh Comórtas Oscailte na Stát
Aontaithe i bhfad buaite aige nuair
a dúirt Rory McIlroy go mbeadh sé
cinnte ag imirt i gComórtas Oscailte
na hÉireann a bheas ar siúl i gCill
Airne..  Ní féidir luach a chur air sin
don chomórtas i gCill Airne a bheas
ar siúl idir an 28ú agus 31ú Iúil agus

atá gan urraitheoir faoi láthair.
Shocraigh an comhlacht ‘3’ píosa ó
shin nach leanfadh siad ar aghaidh
leis an tríú bliain den chonradh a
bhí acu.  B’fhéidir go bhfuil áiféala
anois orthu mar go mbeidh na slu-
aite ag freastal ar an chomórtas
chun an fear óg as Co. an Dúin a fhe-

iceáil ann agus an corn a bhuaigh sé
in Congressional an tseachtain seo
caite.  

Ní bheadh a fhios agat, ach
d’fhéadfadh corn eile a bheith sa
mhála sin fós aige mar go mbeidh
Comórtas Oscailte na Breataine ar
siúl i gceann trí seachtainí (14 – 17

Iúil) agus is ar Rory atá an t-airgead
ag dul don chomórtas sin a
bhuachan chomh maith.  Tá sé ag
tógáil sosa faoi láthair agus é sa
bhaile tar éis an bhua eipicigh a bhí
aige nuair a chríochnaigh sé ocht
mbuille chun cinn agus ar an scór is
fearr riamh sa chomórtas áirithe sin.

Tá rud éigin speisialta faoi na
Cluichí Oilimpeacha Speisialta

Gráinne McElwain

D’ARDAIGH sé mo chroí a
bheith ag féachaint ar
lúthchleasaithe na tíre
seo ag fágáil aerfort
Bhaile Átha Cliath maid-

in Dé Luain agus iad ag tabhairt
faoin turas amach go dtí na Cluichí
Oilimpeacha Speisialta a bheas ag
tosnú amárach i gCathair na hAithne
sa Ghréig agus a leanfas ar aghaidh
go dtí an 4ú Iúil. Tá scamaill dhorcha
ós ár gcionn sa tír seo mar gheall ar
chúrsaí eacnamaíochta, NAMA, an
IMF, cúrsaí sóisialta agus
polaitíochta agus tuilleadh, ach
b’iontach an rud é na daoine seo, atá
chomh fuinniúil agus dearfach, a
fheiceáil ag baint suilt as an saol.  Bhí
aoibh go dtí na cluasa orthu agus é
tógálach, fiú tríd an scáiléan teilifíse.

Tá os cionn 120 lúthchleasaí ar
fhoireann na hÉireann, 49 oiliúnóir
agus oifigeach atá in éineacht leo
gan trácht ar na gaolta, suas le 400
acu, agus 200 eile a bheas ag obair go
deonach le linn na gcomórtaisí.  185
tír a bheas ag glacadh páirte, thart ar
7,500 iomaitheoir uilig agus níl ach
naoi dtír eile a bhfuil a bhfoireann
níos mó ná an fhoireann atá againn.
Is é an fáth go bhfuil foireann chomh
mór ag an tír seo agus go bhfuil an
oiread suime sna cluichí seo ná mar
gheall ar an méid a rinneadh in 2003
nuair a reachtáladh na cluichí anseo.
Ó shin i leith tá córáis agus infreas-
truchtúr anseo a thugann gach deis
dóibh siúd a bhfuil suim acu sna
cluichí a bheith páirteach iontu, agus
ní beag an méid a chabhraíonn siad
leo siúd a bhíonn ag glacadh páirte
iontu.

Bhí scéal san Irish Independent i
rith na seachtaine mar gheall ar
Patrick Moore, 31 bliain d’aois as Co.
Uíbh Fhailí.  Roinnt blianta ó shin is
beag a dhéanadh sé seachas a bheith
ag féachaint ar an teilifís nó amach
trí fhuinneog an tí.  Mhéadaigh an
spás idir é agus na daoine a bhí thart
air agus chúlaigh sé isteach ina aigne
féin.  Is ansin a thosaigh sé ag imirt
sacair agus d’athraigh a shaol uilig a
deir a mháthair Lily.  Bíonn ríméad
an domhain anois air agus é ag
traenáil leis an fhoireann, meascann
sé go maith le daoine eile agus tá a

mháthair an-bhródúil as an méid atá
bainte amach aige.  Ní hé amháin go
bhfuil caighdeán saoil Phatrick feab-
hasaithe, ach tá sé feabhasaithe
dóibh siúd a thugann aire dó agus a
bhíonn timpeall air.  Ní féidir luach a
chur air sin.

Trí fhoireann peile atá amuigh ag
na cluichí ag Éirinn, dhá fhoireann
cispheile, beidh iomaitheoirí ag
glacadh páirte sa snámh, leadóg

bhoird, cleasghleacaíocht, galf,
bocce, dhá spórt déag uilig.  Ina
measc beidh fear as an Spidéal,
Ruairí O’Toole, a bheas ag cadhcáil.
Tá neart taithí ag Ruairí ar na cluichí
seo mar go bhfuil sé ar an fhoireann
idirnáisiúnta ó 1992; chuaigh sé go
Barcelona an bhliain sin do na
cluichí.  I 2003, nuair a bhí na cluichí
anseo, bhuaigh sé bonn cré-umha
agus tá neart traenála déanta aige

arís agus é ag réiteach do na cluichí
seo.  Deir sé go bhfuil sé ag súil go
mór leis an chomórtas mar nach
mbeidh an t-uisce chomh fuar thall
san Aithin agus a bhí sé anseo i
gConamara.  Seans maith go bhfuil
an ceart ansin aige.

Ach an oiread le Ruairí, tá an t-
uafás traenála déanta ag na
hiomaitheoirí uilig, ón duine is sine
ar an fhoireann, Mary Quigley, an t-

imreoir bollaí as Ceatharlach atá 69
bliain d’aois, go dtí an duine is óige,
Fergal Gregory nach bhfuil ach 12
agus a bheas ag snámh.  Tá moladh
mór tuillte acu siúd a chabhraíonn
leis na lúthchleasaithe seo.

187 bonn a thug siad abhaile as
Shanghai cheithre bliana ó shin agus
tá súil acu níos mó a bhuachan an
babhta seo.  Go n-éirí leo ar fad agus
bainigí an-sult as.

Foireann na hÉireann ar a mbealach amach chun na Gréige ag tús na seachtaine seo chun páirt ghlacadh páirt sna Cluichí Oilimpeacha Speisialta  

